
AGBAGBA DZEDZE BE WOAWƆ
DƆ AƉE NA MAWU SI

MENYE MAWU ƑE LƆLƆ̃NU O
 Nɔviŋutsu osɔfowo, kple xɔlɔ̃ siwo le egodo afima, mele

gbɔgblɔm be enye gomekpɔkpɔ be woanɔ afisia ŋdi sia.
Kpɔkplɔyiɖeme ma tɔgbe la, nukaŋutie, nyemenya alesi mete ŋu le
agbe nɔ ge aɖo ema gbɔ o.
2 Gake esi míenɔ anyi ɖe afima le dze ɖom la, Nɔviŋutsu Nolan,
nyemexɔ se be medo go amea ɖeke kpɔ si le nenema pɛpɛpɛ o (Womè
mí katã ɖe nɔnɔme vovovo me, gake Mawu ɖekae mè mí.) abe
Nɔviŋutsu Jack Moore ene, um-hum, enyo, kakaɖedzitɔe la enye…
Nɔviŋutsu Nolan nɔ gblɔgbɔm fifi laa be, “Tso keke esime mele
afisia kpakplii la…” (emema nye enyóa), ke aleke gbegbe wosrɔ̃ alesi
wòalɔẽ eye wòade bubu eƒe nunya kple etɔawo ŋu. Ke ema la, mate
ŋu aɖe “amen” ɖe edzi. Míewɔ nu…alo ɣeɣiɣi nyuie geɖewo ɖe
du, nye kpakplii, kple Nɔviŋutsu Brown, Nɔviŋutsu Boutliere si le
afisia. Mawu ƒe ame ɖɔʋuiwo wonye amesiwo melɔña vavã kple nye
dzi katã.
3 Eye ale me—mekpɔ be mí katã la menye ɖe míele ɖevi zum ɖe
edzi o, enyo, ɖeko nye susu yi ɣeyiɣi ma dzi esi míele tɔtrɔm mele
kpɔkpɔm la anɔ abe ƒe blaeve va yi la míetona gbedziwo yina, kple
etɔeawo ɖe du abe ɖekakpuiwo ene. Ke míenya esia ko bena Anyigba
aɖe li afisi míagatsi le akpɔ o. Míagava do go le afima gbeɖeka.
4 Le zã si va yi me esi medzo le agbadɔa me yina la, aƒenɔvia ɖe mlɔ
megbe afima le dɔnɔbati dzi, eye wògblɔ be, “Nɔviŋutsu Branham,
ƒea ɖewo esi va yi la…” Mesusu be etu. Egblɔ be, “Ègblɔ nam be…”
Meŋlɔ be dzesidede si nyɔnua wɔ la fifia, nane alea tɔgbee, mebu be
nyemetrɔe gblɔ baɖa o. Ebena, “Dɔ sia si nɔ dzinye la anye tameɖoɖoa
ɖe tae,” alo nane nenema, bena yeyina vi dzi ge. Eye yemete ŋu se
egɔme aleke nusia va mee esi yenɔ nɔnɔme ma me o.
5 Le afima la, ɖekakpui nyakpɔa ɖe nɔ tsitre, egblɔ bena, “Nyee nye
vidzĩ si wòdzi.” Ebe, “Nyee nye vidzĩ si wòdzi.”
6 Ke nu geɖewo fũ dzɔ le mɔzɔzɔa me, ɣeyiɣi gɔ̃ hã mele mía si le
afisia be míaƒo nu le wo ŋu o. Míavawɔe le go kemɛ dzi.

7 Eye Asitsalawo ƒe takpekpe sia la, nyemenye ɖoɖowɔha aɖeke
me tɔ o, mesusu be abe alesi mi katã minyae ene la, gake me…Esia
koe nye hatsotso si metsa ka kple, atsɔ hadede gbalẽvi, enye…Wonye
hawodomeha aɖe, enye asitsalawo ko. Wonye mɔ gã aɖe si le ʋuʋu
nam eye na subɔsubɔ si ƒomevi Aƒetɔ mía Fofo la tsɔ nam. Enye…
menye ɖe nyemelɔña ɖoɖowɔhawo ƒe nya gbɔ tututu o; subɔsubɔdɔ
si wotsɔ nam la ta koe, eye ne nyemewɔ nuteƒe na yɔyɔ ma o la, ekema
mazu ame mawɔnuteƒe na Mawu.
8 Ke, mele esusum be, tete hafi mava dzo le Tucson la, ɖewomahĩ
mia dometɔ geɖewo nɔ afima, gbeɖeka menɔ, Los Angeles henɔ nu
ƒom le takpekpe la me. Eye wova me be…Mehe nya ɖe ɖoɖowɔha
ŋuti ko ɖewomahĩ ɖe enu gasẽsẽ vie—vie akpa. Nye—nyemedi
be mawɔe nenema hafi o. Ne èɖoe be yeawɔe nenema la, ekema
manye ayemenuwɔla. Mele be nàwɔ nenema o, gbeɖe, ema nye
ameŋugbegblẽ ko. Gake meƒo nu tso atia ɖe si mekpɔ kpɔ le
Nɔviŋutsu Sharrit ƒe abɔ me ŋuti. Kutsetsewo ƒomevi vovovo le edzi.
Eye megblɔ be, “Nyemekpɔ ati ma tɔgbe kpɔ le nye agbe me o.”
Enye…enye pãplemuse, ke dɔŋuti tse ɖe edzi, madarini tse ɖe edzi,
agbaklɔŋuti, aŋuti, nusianu tse ɖe ati ɖeka ma dzi. “Enyo,” megblɔ
be, “nye—nyemese esia gɔme koŋ o ɖe. Ati ka ƒomevie nye esi?”

“Aŋutiti ye.”
Eye megblɔ be, “Enyo, pãplemuse enye mae?”
Ebe, “Ɛ̃ ɖe.”
Me—megblɔ be, “Aleke wòdzɔe?”
Ebena, “Ɖe wodo ema ɖe eme.”
Eye mebe, “Oo, eme kɔ nam.”

9 Egblɔ be, “Wo katã wodo tso atɔtɔŋuti ƒome me, eye ati ɖesiaɖe
si tso atɔtɔŋuti ƒome me la nye…woate ŋu adoe ɖe eme faa.”
10 Megblɔ be, “Mese eme.” Tete medze ɣli dodo vie ko, minyae,
elabena menye amesi luluna eye nu wɔa dɔ ɖe dzinye.
11 Eyata, egblɔ bena, “Nukae nye nua?”
12 Eye megblɔ be, “Enyo, ɖeko mebu nane ŋu kpɔ.” Eye mebena,
“Azɔ medi be mabia nya ɖeka wò.” Mebena, “Azɔ, le ƒe si gbɔna
me ne egaƒo se la, maganye aŋutiwo, madariniwo, pãplemusewo,
dɔŋutiwo o ɖe; wo katã azu aŋutiwoe elabena aŋutiti wònye, menye
nenem oa?”
13 Eɖo ŋu be, “Gbeɖe, gbeɖe. Gbeɖe, alɔ sia alɔ atse etɔetɔ.”
14 Mebe, “Eme kɔ nam.”

15 Ke kokoko la esia me gakɔ nam nyuie wu, elabena menye…
minya be mexɔ…tsã ya ɖe mexɔ ɖaseɖigbalẽ tso Hartford kple tso
sukukɔkɔ siawo katã, minyae. Eyata—eyata menye…melea ŋku ɖe
dzɔdzɔme ŋu, eya koe nye sukukɔkɔ nyuitɔ kekeake si mekpɔ vaseɖe
fifi, Wɔla la ƒe sukukɔkɔe. Ekema ne melé ŋku ɖe esia ŋu la, mekpɔa
nye mawunyawo tso alesi xexeame le zɔɖem mekpɔ la me.
16 Eye megblɔ be, “Enyo, ema ɖeɖe na be meɖo seselelãme nyuie.”
17 Egblɔ be, “Nukae dzɔ?”
18 Megblɔ be, “Ɖeko mebu nane ŋuti kpɔ.”
19 Ekema, le gbemagbe la, menɔ mawunya gblɔm kuɖe esia ŋu. Eye
megblɔ be, “Azɔ, mikpɔea, esime hame gbãtɔa dze egɔme la, enye…
Yesu gblɔ be…” Menɔ mawunya gblɔm kuɖe Yohanes 15 ŋu. “‘Nyee
nye Weinti la, miawo mienye alɔwo. Eye alɔ sia alɔ si le ŋutinye eye
metsena o la woalẽe, atɔ dzoe.’”
20 Ke amea ɖe dzo kpla hlo nam sesĩe kuɖe numa ŋu kpɔ, egblɔ be,
“Mikpɔea, mesusu be ne èxɔ Gbɔgbɔ Kɔkɔe zi ɖeka kpɔ eye èkpɔ ɖeɖe
ko la, wòegblɔ be, ‘womagate ŋu atra le ŋu o.’”
21 “Ema sɔ gbe.”
22 Egblɔ be, “Ekae kuɖe ema ya ŋuti?”
23 Meɖo ŋu be, “Azɔ tanya bubu sã ema ŋuti èle nu ƒom le. Ele nu
ƒom kuɖe alesi woatse ku ŋuti le afima, menye Weinti la o; Ele nu ƒom
kuɖe alesi woatse ku la ŋuti, ke menye Agbe la o. Egblɔ be, ‘Enyo,
milã ati la ekema atsi, eye wòatse ku.’”
24 Egblɔ be…
25 Eye megblɔ be, “Azɔ, mikpɔea, ati sia, esi wòdze egɔme la, atia
katã nye ati nyuie, Biblia ƒe Kristotɔwo. Emegbe alɔa ɖe dzɔ si woyɔ
be Lutheran, Metodiste, Baptiste, Presbiterian: dɔŋutiwo kple eka
ake.” Eye megblɔ be, “Mikpɔea, woyi dzi nyuie kple Kristotɔnyenye
ƒe ŋkɔ, gake nua…Ele agbe nɔm tso Ati ma me, gake etse ku ɖe eya
ŋutɔ ƒe kɔmahatsɔŋkɔ tɔ nu. Mikpɔea? Ke,” megblɔ be, “ne aŋutiti ma
ŋutɔ gamiẽ alɔ bubu la, atse aŋutiwo abe alesi wòwɔe le gɔmedzedzea
me ene.”
26 Eva dzɔ be, esi míenɔ afima la, tatɔ na ha gãa ɖe…na míaƒe
Pentekoste ɖoɖowɔha gãtɔwowu dometɔ ɖeka. Nyemenya alesi
mawɔe hafi amesiame nase egɔme be menye nye susu wònye be—be
ma—matsi tre ɖe nenem nɔviŋutsuwo, nɔvinyɔnuwo ŋu o; ema nye
alakpa. Amewo mesea gɔnye me nyuie o ale gbegbe, ke nyemenya
nukaŋutie o. Mikpɔea? Amewo susuna be ɖe nyemexɔna sena be ame
nayi sɔleme ŋutɔ hã o. Ema la edidi tso Nyateƒea gbɔ de agbadroƒe
million ɖeka. “Ele be míakpe ta ɖe du, eye zi alesi míele ekpɔm

bena ŋkeke la le aƒe tum la.” Mikpɔea? Ele be mí katã míakpe ta le
ɖekawɔwɔ me. Ate ŋu anye be mímele…
27 Ne mele dua ɖe me eye naneke mele afima tsɔwu…enyo, hamea
ɖe (nyemedi be mayɔ ŋkɔa ɖeke o), gake hamea ɖe ko, nenye be
wonya xɔ nu ɖeka dzi se ko, bena Yesu tso Mawume, ke nu mamleawo
katã nye alakpa la, mayi ɖe hame ma. Ne nyemate ŋu akpɔ abolo
blibo o la, ma—maxɔ lãlãe. Mikpɔea? Mayi aɖaɖo to, asubɔ Aƒetɔ,
ahaɖee Fiae be nye ya mele tɔnye gome wɔm. Medi be Nènya be
mele agbe. Menye—menye…medi be amesiame nanya akpa si dzi
mele. Meƒoa ƒu kple Kristotɔwo, eye mede sɔleme le afima he—
hesubɔ Aƒetɔ.
28 Gake enye nusi sesẽ ŋutɔ, me…enɔ fu ɖem nam ŋutɔ, eye emegbe
meva kpɔe be mía Aƒetɔ la ŋutɔ hã amewo mese egɔme le nu geɖewo
me o. Agblɔ nyaa ɖe, ke amewo la…womesea egɔme o. Mebu be
nenema ko wòdze be wòanɔ. Gake amesiwo nye nugɔmeselawo la
woase egɔme. Mikpɔea? Nenema Biblia gblɔ. Woawo woalé Nua.
29 Eyata le ŋdi sia esi menɔ esia gblɔm la…Ke megblɔ be, “Azɔ,
wo—wolé agbe ɖe Kristotɔnyenye ƒe ŋkɔa ŋu, gake wotsena kutsetse
ƒomevi si menyo o. Etse kɔmahatsɔŋkɔ ƒe kutsetse. Woɖo nane anyi,
eye wole agbe ɖe eŋuti, hele agbe nɔm ɖe Agbe ma tututu ŋuti.”
30 Eyae nye nusi menɔ agbagba dzem be magblɔ le zã si va yi me,
bena gbɔgbɔ ate ŋu axɔ nyɔnyrɔ̃ le Gbɔgbɔ ma me evɔ kokoko la
menye Kristotɔ o. Mikpɔea? Èle agbe nɔm ɖe Agbe ma ke tututu ŋuti,
gake kutsetse siwo tsem nèle la le nusi nènye la gblɔm fia. Mikpɔea?
Esia le teƒe. Mikpɔea? Woate ŋu awɔ dzesiwo katã, eye woado gbe
ɖa ɖe dɔnɔwo ta, eye woada gbe le dɔnɔwo ŋu, eye woaʋu ŋkuwo,
anya gbɔgbɔvɔw̃o do goe, eye—eye woawɔ nusiawo katã le esime
wole agbe nɔm ɖe Agbe ɖeka ma si le eme afima ŋuti, ke kokoko la
enye dɔŋuti. Mikpɔea? Esia le teƒe. “Kutsetseawo, woatsɔ dzesi wòe,”
Nene Yesu gblɔ. Eye ale la míele ekpɔm be…
31 Eye kasia meɖi le nyagblɔkpea dzi la, kplɔla gã sia tsi tre, egblɔ
be, “Menye nya ma wòdi be yeagblɔ o.” Egblɔ be, “Mienya be mí katã
la ɖe wodo mí ɖe eme.” Enyo, ema nye nyateƒe bena wodo mí katã ɖe
eme, wodo mí ɖe atitakpo la me, esia sɔ gbe; gake menye ɖe Weinti
la mee, wodo mí ɖo o. Eyata azɔ egblɔ be…edze edzi ɖeƒomevie—
ɖeƒomevie henɔ nye dam ɖe anyigba vie.
32 Ke ɖekakpuia ɖe nɔ afima, mesusu be enye amea ɖe si nye
fefewɔla. Eŋkɔ enye Danny Henry, ke enye ŋutsuvi Baptistetɔ. Enyo,
eva nyagblɔkpea dzi hetsɔ abɔwo kpla nam, gblɔ bena, “Nɔviŋutsu
Branham, mekpɔ mɔ be nusia meɖi busubɔbɔ o ɖe, gake,” ebe, “mexɔ
se be kloe la ema ate ŋu anye Nyaɖeɖefia ta 23 lia.”

33 Eye megblɔ be, “Akpe nawò.”
34 Eye wògadze nya bubu aɖe gbɔgblɔ gɔme hede asi nu ƒoƒo me
kple aɖeyeyewo, Baptiste ŋutsuvi loo. Eye esi woƒo nua vɔ la, nyɔnu
a—aɖe nɔ afima tso afisia le Louisiana, enye Frãseawo, enye nyɔnu
ame lolome dzɔtsu aɖe tɔgbe, eŋlɔ gɔmeɖeɖe la daɖi.
35 Enyo, emegbe ɖekakpui bubu hã gali si nɔ anyi ɖe afisia eya hã
nye Franseawo, eŋlɔ nusi wògblɔ la daɖi. Wotsɔ nuŋɔŋlɔawo sɔ kple
wo nɔewo, eye woa kple eve le ɖeka.
36 Esia megbe la, ŋutsuvi kɔkɔa ɖe si nɔ tsitre ɖe megbe ɖaa ke, le
Clifton ƒe Kɔfinoƒe la, zɔ va ŋgɔ. Egblɔ be, “Mina makpɔ nuŋɔŋlɔawo
ɖa. Medi be makpɔ nusi wonye.”
37 Ke woa kple etɔãwo katã wole ɖeka le gɔmeɖeɖe ma me. Eyae
nye gbegɔmeɖela na U.N., Frãsegbe ƒe gbegɔmeɖela. Eye wògblɔ ale:

Le esi etia mɔ bii xaxɛsia ta la, mɔ sesẽtɔ wu, èwɔe le wò ŋutɔ
wò tiatia nu.
Ke tiatia ŋutikɔkɔe tɔ kae nye esi èwɔ, elabena esia nye NYE

MƆ LA.
Mikpɔe? Eye wògblɔ be…ke eyi dzi gblɔ le gama be:
Esia le eɖokui si la enye nusi ana be wòadzɔ, eye wòawɔ eye

wòahe, ava me, dziɖuɖu gã manyagblɔ vɛ le Mawume Lɔlɔ̃ me.
38 Mikpɔea, ɣesiaɣie, le Frãsegbe me gɔ̃ hã, esi wotsɔ dɔwɔnya ɖo
dɔwɔnyaɖɔnya la ŋgɔ le afima le—le—le gɔmeɖeɖe la me. Eyata le
ema me la nyemate ŋu agblɔ be…Mose, wɔ titia sia, ele nɛ be wòawɔ
eƒe tiatia. Ele na mí katã be míawɔ míaƒe tiatiawo eye míawɔ míaƒe
ŋutete. Ke Mawu…Medea bubu ame ɖesiaɖe ƒe gbedeasi si wotsɔ na
kuɖe Mawu ŋu la ŋu. Me…ɖesiaɖe wònye hã, medea bubu eŋu kple
nye dzi blibo.
39 Azɔ, mekpɔ nɔviŋutsu ɖekakpui aɖe va eteƒe medidi o, Nɔviŋutsu
Stringer ye, si tso mesusu be Louisiana…alo Mississippi, ehe fotoa
ɖewo vɛ na mí le afisia esi míakpɔ be míenɔ esia kpɔm. Aƒetɔ la ƒe
Dɔla ye, esime Wòdze. Ame nenie se ŋutinya ma? Mebu be amesiame
le mia dome afisia se esia. Ele nyaƒoka, kple bubuawo dzi na mi.
40 Azɔ, wogblɔ nya sia nam gbeɖeka ŋdi le ga ewo me, esi metsi
tre ɖe nye xɔ me le Indiana. Wogblɔ nam be manɔ Tucson, anye ŋdi
kanyã, manɔ mitsimitsiwo ɖem (nusi míawo míeyɔna le afisia be,
gbɔ-ta) le nye atalegbe ŋu. Eye Mawudɔla adre va hewó nusia, eye
anyigba kple nusianu keŋ wó, zu…kpewo mli tso towo tame, eye
Mawudɔla adre tsi tre ɖe afima.
41 Eye megblɔ be, “Enyo…” Megblɔe na srɔñye, ke ele afiaɖe le
mía dome ŋdi sia, “Wò dzra nusianu ɖo elabena mɔnua ɖeke meli be

ame nate ŋu anɔ agbe le ema me o,” megblɔ be, “do go le numa me.
Meyina ɖe Tucson, nye dɔ la wu nu le anyigba dzi afii. Medzo yina
Aƒe be mava nɔ Aƒetɔ Yesu gbɔ.”
42 “Enyo,” egblɔ be, “eka ɖe edzia?”
43 Megblɔ be, “Ɛ.̃ Ɛ̃ ɖe, amea ɖeke mate—mate ŋu anɔ te ɖe numa
nu o. Mɔnua ɖeke meli be woawɔe o.”
44 Meɖe gbe ƒã Hamea Ƒe Agbenɔɣi Adreawo teti ko. Afimae meyɔ
míaƒe kalẽtɔ, Nɔviŋutsu sue Jack Moore be mabia nyae se kuɖe,
Yesu, sia ŋuti le Nyaɖeɖefia 1 me, esi tsi tre ɖe afima kple ɖa ɣi
kple nusianu.
45 Megblɔ be, “Enye sɔhɛ Ŋutsu aɖe.” Eye afimae ɖeɖefia la va le
kuɖe ema ŋu be enye tatsyɔnu si woɖɔ, ke menye Eyamae o; Etsyɔ
nu ta (eye nyemete ŋu se eme o), be enye Mawu Nuawokatãtaƒola.
Eye tsã ƒe ʋɔnudrɔl̃a siwo nɔ Israel la, ele be woabla ta kple nu ɣi.
Eye ɣi la le tsitre na dzadzɛnyenye. Eye vaseɖe egbegbe hã Iŋlish
ʋɔnudrɔl̃awo, siwo le ʋɔnudrɔƒ̃e gã le Iŋlishblotsi la, woɖɔna tatsyɔnu
ɣi ne wodo go, elabena sea ɖeke meli si ƒo wo tɔ ta le anyigba dzi o.
Mikpɔea? Eye wonye ʋɔnudrɔl̃a gãwo.
46 Eye meɖo ŋku dzi be meyi ɖe Arizona afima kple nusianu,
mewɔ nye ŋutete ɖesiaɖe be ma…Mevɔ̃ kaka ku kloe. Meyi ɖe
Phoenix takpekpe me. Eye meɖo ŋku dzi be, megblɔ mawunya be,
Amegãwoe, Game Kae Nye Esi? Miɖo ŋku edzia? Megblɔ bena mekpɔ
esia, mebena, “Hafi wòva dzɔ, miɖo ŋku edzi, ALE AƑETƆ GBLƆ ESI,
‘Nane le dzɔdzɔ ge.’” Ɖewohĩ nyaƒoka la le mia si le míaƒe nyaƒokawo
dzraɖoƒe fifia. Eye le afima la megblɔ be, “Miɖo ŋku dzi azɔ be ŋutega
siawo medana ƒu gbeɖe o. ‘Nane le dzɔdzɔ ge.’ Miɖo ŋku dzi!”
47 Eye ŋkeke ʋee ɖewo le esia megbe la, metsi dzodzodzoe, eye
mesusu be, “Nukae nye esia? Ɖe mele kuku gea? Ne…Mekpɔ mɔ be
netsɔ ale be mato me kaba. Nyemedi be mahe ɖe megbe o.”
48 Eye gbeɖeka ŋdi la Aƒetɔ la gblɔ be, “Heyi ɖe Sabino Canyon
ƒe tame.”
49 Eye menɔ afima hekɔ nye asiwo ɖe yame, nɔ gbe dom ɖa. Mese
nane si ƒo nye asiʋlome. Hɛ wònye. Azɔ, miate ŋu abu eŋuti kpɔ alesi
miase le mia ɖokui me, be nanɔ afima wò ɖeka ke hɛ nye si le wò
asi me didi ale sinu. Mehee vɛ hekpɔe. Hɛ wònye vavã, emawo ƒe
ɖeka…ke mevɔña na hɛ, alekekee hã. Eye ga ɖe le—le e—esi, nane
sigbe hɛ siawo dometɔ ɖeka ene, sigbe ga zɔzrɔe alo nane ene, eɖa
ŋutɔ hetsutsɔe hã. Asileƒe le eŋu le afii, afisi yidalawo wɔ daɖi, be
woaxe mɔ na asi lãlã na wo nɔewo, eye—eye adzagba le eƒe ati ŋu le
afisia. Esɔ ɖe asi me nam tututu. Enyo, meli asi ŋku me hegatrɔ kpɔe.

Le teƒe ma tututu, nyitsɔa ɖe la, mekpɔ ahɔnɛ ɣi, suea ɖe si ɖi va.
Mava gblɔ eƒe nya na mi emegbe.
50 Eye mele esia ɖe nye asi me, mesusu be, “Nusia wɔ mo yaa loo.
Azɔ, Aƒetɔ, me…ɖe nye susu le gbegblẽma? Amea ɖeke mele afisia
o ɖe. Nyemetsɔ amea ɖeke gbɔ kura o anɔ agbadroƒewo eye hɛ le
asinye me. Mekɔ nye asi ɖe dzi, ke afika esia tso?” Eye mesusu be,
“Ema nye nane si wɔ mo yaa. Azɔ kpɔ afii, hɛ ye.” Mikpɔea, meƒu
asi edzi, ke hɛ wònye. Eye megblɔ bena, “Amea ɖeke mele afisia si
tsi tre ɖe afisia o. Agakpe siawo ƒe tame mele le afisia, le keke toa
tame ɖaa.” Eye màte ŋu akpɔ Tucson gɔ̃ hã tso afima o, egbɔ didi le
ʋe me ɖaa ke.
51 Mesusu be, “Azɔ, esia nye nusi wɔ mo yaa loo. Azɔ, ele be le
afiaɖe le nuto sia me la, Amea ɖe nanɔ anyi si awɔ hɛ sia atsɔ de
nye asi me.” Megblɔ be, “Esia la Mawu la ŋutɔ ko wòate ŋu anye si
wɔ agbo na Abraham, si te ŋu wɔ kadzidɔe mawo,” si ke miese. Eye
megblɔ bena, “Nuwɔnuwo nye esi, nuwɔnu vovovo etɔ̃ le eme, eye
melée ɖe asi ŋutɔŋutɔ ko abe nu bubu ɖesiaɖe si mate alé ɖe nye asi
me ene.”
52 Eye mese Gbe aɖe, si gblɔ be, “Eyae nye Fia la ƒe Yi!”
53 Eye mesusu be, “Azɔ, afika Esia tso? Enɔ kplim le agakpe mawo
dome tututu le afiaɖe.” Eye melé ɖe nye asi me alea, hegblɔ be, “Fia
aɖe ƒe yi.” Eye meɖe ŋku, kasia yi la bu. Eye megblɔ be, “Fia aɖe ƒe
yi.” Esiae wotsɔ…sɔdola léa—léa yi, mesusu be ema le teƒe, asrafowo
alo le mɔa ɖe nu la, sɔdola si lénɛ, minyae. Eye megblɔ bena, “Enyo,
ɖewomahĩ numae wòle be wòawɔ. Egɔme enye be ɖewohĩ mada asi
ɖe osɔfowo dzi, alo nane nenema tɔgbe, abe ema ene, be woawɔ wo
mawunyagblɔlawo.” Eye ale me…
54 Gbe la gaƒo nu ake, bena, “Fia la ƒe Yi!” Menye fia aɖe o; Fia la
ƒe Yi! Mikpɔea?
55 Mesusu be, “Azɔ, anye ɖe nyemele ɖokuinye me o, nye susuwo
da, alo nanee le dzɔdzɔm, amea ɖe wòanye le tsitre ɖe gbɔnye le
afisia lɔƒo.”
56 Ke nɔviwo, nusiawo nye nyateƒe. Nyeme—nyemenya alesi
magblɔe na mi o, miekpɔnɛ ɣesiaɣi be edzɔna nenema ɣesiaɣi.
Ke enye…nyemete ŋu se egɔme o. Eyata…Enye seselelãme sagatɔ
kekeake.
57 Eye menɔ tsitre ɖe afima. Mesusu be, “Azɔ, Ameka ke nye amea si
nɔ nu ƒom nam le nye agbea katã me, tso esime menye ɖevi, ŋutsuvi
tukui suea ɖeko, si tsi tre ɖe afisia fifi laa, gake nyemete ŋu le Ekpɔm
o.” Megblɔ be, “Fia la ƒe Yi mahã?” Ema la ele be wòanye…Mawu
enye Fia la. “Ke nukae nye yi sia?”

58 “Nya la, Wotsɔe de asi nawò.” Egblɔ bena, “Megavɔ̃ na ku o, wò
subɔsubɔdɔ ye.”
59 Oo, míatɔwo! Medze aga ɖiɖi tso to ma dzi yina, henɔ avi fam,
nɔ ɣli dom, kple nye gbe katã, nɔ kpo tim flɔ agakpewo. Meyi afima,
hegblɔe na srɔñye, mebena, “Menye kuku ge mele o, mikpɔea, enye—
enye—enye nye subɔsubɔdɔ.” (Megblɔ nɛ tsã be nenɔ Billy Paul gbɔ
le afisia, eye ne wòalé ɖeviawo. Megblɔ be, “Azɔ, naneke mele asinye
o, gake hamea akpɔ gbɔ be dɔ mawu mi o kple nu bubuwo, ke ma—
mava do go wò le de la dzi.”) Eye—eye enye…megblɔ be, “Gbeɖe,
nyemele kuku ge o, enye nane si ka nye subɔsubɔdɔ.”
60 Ŋkeke ʋeea ɖewo le esia megbe la metso takpekpea ɖe me gbɔna;
mexɔ telegram aɖe si didi xɔ pepa etɔ,̃ etso afia ɖe le afisia le Houston,
Texas. Eye ame ma si he nya ɖe ŋunye vevie le zã ma me esi woɖe
foto Aƒetɔ la ƒe Dɔla la, si ke Eƒe foto le Houston afima la, eyɔm, egblɔ
bena…eɖo telegram ɖa, srɔã gblɔ be, “Menya, Nɔviŋutsu Branham,
be èxaxa. Vinye (Ted Kipperman nɔvinyɔnu la ƒe viŋutsuvi) eya hã le
amesiwo wu ge wole ɖe latriki zikpui dzi la dome.” Ebena…(Aleke
wòanye nenye Billy Paul ye?) Egblɔ bena, “Eya kple nyɔnuvi suea
ɖee le kuku ge.” Ke mi katã mixlẽ esia le nyadzɔdzɔgbalẽ me, tsã ɖe.
Egblɔ be, “Mɔkpɔkpɔ ɖeka si li na mí koe nye be nàva wɔ takpekpe
ale nàƒo amewo nu ƒu.”
61 Eye Raymond Hoekstra hã ŋlɔ nu nam zi geɖe xoxo, gake minyaa,
mewɔ ɖoɖo be le takpekpe ma megbe la mayi adegbe mɔzɔzɔ kple Aƒ.
Mc Anally kple bubuawo. Eye mesusu be, “Enyo, ne meɖe asi le ɖevi
mawo ŋu woku eye nyemedze agbagba ɖeke le eŋu o la, nyemegate
ŋu le adegbe yi ge ake o.”
62 Eyata megblɔ be, “Esɔ gbe, Mava.” Meva yi ɖe Houston, hewɔ
takpekpe la, eye tsã ɖe…womewu wo o, ɖeko wo…wona agbewo.
Ke nenemae dim wole be woawɔ, be woana agbe wo ko. Ke ema anɔ
ƒe blave vɔ ɖekɛ fifia, mebui nenema, le—le Texas.
63 Ke ale, ke esi metrɔ dzo la, meyi ɖe todzi ke meyi kple Nɔviŋutsu
Fred Sothmann. Ele afiaɖe le afisia. Nɔviŋutsu Fred, afika nèle? Afisia
tututu. Nɔviŋutsu Fred Sothmann, Nɔviŋutsu Gene Norman; ŋkeke
ɖeka, ŋkeke evelia esi míenɔ afima, eye Aƒetɔ ƒe Dɔla va asaɖa la me
le afisi míenɔ, hede asi nuƒoƒo me kuɖe woa viwo kple nanewo si
wɔm wonɔ la ŋuti.
64 Medzo hetrɔ yi ɖe togbe la ƒe megbe. Ke xoxo la nyea mewu nye
gbeha vɔ, eye menɔ didim be mawu ɖeka na Nɔviŋutsu Fred. Ekema
meva kpɔ afisi wova ɖua nu le le togbe la ŋu, eye megblɔ be, “Enyo,
azɔ, magblɔ nusi mawɔ la wò, Nɔviŋutsu Fred.” Megblɔ be, “Azɔ,
nàlia ayi toa ƒe tsutsɔeƒe tsɔ ŋdi.” Míawo míayi ɖe afima ne ŋdɔ ʋu,

lia yi to la tame. “Eye mayi ɖe afima ne ŋdɔ ʋu, mayi akpa kemɛa.
Azɔ, nyemada tu ɖeka pɛ hã o, gake ne woʋu du vato afisia la, mada
tu ɖe ŋgɔgbe nawo si atrɔ wo ɖo ɖa. Wò nàtia lolotɔ le wo me.”
65 “Esɔ gbe,” nenema wòɖo ŋu.
66 Eyata Nɔviŋutsu Fred yi ɖe tame afima. Eye Nɔviŋutsu Gene
Norman (Nyemesusu be Nɔviŋutsu Gene va o ɖe, evaa?), enɔ—enɔ
akpa kemɛ. Ame geɖewo le mia dome nya Gene Norman, xɔl̃ɔ̃ vevi
aɖe wònye na ame geɖewo, nɔviŋutsu nyuia ɖe. Ke eya ɖi aga la
yi anyime vie. Afisi, ha mawo nɔna, ɖeko womenɔ afima ŋdi ma o.
Ke mate ŋu akpɔ alesi Nɔviŋutsu Fred, nɔ asi ʋuʋum nɛ, enɔ didiƒe
ke sigbe agbadroƒe ɖeka tso gbɔnye. Enyo, mesusu be, “Afika woate
ŋu adzo yi?” Meɖiɖi ɖe agado gãa ɖe me, heɖi ɖe anyigba, mesusu
be, “Makpɔ ɖa be ɖe mate ŋu akpɔ afisi wole mahã.” Megatrɔ tu ta
megbe. Ŋdɔ dze eteƒe medidi fũ o, ɖeko ɣe de asi dzi lialia ekem.
67 Metrɔ heƒoxlã ʋe gãa ɖe, oo, míatɔwo, anɔ afɔ xexlẽ alafalafawo,
kpetsu gãwo sɔŋ le agado gã ma me le afima, kpetsugli gã mawo.
Eye wowɔ sigbe ɖe wodze…ɣe nɔ dzedzem, anɔ abe ga adre me,
nenema mesusui, alo nane nenema. Eye mebɔbɔ nɔ anyi henɔ ŋku
tsãm, eva me be meɖe ŋku kpɔ nye atalegbe ŋu eye ŋudzagbekuiwo,
alo mitsimitsiwo le ŋu. Eye megblɔ be, “Minyaa, nua wɔ mo yaa loo.
Minya be, Aƒetɔ ƒe Ɖɔla gblɔ nam be manɔ agbadroƒe blaene le Tucson
ƒe anyiehe gome, manɔ ŋudzagbekuiwo ɖem le nye atalegbea ŋu.”
Miɖo ŋku dzia? Miɖo ŋku dzia? Ɛ,̃ amega. Mikpɔea? Megblɔ be, “Esia
wɔ mo yaa loo.” Melée ɖe asi.
68 Eye kasia makɔ ŋku dzi la, mekpɔ hawo woanɔ sigbe blaeve sinu
ene le abɔkuglui alafa atɔ̃ me, wodo go va ɖu ŋudzagbe fẽwo hemlɔ
anyi. Megblɔ be, “Azɔ, ne ɖe mate ŋu ake ɖe Nɔviŋutsu Fred ŋu akplɔ
va teƒe ma le afisia la, eya awu eƒe ha la enumake. Gake menya be
ele didiƒe ke si ade agbadroƒe ɖeka alo eve tso gbɔnye fifia. Eyata,”
megblɔ be, “ne ɖe mate ŋu aflɔ aga sia eye womakpɔm o, le dzigbe
vie le dzogbalẽti ma si le afima gbɔ la,” megblɔ be, “ne meƒo xlãe to
akpa sia nɛ la, zinɔ aɖe ƒe toƒe to afima lɔƒo va yi, ekem mate ŋu asi
du aɖo afima eye mate ɖokuinye ɖa le mɔa dzi dzaa. Ke maklã pepa
kakɛ ɖe afisia ale be mate ŋu anya mɔdzeveawo ƒe kae mato ado go
adzo, le aga ma me, be mate ŋu akplɔ Nɔviŋutsu Fred yi afima ɖe
game dzi.”
69 Metsɔ mitsimitsi ma ƒugbe, wònye be meŋlɔ Numa be. Eye mede
asi togbea lialia blewu eye metrɔ kpɔ megbe, ke womekpɔm o, eye
meƒu du ɖo zinɔ ƒe toƒe mɔ la dzi. Kuku yibɔ gã aɖe le ta nam. Mede
asi du sisi me le aga ma me netsɔ ko, eye nua dzɔ.

70 Anyigba katã ʋuʋu, le afisiafi. Kpetsu siwo lolo de ema nu la mli,
ʋuʋudedi nɔ dzi dem alea. Eye mekpɔ, ke le ŋgɔnye la Mawudɔla
adre wonɔ tsitre; tututu abe alesi nua nɔ ene. Ewɔ nam sigbe metsi
tre ɖe yame hedidi tso anyigba gbɔ. Gbã la, mesusu be amea ɖee da
tum, minyae, esi meɖɔ kuku yibɔ ma ta; ele abe gbeha ene, alekekee
hã, minya be ɖe wonɔna yibɔ. Mesusu be ɖe amea ɖe da tum, alesi
gbegbe wò…eɖii ŋutɔ. Ke me—meva kpɔe emegbe nusi wònye. Enyo,
tete…mexɔ nye dɔdɔ la, le Ŋɔŋlɔa me, “Nutrenu Adreawo siwoe nye
nyaɣaɣla adreawo.” Mikpɔea?
71 Amea ɖe gblɔ nam bena, ebe, “Azɔ…” Oo, egblɔ be, “Enyo, azɔ,
ɖewomahĩ gbeɖeka la Aƒetɔ (èkpɔa ŋutegawo, Nɔviŋutsu Branham)
aɖe nusi enye nusiawo afia wò, ekema mí katã míate ŋu ate ɖe Mawu
ŋuti wu eye míakpɔ ŋusẽ geɖe wu esi míexɔ le aɖeyeye dodowo kple
bubuawo me.”
72 Megblɔ be, “Mate ŋu anye nenema o.”
73 Elabena, mikpɔea, mexɔ Nya la dzi se be Nyateƒe wònye. Eye
Biblia gblɔ be, “Amesiame si atsɔ ɖeka akpee alo aɖe Nya ɖeka le
Eme la.” Ele be esia nanɔ Nya sia me. Mikpɔea? Enye nyaɣaɣla si
amewo mete ŋu kpɔ o, elabena afima tututu nye afisi nye Gbedeasi
Da La Ƒe Nuku kple xɔsetɔ ƒe dedienɔnɔ ƒe Xɔse vavã la tso.
74 Menye ɖe mele nɔvinye Presbiteriantɔwo dzi ɖem kpɔtɔ le afima
o, kple mi nɔvi Baptistetɔwo le mɔ si dzi miaƒe dedienɔnɔ le o.
Nyemele esia gblɔ be mato vovo o, gake mikpɔe nyuie o. Mikpɔea?
Esɔ gbe. Mikpɔea? Gake, nye hã, nyemekpɔe nyuie o. Gake esi
Mawudɔla aɖe tsi tre tso Dziƒo hegblɔe na wò, eye eyae nye esi le
Ŋɔŋlɔ la me tututu la, Ema nye nyateƒe. Mikpɔea? Esɔ gbe. Mikpɔea,
Eƒoa nu si sɔna pɛpɛpɛ kple Ŋɔŋlɔ la.
75 Le eme afima la menɔ ekpɔm vaseɖe esi klobototo la dzo yi dzi,
mede asi avi fafa me, eye wotrɔ zu sigbe nukunu kekeli aɖe ene,
abe ɖebreku. Tututu abe alesie…Ame nenie kpɔ Eƒe foto si woɖe le
Houston? Amesiame kloe. Mikpɔea? Enyo, nenema enye alesi tututu
esia nɔ. Etrɔ zu nenema ke, Enɔ dzi dem ganɔ dzi dem ɖedzi.
76 Menɔ du dzi nɔ du dzi, hele agbagba dzem be make ɖe Nɔviŋutsu
Fred kple mamleawo ŋu. Le ɣeyiɣi ʋeea ɖe megbe, anɔ abe gaƒoƒo afã
le esia megbe la, mete ŋu kpɔe le adzɔge ɖaa, wòle asiwo ʋuʋum; eye
Nɔviŋutsu Gene gbɔna, le asi ʋuʋum. Wonya be nane dzɔ. Eye ale la
meva ɖo wo gbɔ. Emae nye Nɔviŋutsu Fred si nɔ anyi ɖe afima tututu.
77 Esime wodzo yi dzi la, nyemenya be dzinumekpɔƒewo kple
bubuawo, tso Mexico tẽ la, wonɔ foto ma ɖem o. Life ƒe
nyadzɔdzɔgbalẽ tsɔe yi esime Esia lia yi dzi. Eye mia dometɔ
geɖewo…Afisia Life ƒe nyadzɔdzɔgbalẽ tsɔ Eƒe foto yie. Nu wɔnuku

le afisia, eye wogblɔ be yewomenya afisi esia tso o; ekɔkɔ akpa. Eyi
dzi wu nutomewo katã kple nu ɖesiaɖe bene…Ekɔkɔ akpa na afu,
elabena ekɔkɔ agbadroƒe blaetɔ̃ eye ekeke agbadroƒe blaeve vɔ adre
esime woɖo yame afima vɔ. Tsi ƒe alili gɔ̃ hã alo naneke mate ŋu anɔ
yame afima o, mikpɔea.
78 Woƒe susuwo yi yameʋu dzi; eyata wodii to afisia, yameʋua
ɖeke mele yame gbemagbe o. Mikpɔea, ele be woawɔe, le fresewo
ƒe ʋuʋuwo kple nuwo ta. “Yameʋua ɖeke menɔ yame o.” Eyae nye si
le nyadzɔdzɔgbalẽ la me le afii tututu, eya lagblɔ nu ɖeka ma ke na
mi. Eye—eye wòyi dzi gayi edzi. Eye egbe tututu le…
79 Eyae si le Dzɔdzɔmenunya ƒe nyadzɔdzɔgbalẽ me, afisie, womete
ŋu se eme le o. Womenya nusi Wònye o.
80 Tucson, le susukɔkɔa me la, xɔl̃ɔñye aɖe yi nyitsɔa ɖe va yi eye
wònɔ nu ƒom na wo tso eŋu. Wobena, “Miate ŋu ase egɔme o nusie…”
81 Megblɔ be, “Migagblɔ nyaa ɖeke o, esia maɖe vi aɖeke o. ‘Migatsɔ
miaƒe dzonu xɔasiwo ƒu gbe ɖe hawo o.’” Mikpɔea? Esia nye Hame la
tɔ, Ametiatiawo tɔ, amesiwo woyɔ do goe. Mikpɔea?
82 Eye ale ame ɖesiaɖe nɔ vavam, nɔ gbɔgblɔm bena, “Nɔviŋutsu
Branham, mekpɔ wo foto le afisia. Mekpɔ esi.Me…” Minya alesi wòle.
Gake ema—ema si lɔ nuwo ɖe nu sigbe esi le nɔviŋutsu sia si le afisia
le afisi wò…Taflatse. [Nɔviŋutsu Branham tsɔ fotoɖeɖe la—Tala.]
Esiae nye alesi Nua dze egɔme, hekplɔ nu yie. Azɔ esia trɔ ɖe nuɖusi
kpa dzi. Eye mi katã mieɖo ŋku edzi be megblɔ be, “Mawudɔla tɔxɛ
enye esi ƒo nu nam, enɔ ɖusi me,” gɔ̃ hã hafi wòva dzɔ. Miɖo ŋku dzia?
Eƒe aʋalawo trɔ ɖoɖe megbe alea. Emae nye Mawudɔla ma tututu ƒe
aʋalawo esime wòlia yi dzi. Mikpɔea, abe alesi esia…Eyata wodze
fotowo ɖeɖe elabena nua wɔ nuku akpa. Ke esi foto mamlea, esime
Wòna nɔnɔme Eɖokui keŋ le yame kple bubuawo vɔ la, eyae nye esi
abe alesi wole Look me wòtsɔ yie. Mikpɔ alesi wòle esime wònɔ dzi
yim le esime wodze ekpɔkpɔ teti ko, mikpɔea. Ke le afima la fotoa
ŋutɔŋutɔ blibo la—la dze, esime wòxɔ nɔnɔme.
83 Womenya afisi wotso va alo afisi wodzo yi o, womenya vaseɖe
fifi o. Dzɔdzɔmenunya ƒe nu ku le eŋu, womenya nusi dzɔ o. Gake
miawo mienyae: “Dzesiwo ado ɖe dziŋgɔli me.” Mienyae. Mikpɔea?
Eye Edo nusiawo ŋugbe. Mikpɔea? Eye nu ɖeka pɛ sia ɖeɖe bena
woɖe mɔ le esia ŋu be woaɖee…
84 Azɔ, menya be mí katã mienye du ɖeka me tɔwo le afisia ŋdi
sia. Ne mewɔ dɔ ɖe mi nɔviŋutsuwo alo nɔvinyɔnuwo dzi abe nye-
koe-nyae la, taflatse mitsɔe kem. Nyemedi be manye ema o. Mele
tsitre…le afisia ŋdi sia le nu ƒom le amesiwo nye agbalẽnyalawo ŋku
me, amesiwo nya nu; me—menye agbalẽmanyala, nyemate ŋu ayɔ

nye Ŋɔŋlɔawo nyuie ŋutɔ hã o. Tanya aɖe le asinye maxlẽ ŋdi sia,
mele…medi be mabia tso nɔviŋutsuawo dometɔ ɖeka si be wòaxlẽe
nam, elabena nyemete ŋu ayɔ ŋkɔ gɔ̃ hã le eme o, Kronika Gbã 13,
(ne elɔ̃ la, Nɔviŋutsu Jack, àte ŋu anɔ esia dim), hena nye tanya la.
Nye—nyemete ŋu le ŋkɔ mawo yɔm hã o, maɖe asi le eŋu wòawɔe,
elabena eya ate ŋu ayɔ wo.
85 Eye menya be mele nu ƒom na ame nyanuwo. Gake, nɔviwo,
nusiawo va eme ale be miaganɔ nye agbalẽmanyamanya dzi kpɔm
o, ke boŋ miaxɔe ase bena Nyateƒe gblɔm mele fia mi. Mawu ye le
Nyateƒe gblɔm fia mi. Esiae nye Nyateƒe. Mikpɔea?
86 Azɔ, ke ne mele nu ƒom tso kɔmahatsɔŋkɔwo ŋuti la, nyemele
egblɔm bene miazu ŋutasẽlawo ale gbegbe eye…O, nyemele egblɔm
bene miagbe miaƒe hamea yiyi o. Miheyi miaƒe hamea me, nusi
dze mi be miawɔ. Gake ɖeko migaɖo ɖoɖowɔhawo mawo me o,
elabena gbeɖeka la mava gblɔe na mi eye maɖo kpe edzi na mi kple
Ŋɔŋlɔawo, be enye lã la ƒe dzesi. Ke miɖo ŋku esia dzi ko, enye lã
la ƒe dzesi.
87 Mele mawunya gblɔm…Nyemele esia gblɔ ge le Nɔviŋutsu Jack
ƒe hamea me o, eya lagblɔ nam be, “Heyi dzi nawɔe faa”; gake meyina
ɖe agbadɔa me, esia adidi abe gaƒoƒo ene ko. Ke nye tanya la anye,
“Lã la le gɔmedzedzea me kple lã la le nuwuwu, to da ƒe toƒe.”
Mikpɔea? Axɔ abe gaƒoƒo ene. Meɖo nye Ŋɔŋlɔawo daɖi keŋ. Lã la tso
gɔmedzedzea me la, enye lã la le Eden bɔ me, enye lã la le nuwuwu,
eye mafia bena enye mawusubɔsubɔme kple kɔmahatsɔŋkɔ (esi wɔ
kɔmahatsɔŋkɔ la); eye mazɔ to eƒe toƒewo tẽ va yi, eye maɖo kpe
edzi na mi to Ŋɔŋlɔawo dzi be eyae wònye. Nyemenya esia o vaseɖe
esi Gbɔgbɔ Kɔkɔe la tsɔe nam le afima nyitsɔ laa.
88 Azɔ, le esia me la, menɔ esia kpɔm gbeɖeka, esi metsi tre, eye
Nane gblɔ nam be…esi menɔ ekpɔm la, eye mesusu be…Nɔviŋutsu
Hickerson, nye nudzikpɔlawo…alo subɔlawo dometɔ ɖeka le hamea
me le Jeffersonville…Ne nyemexɔ hame yiyi dzi se o la, nukaŋutie
hame aganɔ asinye? Miakpɔ wo le dukɔa katã me, siwo tsa ka kpli
mí nyitsɔ zãme, le agbadroƒe alafa eve ɖesiaɖe domee kpeɖo la nye
hamewo dometɔ ɖeka li.
89 Azɔ, foto sia—sia la, menɔ tsitre, nɔ ekpɔm, eye Nane…Menɔ
tsitre ɖe nye xɔ me. Nane gblɔ bena, “Trɔe ɖe ɖusi me.” Meɖo toe.
90 Menya be esia aɖi le miaƒe tome abe amea de si ƒe tagbɔ tɔtɔ
ene, gake, mikpɔea, abe alesi megblɔe nyitsɔ zãme si va yi la, nu
dzɔtsu siawo katã wozu sukudenya sɔŋ…Azɔ, nyemetsi tre ɖe esia ŋu
o. Miɖo ŋku edzi, ele na mí be míaɖo miaviwo ɖe suku be woanya
agbalẽ kple bubuawo, gake megblɔe na mi fifi laa bena, esia mawɔ



AGBAGBA DZEDZE BE WOAWƆ DƆ AƉE NA MAWU SI MENYE… 13

nyuia ɖeke na wo le xexe si gbɔna la me o, elabena elava nye ŋkuʋuʋu
bubu, esi aƒo esia ta sasãsa. Le ŋkuʋuʋu ma me la ŋutɔ hã ɖeke mele…
Sukua ɖeke mele eme nɔ ge o, ku mele eme nɔ ge o, nuvɔ̃ aɖeke mele
eme nɔ ge o. Esia ya la numawo katã le eme; meka alesi gbegbe míele
ŋku ʋum o la, ku sɔŋ kpe ɖe eŋu ɣeawo katã ɣi. Mikpɔea? Ekemɛ ya
la ku mele anyi nɔ ge o. Gake fifia la ele be suku nanɔ mía si, ele be
míado awuwo, mía…
91 Ɖe medi be maƒo nu ŋdi si kuɖe Satana ƒe Eden ŋuti (nyaƒoka
la le mia dometɔ geɖewo si), Satana ƒe Eden. Ewɔ Eden bɔ bubu,
eye ƒe akpe adẽ sɔŋ wòtsɔ wɔ esiae, tututu abe alesi Mawu wɔ Etɔ
le gɔmedzedzea me. Mawu wɔ Eƒe Eden, ke Satana gblẽ dome. Azɔ
Satana wɔ ye ŋutɔ ƒe Eden, ke Mawu le etsyrɔ̃ ge (esia le teƒe) ahatsɔ
Eya Ŋutɔ tɔ ɖo anyi.

Nane gblɔ nam be, “Trɔ ɖe ɖusi me.”
Mesusu be, “Nyea mebu be mele ekpɔm dzɔdzɔe.”
Ebena, “Trɔe ɖe ɖusi me.” Mikpɔea?

92 Mesusu be, “Ɖewomahĩ ɖe Gbe ma di be yeagblɔ nam be matrɔe
ɖoɖe ɖusi me.” Eye esi mewɔe la, minya nusi wònyea: Hofmann ƒe
Kristo si xɔ ƒe blaetɔ̃ vɔ etɔ, ƒe Ta. Afii, mikpɔ afisia ɖa, mikpɔ Eƒe ge
yibɔ la ɖa, Eƒe mo, Eƒe ŋkuwo, Eƒe ŋɔti, kple nu bubu ɖesiaɖe. Mikpɔ
Eƒe ɖa ƒe akpa sia si gbɔna la ɖa. Eye Wòtsɔ Mawudɔla ƒe tatsyɔnu ɣi
ma ɖɔ bene woafia bena Gbedeasi si tso Eyama si nye Mawu gbɔ la
nye Nyateƒe. Enye xexea katã ƒe Ʋɔnudrɔl̃a Gã la, Dziƒo kple anyigba
ƒe Ʋɔnudrɔl̃a Gã. Enye Mawu, eye menye nu bubua ɖeke wu Mawu
o. Enye Mawu si ɖe eɖokui fia le amegbetɔ ƒe nɔnɔme me si woyɔ
be Mawu Vi, wònye Vi lae nye Amegbetɔ. Eye ne ema mewɔ míaƒe
Gbedeasi la wòsɔ gbe tututu: wode dzesii kple Ŋɔŋlɔ la, de dzesii le
subɔsubɔ me, de dzesii kple Eƒe Amegbɔnɔnɔ, eyama ke etsɔ, egbe, yi
ɖe mavɔmavɔ me o la. Ekema nenem Nutrenu Adreawo nye Nyateƒe,
nɔviwo. Miate ŋu agbe lɔlɔ̃ ɖe wo dzi, gake minɔ anyi be miasrɔ̃ nu
tso eŋu kple miaƒe dzi si le ʋuʋu ɖi zi ɖeka, miɖe mɔ be Gbɔgbɔ Kɔkɔe
la nakplɔ mi tso…
93 Le afii, esime Nɔviŋutsu Jack…meyɔe hafi gblɔ mawunya sia
heƒo nu kuɖe eŋu nɛ kpɔ be “Nukae nye tatsyɔnu ɣi laa?”
94 Egblɔ be, “Enyo, Nɔviŋutsu Branham, meɖe gblɔ be esia la ɖe
wòle Eƒe…le Eƒe tsitretsitsi megbe le Eƒe ŋutikɔkɔe ŋutilã me.” Menɔ
nu ƒom na Nɔviŋutsu Jack. Eye le…nyemenya amea ɖeke le xexeame
si dzi meka ɖo le woƒe mawuŋunusɔsrɔ̃ nufiafiawo kple etɔeawo me
abe alesi meka ɖe Nɔviŋutsu Jack Moore kple Nɔviŋutsu Vayle dzi
ene o, kpakple nenem mewo tɔgbe abe—abe woamawo ene, wonye
mawuŋunusrɔl̃a vavãwo siwo xlẽna agbalẽ ɖesiaɖe ƒomeviwo heɖo

dzogoe vovovowo le nusianu me. Enyo, gake, mikpɔea, gɔ̃ hã le ema
me, kple esi wònye xɔñye vevi hã, nye—nye—nye mete ŋu xɔ esia o,
nane le afima si mate ŋu axɔe mi o.
95 Eye esi wòva la, esia, ale mekpɔ nusi wònye. Afisiae Eƒe ge si
nyrɔ̃ la le. Mikpɔ Esia, mesusui nenema. Mikpɔea? Eƒe ge si nyrɔ̃
kple ɖa si nyrɔ,̃ Eƒe ŋkuwo, ŋɔti, nusianu, esɔ gbe pɛpɛpɛ, eye gɔ̃ hã
Eƒe ɖa ƒe akpa aɖe si gbɔna le akpa sia. Enye Mawu! Mikpɔea? Eye
Enye eyama ke etsɔ, egbe, yi ɖe mavɔmavɔ me. Eye esiae nyeLook
nyadzɔdzɔgbalẽ…alo Life nyadzɔdzɔgbalẽ. Mesusu be esia enye…
Meŋlɔ be ɖeɖeto si wònye la azɔ; oo, Tedoxe wuiadrelia, 1963. Ye
nye ɣeyiɣi si me wòdo go, ne anye be amea ɖe di nyadzɔdzɔgbalẽ
la. Enye foto ɖeka ma si ƒe megbe Rockefeller kple e—esrɔã wole.
Ke esiae nyeDzɔdzɔmenunya nyadzɔdzɔgbalẽ yeyea bena “ekpɔtɔ nye
nyaɣaɣla.”
96 Nukata mele nusiawo gblɔm ɖo? Bene esia nana nukpɔkpɔ suea
ɖe mi le nusiwo míele agbagba dzem be míagblɔ la me, bena
Mawu le dzesi dem eɖokui le dziƒowo kple anyigba siaa be ele
teƒe. Dzimenyawonyanya siawo, ŋutegawo la, míekpɔ woƒe srɔw̃ɔea
geɖewo, míekpɔnɛ ɖaa. Gake ɖo ŋku dzi, hafi dɔlla gbegblẽ nate ŋu
anɔ anyi la, ele be dɔlla ŋutɔŋutɔ nanɔ anyi gbã; gbãtɔ dze be wòanye
dɔlla ŋutɔŋutɔ la, eye hafi woatsɔe awɔ ekemɛwo. Tututu abe alesi
Mose ŋutɔŋutɔ kple Aron ŋutɔŋutɔ li ene, eye emegbe míekpɔ Yambre
kple Yane ɖe wo yome. Mikpɔ alesi nua katã vanɛa? Wokpɔnɛ emegbe
la wodzea agbagba be woasrɔẽ awɔ, nenye be vavãtɔ ɖeka li le nyateƒe
me. Ele teƒe. Nyemele egblɔm be made abi ame ŋu alo maɖe ame
kpɔtɔ, alo maɖɔli teƒe na nane o, ke boŋ ɖe Nyateƒe ta ko; be manyae
be me…
97 Mele amegã kum vɔ, eye menya be nye ɣeyiɣi magadidi fũ o. Ne
Yesu, he ɖe megbe la, mate ŋu…ate ŋu aganɔ anyi vie; gake menya be
gbeɖeka la dzi sia aƒo ʋu zi mamlɛa, eye mage ɖe xɔ yibɔ, gã aɖe me
le afima si woyɔ be ku. Gake ne esia va la, nyemedi be naneke nanɔ
anyi si ta makpɔ megbe o, be madi be matrɔ dzime le eme o. Medi
be, ne meva ɖo gama la, makɔ adza to Mawu ƒe amenuveve me. Medi
be matsyɔ Eƒe dzɔdzɔenyenye ƒe awuʋlaya na ɖokuinye, esime mage
ɖe afima, kpakple nu ɖeka sia ɖe nye susu me: medze si Eyama le
Eƒe tsitretsitsi ƒe ŋusẽ me; eye ne Eyɔ la, mado go tso amekukuwo
dome ahanɔ agbe kple Eyama tegbee. Eye enye nye tameɖoɖo le
afi azɔ be madze agbagba akplɔ amesiame…menye be miatrɔ miaƒe
mawuŋunusɔsrɔ̃ alo naneke o, ke boŋ be miadzi miaƒe xɔse ɖe dzi le
Mawu ƒe ŋugbedodo na ŋkeke sia me.

Azɔ miado gbe ɖa:

98 Mawu lɔlɔã, míenye akpedalawo ŋdi sia, gake hã, Aƒetɔ, míele
agbe le xexe doviviti me si…Amea ɖeke mele mía dome ŋdi sia
o, Fofo, negbe esiwo le esem be míe—míedi be míazɔ kpli Wò
kplikplikpli, míedi Wò asikame ma—ma le míaƒe agbe wo me esi
ate ŋu ana be mía me ate ŋu ade anɔ bɔloe ale be Nàte ŋu atrɔ mí
ɣeawo katã ɣi, amè mí míazu Mawu ƒe viŋutsuwo kple vinyɔnuwo.
Eyae—eyae nye míaƒe tameɖodo le afisia, Fofo, eyae—eyae nye nye
taɖodzinu ɖeka hɔ̃ si le asinye enye be—be manɔ agbe le Ŋkuwò me
eye be matsɔ Wò Nya eye matrɔ gblɔ Esia na ŋutsu kple nyɔnu siwo…
menye be manye amesi to vovo ta o ke boŋ be made bubu Eyama si
na Agbem la ŋu. Na wòava me dzro, Aƒetɔ.
99 Na be amea ɖeke naganɔ afisia egbe…Alo—alo ne…Míegatsa ka
ŋdi sia, ato dukɔ katã me ake la. Na be amea ɖeke naganɔ anyi akpɔ
gbeɖe si le míaƒe gbe sem si wòle na be wòage ɖe xɔ gã la me esi
manya Wò le Wò tsitretsitsi ƒe ŋusẽ me o. Ne nuvɔw̃ɔla aɖewo le
afiaɖe le dukɔa katã me, bena…alo le xɔ sia me, takpexɔ gã sia me,
siwo nɔ anyi ɖe xɔ sia me ŋdi sia. Ne amea ɖewo li siwo menya Wò o
la, na esia nanye be ŋkeke ma si woaʋuʋu woƒe dzitsinyawo, nanyɔ,̃
eye woade dzesii bena yewomenya aɖabaƒoƒo si dzi woate ŋu ayɔ
mí alo wòasama mí be míaɖo nya ŋu le míaƒe agbe ŋu, le Dziƒo o.
Eye ne míaƒe ŋkɔwo le bliti ƒe agbalẽ ma me, be mianye tsɔtsrɔl̃awo;
gake ne ele Alẽvi la ƒe Agbe Gbalẽ me, Agbe la ŋutɔŋutɔ la, ekema
míekpɔ ɖeɖe.
100 Eye na, Aƒetɔ, abe alesi Agbe zɔ mɔ tso gbe fẽ me va ɖo seƒoƒowɔ,
va ɖo blitsro me, emegbe ɖo kua me, esime míanɔ nusiawo me tom
ŋdi sia la nenye be Agbe aɖe li si le gegem ɖe bliku si nɔ bliti la me
tsã la, hee do goe egbe, Aƒetɔ, na be wòakplɔ bliku la ƒe zɔɖeɖe ɖo,
elabena míebiae le Yesu ƒe Ŋkɔ me. Amen.
101 Taflatse be mexɔ game sɔgbɔ nenema gbegbe. Meŋlɔ be ŋutɔ hã
be esia le radio ƒe game dzi le egodo afima, telefoni ƒe game dzi.
102 Azɔ mina míatrɔ ɖe míaƒe nuxexlẽ la ŋu. Ke Nɔviŋutsu Jack, ɖe
wò Biblia le asiwò le afima? Le esime mele nye Ŋɔŋlɔ la dim la, mabia
Nɔviŋutsu Jack be nexlẽ Ŋɔŋlɔ sia elabena nyemate ŋu ayɔ ŋkɔ siawo
o. Esɔ gbe. Ele Kronika Gbã 13. [Nɔviŋutsu Jack Moore gblɔ bena,
“Ta blibo la katãa?”—Tala.] Uh-huh.

[Nɔviŋutsu Jack Moore xlẽ Kronika Gbã 13:1-14—Tala.]
[Eye esi Dawid de adaŋu kple ame akpewo kple ame alafawo

ƒe tatɔwo, kpakple amegãwo katã la.]
[Eye Dawid gblɔ na Israel ƒe ameha blibo la bena, Ne edze

mia ŋu, eye wòtsoYEHOWAmía Mawu gbɔ la, ekema mina míadɔ
ame ɖe afiawo katã ɖe mía nɔvi, siwo kpɔtɔ ɖe Israel nyigba

katã dzi la gbɔ, hekpe ɖe nunɔlawo kple Lewiviwo siwo le woƒe
lãnyiƒe ƒe duwo me la gbɔ, be woava kpe ta ɖe mía gbɔ:]

[Ne míaɖakɔ mía Mawu ƒe Aɖaka la ava mía gbɔe: elabena
le Saul ŋɔli la míe—míebia eta se kpɔ o.]

[Tete ameha blibo la gblɔ be yewoawɔ nenema: elabena nya
la dze dukɔ blibo la nu.]

[Eye Dawid yɔ Israel blibo la, tso Egiptetɔwo ƒe Sixor vaseɖe
Xamat, ne woaɖakɔ Mawu ƒe aɖaka la tso Kiryat-yearim.]

[Tete Dawid, kple Israel blibo la ho yi, Baala, eya nye,
Kiryath-yearim, sin ye Yuda tɔ, ne woatsɔ YEHOWA mía Mawu,
amesi le Kerubiwo ta me afisi woyɔa eƒe ŋkɔ le la ƒe aɖaka tso
afima vɛ.]

[Ke wotsɔ Mawu ƒe aɖaka la ɖo tasiaɖam yeye dzi tso
Abinadab ƒe me: eye Uzza kple Axyo wole—wole tasiaɖam la
kplɔm.]

[Tete Dawid kple Israel blibo la le ɣe ɖum le Mawu ŋku me,
kple ŋusẽ katã, ɖe hadzidzi, saŋku, kple kasaŋku, asiʋui kple
gakogoe, kpakple kpẽwo ŋu.]

[Esi wova Kidon ƒe lugbɔƒe la, Uzza do asi ɖa be yealé aɖaka
la; elabena nyiawo dze ɖe aga.]

[Tete YEHOWA do dɔmedzoe ɖe Uzza ŋu, eye wòƒoe, le esi wodo
eƒe asi ɖa lé aɖaka la ta: eye woku le afima le Mawu ŋku me.]

[Eye wove Dawid, be YEHOWA ɖe Uzza ɖa: eye wòna ŋkɔ teƒe
ma be Perez-uzza vaseɖe egbe.]

[Eye Dawid vɔ̃ Mawu gbemagbe, hegblɔ bena, Aleke matsɔ
Mawu ƒe aɖaka la ava gbɔnyee?]

[Eyata Dawid metsɔ aɖaka la va eɖokui gbɔ le Dawid ƒe du
la me o, ke boŋ ena woɖadroe ɖe Gad vi Obed-edom ƒe me.]

[Ale Mawu ƒe aɖaka la tsi Obed—Obed-edom gbɔ le eƒe me
dzinu etɔ.̃ Eye YEHOWA yra Obed-edom ƒe aƒe la, kple eƒe nuwo
katã.]

103 Akpe na wò, Nɔviŋutsu Moore, le esi èxlẽ Ŋɔŋlɔ la nam ta. Azɔ,
taflatse be nye ŋutɔ nyemete ŋu xlẽe o, gake ɖe nye—nyemate ŋui o.
104 Azɔ medi be miatrɔ ayi ɖe Marko 7:7 me kplim, eye míaxlẽ
kpukpui adre gbãtɔwo le Marko Kɔkɔe ta 7 lia me.

Eye Farisitɔwo, kple agbalẽfialaa ɖewo siwo tso Yerusalem va
la ƒo ƒu ɖe egbɔ.
Eye wòkpɔ bena eƒe nusrɔl̃aa ɖewo le abolo ɖum kple asi ƒoɖi,

egɔme enye asi maklɔmaklɔe la, wokpɔ nuɖiaɖia.

Gake Farisitɔwo, kple Yudatɔwo katã la, ne womeklɔ asi
nyuie o la…womeɖua nu o, ale wonɔ—wonɔ ŋku lém ɖe
amegãwo ƒe kɔnuwo ŋuti vevie.
Eye ne wogbɔ tso asi me, ne womelé tsi o la, womeɖua nu

o. Eye nu bubu geɖewo li—li wo…siwo woxɔ be…be woalé
me ɖe asi,…le tsikpluwo, kple zewo, kple ganuwo kɔklɔ la me,
kpakple kplɔw̃o.
Eye Farisitɔwo kple agbalẽfialawo biae bena, Nukaŋuti wò

nusrɔl̃awo mezɔna le amegãwo ƒe kɔa nu o, ke boŋ woɖua
aboloasi maklɔmaklɔe mahã?
Eɖo ŋu na wo bena, ɖe Yesaya gblɔe ɖi nyuie le mi alakpatɔwo

ŋuti, abe alesi woŋlɔe ɖi ene bena, Dukɔ sia le buyem kple
nuyiwo, gake woƒe dzi te ɖa xa tso gbɔnye.
Ke dzodzroe wole subɔyem, hele nufiafia siwo nye amewo ƒe

sededewo la fiam.
Mina míado gbe ɖa.

105 Mawu lɔl̃ɔa, de bubu Wò Nya ŋu azɔ, eye na be Esia nawu ema
nu esi ta Wòɖoe ɖo. Zã mí abe dɔwɔnuwo ene be nagblɔ Esia, eye
míaƒe to be mía se nya tso Gbɔwò, kple míaƒe dziwo be woaxɔ Esia.
Míebia le Yesu ƒe Ŋkɔ me, hena Mawu ƒe ŋutikɔkɔe. Amen.
106 Azɔ, nye tanya na ɣeyiɣi sia enye esia…Me…
107 Míele dukɔa ƒe telefoni ƒe katsatsa dzi ŋdi sia. Eye mese be xɔñye
nyuie, Roy Borders, le to ɖom, ekaka keŋ le nyitsɔ zãme lɔƒo. Meŋlɔ
be be míele radio dzi…alo katsatsa sia nyitsɔ zãme. Roy, afika nèle,
ne ele San Jose ɖaa le hamea me afima, alo ɖewo le anyigbe le
Nɔviŋutsu McHughes ƒe hamea me, alo afisiafi si nèle la, mègavɔ̃ o,
nɔvinyeŋutsu, nusianu le yiyi ge nyuie. Nɔ anyi kpoo, ɖeko nà…Ana
be manya esia, Roy; megaxa nu o, vinye, ɖo xɔse ɖe Mawu dzi.
108 Nye tanya ŋdi sia enye: Agbagba Dzedze Be Woawɔ Dɔ Aɖe Na
Mawu Si Menye Mawu Ƒe Lɔlɔñu O. Azɔ, ema nye tanya aɖe si le saga,
eye meɖo ŋu ɖe eŋu be Aƒetɔ naɖe esia fia mí azɔ. Miɖo ŋku dzi,
“Agbagba dzedze be woawɔ dɔ aɖe na Mawu si menye Mawu ƒe lɔlɔñu
o.” Azɔ, ema dze abe nu saga aɖe ene. Gake, le esia me la, ɖewomahĩ
Mawu ate ŋu akpe ɖe mía ŋu.
109 Nu bubu si medi be magblɔ ŋdi sia, bena dzidzɔ mí be míexɔ
xɔñye aɖe le mía dome, xɔlɔ̃ vevi aɖe, ɖekakpui aɖe. Ame geɖewo
le mi amesiwo le radio dzi la dome míate ŋu azɔ…alo le…le telefoni
ƒe katsatsa dzi, minya amesi esia nye. Egbe enye eƒe dzigbezã, ƒe
blaasieke vɔ etɔ,̃ Nɔviŋutsu Bill Dauch si nɔ anyi ɖe ŋgɔnye afisia, ƒe
blaasieke vɔ etɔ.̃

110 Ƒe geɖewo va yi la dɔkita gblɔ be, “Magate ŋu anɔ agbe o.” Fifi laa
ko mede dzesi be enɔ anyi ɖɛ afisia. Enɔ oxygen ƒe agbadɔ te, eye srɔã
lɔlɔã yɔm gblɔ bena, “Nɔviŋutsu Branham, ne èkpɔ mɔ be yeagakpɔ
xɔw̃ò tsitsi, agbagbe la, Bill, anyo na wò wu be nava ziɖeka.”
111 Eye me…Nye taya dometɔ ɖeka lã le axame, wolɔ nye ʋufɔti la,
eye nye taya ɖeka gbã le nye ʋu ŋu esime menɔ agbagba dzem be
maɖo egbɔ. Ɖeko metso le—le—le amidzeƒe, pɔmpinu ƒe amidzeƒe,
hedzo le hahoo ƒe afɔdzixɔ gbɔ gbɔna afisi metɔ ɖo le Ohio henɔ
agbagba dzem be make ɖe eŋu, eye esi medo go la mekpɔ ŋutega.
Ke Nɔviŋutsu Dauch tsi tre ɖe afima, etsi tre ɖe gbedoxɔ me hedo asi
ɖa; etrɔ, eye mekpɔ wò le mɔdodo dzi èzɔ va hena asim. Ebena, “Yi
nàgblɔ nɛ bena, ‘ALE AƑETƆ GBLƆ ESI.’”
112 Exɔ ƒe blaasieke lɔƒo ɣemaɣi. Nu ku dzi nɛ eye dzia tɔ te, eye
eƒe dzi megale dɔ wɔm nyuie kura o. Dɔkita nya aɖaŋu aɖe. Ŋutsu la
menye…medi be…O, nyemagblɔ nenema o. Enye ŋutsua ɖe si ke ate
ŋu axɔ dɔkita ɖesiaɖe si wòdi la. Exɔ dɔkita nyuia ɖe si nye Yudatɔ
amesi va kpem le xɔ gã ma me gblɔ bena, “Mɔkpɔkpɔ meli nɛ be
wòatsi agbe o.”
113 Eye mege ɖe eme hetra nye asi ɖe ɔksidzin gbadɔ la te, megblɔ
be, “Bill, ɖe nàte ŋu se ŋkɔ nyea?” Elɔ̃ kple eƒe ta. Megblɔ be, “ALE
AƑETƆ GBLƆ ESI, ‘Mèle kuku ge fifia o.’”
114 Kwasiɖa ɖeka tso ema dzi la, esi meva ɖo nyagblɔti dzi be magblɔ
nye Gbedeasi la, Nɔviŋutsu Dauch nye si zɔ gbɔna to xɔa me. Eye esi
meyi ɖe afima le Furr ƒe Nuɖuƒe, atso me…medi be magblɔ be Blue
Boar, atso me le Louisville, le afii la enɔ go dom le ʋu me, hezɔ to
mɔdodo dzi gbɔna, hedo eƒe asi ɖa; nenema pɛpɛpɛ le Aƒetɔ ƒe Nya
la nu. Ke ema anɔ ƒe etɔ̃ alo ene nye esi va yi; ke eyae nye esi zɔ mɔ
keke va afisia, le Shreveport (heto dukɔ la katã me va yi, azɔ menye
kple yameʋu o, kple ʋu), uh-huh, enɔ anyi ɖe afisia ŋdi sia. “Dzigbezã
nyuie na wò, Nɔviŋutsu Dauch.” Emawo va tso dukɔa ƒe mlɔenuwo
keŋ, tso afisiafi. “Mawu nayra mi!”
115 Menyrɔ̃ eyama, esime wònye Trinitatɔ tsã, menyrɔẽ esime wò…
enye nye takpekpe gbãtɔwo dometɔ ɖeka, esime wòle be Nɔviŋutsu
Banks Wood naɣe eƒe awuwo nɛ (enye ŋutsua ɖe si si lolome le nyuie,
abe alesi míate ŋu akpɔ), eye wòyi ɖe tsiʋe la me eye menyrɔẽ esi
wòxɔ abe ƒe blaenyi vɔ atɔ̃ alo blaasieke xɔxɔ vɔ megbe, le Aƒetɔ
Yesu ƒe Ŋkɔ me. Egblɔ be yemate ŋu ase le yeɖokui me nyui o vaseɖe
esi yeakpɔ dedienɔnɔ le nane me. Ekema exɔ dzigbezã nyuie le afisi
magaku amegã le akpɔ o. Esia le teƒe, Anyigba dzeani ma. Gɔ̃ hã enɔ
mɔ kpɔm be yeanɔ agbe be miakpɔ Aƒetɔ la ƒe Vava; esia ate ŋu ava
me. Gake ne adɔ̃ alɔ̃ la, eya…eye míafɔ̃ le ɣemaɣi la, ado go gbã. Esɔ
gbe. Eyata, Nɔviŋutsu Dauch, mɔnua ɖeke meli fifia be miada axa nɛ

o. Èle fli la me tututu. Nɔ afima, nɔvinyeŋutsu, eye Mawu nayra wò.
Ke meda akpe na Aƒetɔ ɖe ame nyui abe ema ene ta, kple esi wònae
ƒe siawo katã la ta.
116 Le Kronika ƒe Agbalẽ me, “Agbadzedze be woawɔ dɔ aɖe na
Mawu esi menye Eƒe lɔlɔñu o.” Mawu le eɖokui si, gbã la, míedi
be míase ema me. Egbe la amewo le wo ɖokuiwo biam se be nukata
míete ŋu le nyɔñyɔ̃ kpɔm o mahã. Ɖe miexɔ edzi se be Mawu le eɖokui
sia? Mikpɔea, Biblia ƒo nu le mɔ sia dzi.
117 Eye míedze agbagba…Abe alesi menɔ dze ɖom kple
nɔvinyeŋutsuwo ƒe hatsotso nyuia ɖe ene, nɔvi Baptistetɔwo, eteƒe
medidi o, eye wogblɔ be, “Nɔviŋutsu Branham, ne míate ŋu akpɔ
nyɔñyɔ̃ nenye be míexɔ Nya la ko, nyati ɖe nyati dzi, axa ɖe axa dzi,
ŋɔŋlɔdzesi ɖe ŋɔŋlɔdzesi dzi.”
118 Eye megblɔ be, “Nye hã mexɔe se nenema, axa ɖe axa dzi.” Egblɔ
be…Megblɔ be, “Wonɔ agbagba dzem be woawɔ esia keke va yi.”
119 Egblɔ be, “Gake ele be míadi Helagbe ƒe gɔmeɖeɖe na Nya la,
nusi Helagbe gblɔ.”
120 Megblɔ be, “Nyemexlẽ nu fũ o, gake esi mexlẽ hamea ƒe ŋutinya
la, kple Nikea Takpekpe, kpakple Do Ŋgɔ Na Nikea Takpekpe, kple
Nikea ƒe Fadawo, kple bubuawo la, tsã xoxo ma hã wonɔ nya hem
le afima kuɖe Helagbe ŋuti. Ema anɔ ƒe akpe eve si va yi. Ɖeka gblɔ
be, ‘Egɔme enye esi,’ eye ɖeka hã be, ‘Egɔme enye ekemɛ. Helagbe ƒe
nyati la gɔme enye esi.’”
121 Egale abe míadegbe ene; nyati see. Zã nyati see, nàte ŋu afia
“atsiaƒu ƒe tsi,” “mese eme,” alo nu geɖewo. Bored, ate ŋu anye,
“woŋɔ do, aɖe zɔ,” alo—alo “nye nyati wò,” alo “exe nye fe,” alo ate
ŋu afia ɖesiaɖe…nu geɖewo. Ke vowelwo, kple bubuawo la, ɖeko
wotrɔna nua ƒe gɔmesese blibo. Ekema miete ŋu le ewɔ ge nenema
o. Mawu ŋlɔ Esia nenema, elabena…
122 Eye Nya la katã la wogbɔ ɖe eme, ke Egblɔ bena, “Meda akpe na
Wò, Fofo, Eɣla nusiawo ɖe nunyalawo kple nugɔmeselawo ƒe ŋkuwo,
ke àɖee fia” (amen) “vidzĩwo siwo ate ŋu asrɔ̃ nu.” Enye ɖeɖefia le
Eyama ŋu, abe alesi megblɔ nyitsɔ fiẽ ene, “Àɖe Esia fia vidzĩwo.”
123 Megblɔ be, “Esia mawɔ dɔ o, amegã.” Megblɔ be, “Nyɔnyɔ̃ mava
gbeɖe o vaseɖe esi Mawu, Mawu gã la, dɔe ɖa; eye ekema Ate ŋu atsɔ
gegemea ɖe si mate ŋu aŋlɔ eƒe ŋkɔ hã o, eye woatsɔ awɔ esia, amesi
menya Iŋlishigbe nyuie hã o ʋuu keke woaɖayi Helagbe yɔ ge o.”
124 Eyae nye nusi Wòwɔ esime Petro ɖe gbeƒã le Pentekoste
dzi, minyae, mate ŋu aŋlɔ eƒe ŋkɔ hã o, ame manyanu agbalẽ
manyala. Gake Mawu wɔa nu le mɔ saga ŋutɔ dzi na míaƒe

tamesusu agbalẽnyanyatɔa. Emae wɔe wonye Mawu. Ne ɖe Wòtsɔ
mawuŋunusrɔl̃awo kple bubumewo, kple bubuawo ƒe hatsotso aɖe
la, woagblɔ be, “Kayafa ma nya nu akpa, mikpɔea, ewɔ nua nyuie
ko.” Gake Mawu yi ɖatsɔ tɔƒodela si mate ŋu aŋlɔ eƒe ŋkɔ hã o, ke
emae nye nusi Wòtia. Emae nye Mawu, Etsona nane si menye naneke
o hetsɔ wɔna nanee hena Eya Ŋutɔ ƒe bubu. Etsɔ nusi le nyama hetsɔ
wɔ Eden. Uh-huh, eyae nye Mawu.
125 Azɔ, ne amea ɖe li si ke si nyɔnyɔ̃ ƒe aɖaŋunuwɔwɔa ɖe le la, eyae
nye mía nɔviŋutsu, Billy Graham. Gake aɖaŋunuwɔwɔa la sɔ gbe,
gake aɖaŋunuwɔwɔa mete ŋu le eʋã ge o, ehiã dzodoŋusẽa be wòazɔ.
Àte ŋu awɔ ʋu, awɔ zikpui nyuiwo ɖe eme, awɔ piston nyuiwo de eme
eye—eye aɖo kpe nusi wòate ŋu awɔ dzi kple dzɔdzɔmenunya; gake
vaseɖe esi dzodoŋusẽa nava la, ɖeko wònye nufɔkpe kukuwo ko.
126 Eyata, le Welsh ƒe nyɔnyɔ̃ me la, esi nye míaƒe nyɔnyɔ̃ mlɔetɔwo
dometɔ ɖeka do ŋgɔ na míatɔ Pentekosteawo la, amea ɖeke menya
nusie na nyɔnyɔ̃ la dze egɔme o, ame hatsotsoa ɖewo ko.
127 Azɔ, ne míeƒo ƒu wo katã la…mía xɔlɔ,̃ Billy Graham, aƒo ƒu
Presbiterianwo katã, kple Lutheranwo, kple Pentekosteawo, kple
ɖesiaɖe ƒo ƒu la, ayi ɖe dua ɖe eme eye le afima la woakpɔ ameha
gãa ɖe ƒe ƒuƒoƒo si de ame akpewo, eye ame akpe blaetɔ woava
(le kwasiɖa eve me) eye woatsɔ woƒe dziwo na Kristo; atrɔ yi le
kwasiɖa eve bubu me eye ɖeka hã megali o. Mikpɔea, emae nye
aɖaŋunuwɔwɔa. Ke mina Mawu le Eƒe amenuveve gã me naƒo nu na
gegeme suea ɖe, abe alesi wogblɔnɛ ene, ame suea ɖe si mele ɖeke
me o; ana Eƒe Gbɔgbɔ nadza ɖe du la me ke ŋutsuwo magate ŋu ayi
dɔme o, nyɔnuwo magate ŋu aklɔ agbawo o, ɖetugbui magate ŋu aɖo
aba o, woanɔ ɣli dom anɔ avi fam awu woƒe asiwo ɖe ya me. Emae
nye nyɔnyɔ,̃ si le Mawu ƒe lɔlɔñu me.
128 Wogblɔ kpɔ bena bubumea ɖewo siwo tso hamea me woyi ɖe
Wales be yewoase nu me, alo alé ŋku ɖe nusi katã nye aɖaŋunuwɔwɔa
le nyɔnyɔ̃ sia me ŋu, le Welsh ƒe nyɔnyɔ̃ la me. Ke esi wodo go le meli
la me kple kuku lɔbɔ siwo le ta na wo, kpakple woƒe awukɔla kotokloe
la, wodze mɔdodo dzi gbɔna, hekpɔ, kpovitɔ suea ɖe, si le eƒe kpovi la
dam hele etrom gale etrom alea, le aku lam, wogblɔ bena, “Amenye
ɖɔʋui, ɖe nàte ŋu agblɔ afisi Welsh ƒe nyɔnyɔ̃ le nama?”
129 Eɖo ŋu be, “Ɛ,̃ nɔvinyewo, miele tsitre ɖe eƒe titina tututu!” Uh-
huh, uh-huh, uh-huh. Egblɔ be, “Miese emea, nyee nye Welsh ƒe
nyɔnyɔ̃ la,” ebena, “elabena Welsh ƒe nyɔnyɔ̃ la le menye.”
130 Emae nye gãnyenye! Emae nye nusi Mawu wɔna, eye Eya ɖeka
ko si dzena le be wòadɔ nyɔnyɔ̃ ɖa. Menye be woaƒo aɖaŋunuwɔwɔ

nu ƒu o, enye be woado gbe ɖa na Mawu be wòadɔ dzodoŋusẽa—
dzodoŋusẽa ɖa.
131 Eɖea Eƒe Nya fiana le ameɖoɖiwo ɖeɖeko me. Azɔ, ne mezã nyati
ɖoɖoɖi la…Azɔ, enye nyati si medze be woazã le amehawo dome o,
vevitɔ ne amewo tsaka le Arminianwo kple Kalvinisteawo dome. Eye
menye le…Mebia tso mia si be miagasusu be menya nuwo katã o,
gake woa kple eve la siaa woda ƒu le Ŋɔŋlɔa nu. Amenuveve enye nusi
Mawu wɔ nam, dɔwɔwɔwo enye nusi nye mewɔ na Eyama. Mikpɔea?
Ekema mikpɔ Esia. Ne elia yi ɖe alɔwo dometɔ ɖeka dzi la, ava kpɔ
ɖokuiwo le alɔ la ƒe ɖɔme godogodo eye magate ŋu atrɔ agbɔ o.
Efesotɔwo ƒe Agbalẽ he wo kple eve va kpe, mesusu nenema.
132 Azɔ, ke nyati la, ne wewɔ eŋudɔ la, ameɖoɖiwo, migasusu be
mele…eya ɖeka koe nye nyati si menya alesi ma—mawɔ…Enye
Mawu ƒe nu nyanyaɖi, mikpɔea, bena Enyae. Eya—Eya mate ŋu
agblɔ be…Eya—Eya ku be amewo katã nakpɔ ɖeɖe, Ewɔe, gake to
Eƒe nu nyanyaɖi dzi la Enya amesi ate ŋui kple amesi mate ŋui o.
Mikpɔea? Enye nusi Eyama nya, nyemenyae o eye wò hã menyae o,
eyata míewɔ míawo ŋutɔ míaƒe agbexɔxɔdɔ kple vɔvɔ̃ kple dzodzo
nyanyanya.
133 Azɔ, gake Mawu ɖo Eƒe Nya daɖi, eye eɖoe le agbenɔɣiwo katã
me. Eƒe nyanyaɖi la wɔe be Wòɖoe daɖi le hamea me, kple le amewo
me, nanewo si Wowɔ tso gɔmedzedzea me. Eye emegbe Nyanyui
si ƒe gbeƒã woɖe na agbenɔɣi ma la woɖenɛ fia nenem me mawo,
ame mamlɛawo mekpɔna Esia o. Mikpɔea? “Akpe na Wò, Fofo, Eɣla
nusiawo ɖe nunyalawo kple nugɔmeselawo ƒe ŋku, ke ɖe Esia fia
vidzĩ siwo di be yewoasrɔ̃ nu la.” Mikpɔea, emae nye ɖoɖoɖi. Menye
be Ewɔe to, miagblɔ be, “Matia wò, ke nyematia wò ya o.” To Eƒe
nyanyaɖi dzi, Enya nusi wɔ ge nàla.
134 To esi Eyama nye seƒemanɔsitɔ dzi…Ɖe miexɔe se be Enye
seƒemanɔsitɔa? Ne Menyee o la, Mate ŋu anye Mawu o. Ekema,
miebui be, esi wònye seƒemanɔsitɔ la: Enya togbato ɖesiaɖe si ava nɔ
anyigba dzi, zi neni si togbatowo mawo aƒo woƒe ŋkuwo, ami nenie
anɔ togbato ɖesiaɖe ŋu, gbe totoe ɖesiaɖe si dzi wòadze ɖo; emae
nye seƒemanɔsitɔ. Ke míawo la seƒe mewo míenye, míele asi tsam le
blukɔ me. Mawu tsɔ mí sɔ kple alẽ, eye ele be Kplɔla nanɔ míasi. Eye
Kplɔla sia menye ame ye o, Kplɔla ma enye Gbɔgbɔ Kɔkɔe, Kristo ƒe
Gbɔgbɔ si le mía dome. “Esusɔ vie eye xexeame megale kpɔ Ye ge o.”
Eƒe kodzogbe me la wokɔe yi Mawu ƒe Fiazikpui dzi, afisi ke Gbɔgbɔ
la nɔ le Fiazikpui dzi; azɔ Kristo le Fiazikpui dzi, Yesu. “Esusɔ vie
eye xexeame megale kpɔ Ye ge o, ke miawo Miakpɔm, elabena Manɔ
anyi kpli mi vaseɖe xexeame ƒe nuwuwu, le mia me gɔ̃ hã.” Mawu ƒe
Fiazikpui, Kristo tɔ la, wotui ɖe miaƒe dzi me; ke Eya bɔbɔ nɔ Mawu

ƒe Fiazikpui dzi, gake le Milenium me la Anɔ Eya Ŋutɔ ƒe Fiazikpui
dzi; wònye be, Eta nu be Yeafɔ Ame sia ɖe tsitre, Eƒe Vi la, Dawid ƒe
Vi la, be wòabɔbɔ nɔ Eƒe Fiazikpui dzi.
135 Azɔ, Eɖena nusiawo fiana to Eƒe nu nyanyaɖi dzi na amesiwo
Wòɖo nusiawo ɖi na, ne menye nenem o la womekpɔ Nɛ o. Woatsi
tre ɖe afima tututu, alii ŋku ɖe Edzi gã, gake womate ŋu Akpɔe o.
136 Ame nenie kpɔ esɔ le gbeme ƒe nutata ma kpɔ, esi wòle ko be nalé
ŋku ɖe eŋu agalé ŋku ɖe eŋu? Ɖe mikpɔ esia kpɔa? Alo, kpɔ Kristo
le gbeme ƒe nutata, alo le dziŋgɔli me, alo alilikpowo me? Mikpɔea,
nutala ma tae ɖi ale gbegbe be ele be nàtrɔe ɖe nɔnɔmea ɖe me hafi
akpɔe. Enyo, ekema, ne enya kpɔe zi ɖeka kpɔ ko la, magate ŋu akpɔ
nu bubu o negbe eya ko. Ɣesiaɣi si nakpɔe ko la, yee ma le afima.
Ame nenie kpɔ nutata mawo kpɔ? Enyo, tsã ɖe mikpɔe.
137 Enyo, nenemae Kristo le, Eya ŋutɔ, Nyanyuie la, Gbedeasi la hã
le. Ne ènya kpɔ gaƒoƒo la ƒe Gbedeasi la zi ɖeka kpɔ ko la, nu bubua
ɖeke meli nàgate ŋu akpɔ wu Ema o. Evɔ. Nu bubu ɖesiaɖe bu ɖa,
nu mamlɛwo katã zu doxenuwo ko, mikpɔea, mikpɔea, ne ènya kpɔ
Gbedeasi la zi ɖeka kpɔ ko!
138 Nenema wònye—wònɔ le Noa ƒe game. Esime Noa kple eƒe
hatsotso la…kpɔ alesie…Esime wokpɔ Gbedeasia la, naneke meganɔ
vevie na wo o. Esime Mose ƒe hatsotso la Kpɔe la, naneke meganɔ
vevie na wo o. Esime Yohanes kple eƒe hatsotso la Kpɔe la, naneke
meganɔ vevie na wo o. Esime Yesu ƒe hatsotso la Kpɔe la, naneke
meganɔ vevie na wo o. Esime apostoloawo ƒe hatsotsoa Kpɔe la,
naneke meganɔ vevie o. Esime Luta ƒe hatsotsoa Kpɔe la, Wesley
ƒe hatsotsoa Kpɔe la, Pentekosteawo ƒe hatsotsoa Kpɔe la, naneke
meganɔ vevie na wo o, womã ɖa tso nusianu gbɔ. Nukaŋutie? To Eƒe
nyanyaɖi dzi la Eɖo nusiawo ɖi be woadzɔ.
139 Etiana Ye Ŋutɔ ƒe ame to Eƒe nyanyaɖi dzi. Abe alesi Wògblɔ
le Romatɔwo 8 me le afii, bena Esau…bene ne—bene ne Mawu ƒe
tameɖoɖoɖi nali ke sesiẽ. Bena Esau kple Yakob woa kple eve dzɔ
tso dzila kɔkɔewo ɖeka me, wonye venɔviwo, bena Eƒe tameɖoɖoɖi
la nali ke sesiẽ kple nyateƒe la, Egblɔ bena, “Melé fu Esau, eye melɔ̃
Yakob,” hafi woava dzi wo dometɔ ɖesiaɖe. Mikpɔea? Enya nusie le
ame me, Enya tso gɔmededzea me nusi wonye, eyaŋuti Ate ŋu awɔ
nusianu be woaɖe zɔ ɖe game la dzi pɛpɛpɛ. Míawo míebia dzi hetsia
dzimaɖi; makpɔ Eya natsi dzimaɖi akpɔ gbeɖe o. Wome…Mikpɔea?
Nusianu zɔna ɖe teƒe, pɛpɛpɛ, ɖe gaƒoɖokui ƒe gbeɖeɖe nu.
140 Nenem nusiawo la ɖe wole be woadzɔ, nyɔnu siawo katã kple
taɖa kpakpa, kple ŋutsu siwo doa woƒe…sigbe alesi woto ɖa abe wo
srɔw̃o ene. Mekpɔ wo, ŋutɔŋutɔ, wotsɔ ɖatronu siawo de woƒe ɖa

me, heŋlɔe ɖe ŋgonu. Gbegblẽ kae nye esi! Emae nyeSatana ƒe Eden
la ƒe metsonu. Eye ewɔa nu abe nyɔnua ene: eya hã le agbagba dzem
be yeakpa ɖa abe srɔãŋutsu ene; srɔãŋutsu la ɖe asi le eƒe ɖa ŋu be
netsi abe ye srɔ̃ tɔ ene. Eye nyɔnua le eƒe awuwo dom, ke eya le eƒe
awutewuiwo dom. Mikpɔea, afima míeɖo. Nyɔnua le ŋutsunu wɔm,
eye ŋutsua le nyɔnu nu wɔm. Mikpɔea, Satana ƒe Eden ye, si tsitre ɖe
alesi Mawu wɔe le gɔmedzedzea me ŋu. Eyae nye Nyateƒe.
141 Ne nyemedze egɔme o la, míele gege ge ɖe eme akpɔ gbeɖe o.
Gake nusiawo la, kple mɔ si le Esi wòwɔnɛ le, kple amesi lawɔe, ema
nye Ye Ŋutɔ ƒe mɔ tiatia, Etiana. Nenemae Wòdi be woawɔe.
142 Abe alesi mese Nɔviŋutsu Pearry Green, míaƒe kplɔla si le Tucson,
nɔ mawunya gblɔm nyitsɔ zãme kuɖe alesi Mawu wɔ nuwo le mɔa
ɖewo nu (meŋlɔ nusi enye eƒe tanya la be.), gake egblɔ be, “Nenemae
Mawu di be nenɔ, nenemae Mawu wɔnɛ.” Enyo, ema sɔgbe.
143 Azɔ, ameka enye amea le mía dome si agblɔ Nɛ be Etɔ medzɔ o?
Amekae akatsɛ atsi tre ɖe Mawu ŋku me, agblɔ be, “Tɔwò medzɔ o,
Aƒetɔ, ele be Nàwɔe alesi medi be wòawɔe, alesi Dk. Ale-kple-ale gblɔ
be wòawɔe”? Amekae nye amesi ƒe nyasã deŋgɔ nenema gbegbe, be
wòagblɔ nya aɖe nenema? Gbeɖe, màte ŋu ado ta ɖa agblɔ nenema
o, gake èbunɛ nenema!
144 Sigbe le nye Gbedeasi kuɖe Antikristo ŋuti me ene, “Aʋatso
kristowo latsi tre.” Azɔ, Megblɔ be aʋatso Yesuwo o. Mikpɔea, amea
ɖeke meli wòayɔ be “Yesu,” wòazi kpi le gɔmesese sia nu be enye
Aƒetɔ o. Gake aʋatso kristowo gɔme enye “amesiaminawo.”
145 Oo, woamawo, ɖesiaɖe buna be yewoxɔ amisisi, “Ŋutikɔkɔe na
Mawu, ate ŋu awɔ esia eye agawɔ ekemɛ!” Gake tsɔe to Nya la ƒe
dodokpɔ me eye nàkpɔ nusi wòado go azu, mikpɔea, gaƒoƒo la ƒe
Gbedeasi.
146 Amisisi nɔ wo si le Yesu ƒe game, gake womele Edzi o.
147 Amisisi nɔ wo dzi le ɣeyiɣi sime…Datan gɔ̃ hã xɔ amisisi le Mose
ƒe game. Egblɔ be, “Azɔ, mègabu be ye ɖeka koe le kɔkɔe le mía dome
o, amewo le Mawu si sɔgbɔ fũ. Míadze ɖoɖowɔhaa ɖe gɔme zi ɖeka
le afisia, ame hatsotso aɖe.”
148 Mawu gblɔ na Mose bena, “Mã ɖokuiwò ɖa tso egbɔ,” Eye Wòna
anyigba ke nu hemi wo. Etsɔ Eƒe Nya gbãtɔ na Mose, Eƒe nyagblɔɖila
la; mɔ ma ko dzi Wòwɔnɛ le, eye Mɔ ɖeka si dzi Wòle ewɔ ge le
tegbee. Metrɔna Eƒe ɖoɖo o, mikpɔea.
149 Ekema míaƒe susuwo medzɔ o, Eyama tɔe dzɔna, ɖaa. Ke mègatee
kpɔ agblɔ Nɛ be Etɔ “medzɔ o.” Meka amesi míebu be edze kakaka
o la, menye míatɔ wònye kakaka be míagblɔ amesi dze la o. Azɔ,
afimae míegena ɖe ɖoɖowɔha me le.

150 Nɔviŋutsu suea ɖe si yɔ fũ kple Gbɔgbɔ la ayi ɖe dua ɖe me aɖatu
ɖoɖowɔ-…atu a—ame mawo ƒe hatsotso nyuia ɖe. Eye woakpe le
takpekpe me, eye nɔvi kɔkɔeawo katã woava afima kpli wo, minyae,
eye woagblɔ be, “Minya nukaea? Mexɔ se be Jones sue si le afisia la,”
(enye tiatia si nyo le wo dome) “mesusu be edze be agbadɔ gã nyuia
ɖe nanɔ esi, mesusu nenema. Miesusu be esia sɔ gbe oa?” Gbeɖe,
míatɔwo. Yee ma yina ɖaa. Eye emegbe ƒuƒoƒea akaka. Mikpɔea? Aklã
esiawo dome! Mawue wɔna dome kaklã, Eya Ɖeka Hɔ̃ koe wɔnɛ. Gake
wo katã, ɖesiaɖe, di be yeatsɔ ame sue sia, aɖee daɖe afii, eye amesia
ya ɖe míagbɔ afii. Ema nye amegbetɔ ƒe susu.
151 Safui la le amegbetɔ si, gake ne woagblɔe la Mawu si mee safui
la lé. Wotsɔ safuiwo na, nusrɔl̃awo, hame kɔkɔe la; ke mile ŋku ɖe zi
gbãtɔ si wozãe la ŋu, esi Yuda ge to dzidada me. Woƒo ƒu hedzidze
nu; ke wonye nɔvi kɔkɔewo sɔŋ. Amekae agblɔ be womenye nɔvi
kɔkɔewo o mahã? Amekae agblɔ bena womele kɔkɔe o mahã? Gake
wodzidze nu, eye wòdze Matia dzi. Eye esi wò…Nuka pɛ wòte ŋu wɔ
kpɔ? Naneke o. Gake Paulo nye amesi wotia! Amen. Eyae nye Mawu
ƒe tiatia: Yuda vi sue, dɔmedzoe dola, ŋɔti glɔm̃ɔ,̃ ɖikokoe aɖe. Ke
menye Matia la o, sinye D.D., minyae, eya—eya wònye…Paulo ye.
Mawu tia Paulo; hamea tia, etia Matia. Mikpɔea? Dzena ɖeke mele
mia si be miagblɔ na Mawu be Yetɔ “medzɔ o.” Enya nusi woawɔ,
Enya nusi wòatsɔ ame la wɔe.
152 Ameka ate ŋu gbe…Ɖe hame ma tia Paulo kpɔa? Oo, gbeɖe, kpɔ
o. Wobe, “Ŋutsu ma nye amesi nɔa mi katã dem gaxɔ me.”
153 Gake Mawu ya gblɔ be, “Mafiae fu si wòakpe ɖe Tanye.”
Enya nusie.
154 Esɔ gbe, meka amesi míawo míebu be etɔ dzɔ o la, Mawu ya nya
amesi si dzedze le wu elabena Enya ame ƒe dzi me, Enyae.
155 Nenema ke nyɔnyɔ̃ siawo, alo nusiawo, medzɔna le ɣeyiɣi si
míawo míebu be eyae dze be woadzɔ la o. Miesusuna be, “Ɣeyiɣi
sia me fifi laa ye, ŋutikɔkɔe na Mawu!” Mede dzesii le míaƒe
Asitsalawo ƒe takpekpe kple bubuawo me be, “Nyɔnyɔ̃ gãa ɖe,
aleluya, gbɔna laali!”
156 Migana woaflu mi o, “Eva xoxo, eye wowɔ nusi woŋlɔ ɖi la le
eŋuti.” Mikpɔea? Gake wosusu be nyɔnyɔ̃ li. Ɖe wòle eme vama? O!
Ewu nu vɔ, heku, enu va yi. Uh-huh. Mide dzesii, fifi enye akaɖi siɣi,
go dodo kple gege ɖe eme. “Amesiwo kpɔa Aƒetɔ la si nu la woakpɔ
ŋusẽ yeye.”
157 Mide dzesi afii le míaƒe nuxexlẽ la me, mide dzesi Dawid, Israel
fia, eyae nye amesi xɔ ɖeɖefia be yeatsɔ Mawu ƒe nubablaɖaka la gbɔe
va eƒe nɔƒe; ema la, womebia gbe se le Saul ƒe ŋkekewo me o elabena

Saul de megbe. Eyata womegabia gbe nubablaɖaka ya la kura o,
sinye nubabla, le Saul ƒe ŋkekewo me, elabena ede megbe hete ɖa
le Mawu gbɔ. Eyata Dawid, kabakaba la, kple gbɔgbɔɖeameme…Azɔ
mide dzesi esia, enye nuxexlẽ aɖe si flu ame ŋutɔ ne mekpɔe nyuie
o. Gake mesusu be gaƒoƒoa de be míazu ŋutsuwo tsɔwu be míanye
vidzĩwo. Uh-huh. Ele be miaɖu nuɖuɖu sesẽ boŋ tsɔwu notsi.
158 Mide dzesi Dawid, Israel fia, wosi ami na fia la wòzu fia eteƒe
medidi o; alo wòtiae fiae, Saul…Samuel si ami nɛ le Mawu ƒe lɔlɔñu
me; eye madamadatɔe la enye Mawu ƒe fia tiatia, ɖikekea ɖeke mele
eŋu o. Ke le afii la ele, ezui eye gbɔgbɔɖeameme va dzi. Ɖe woɖe esia
fia Dawid. Exɔ ɖeɖefia, amea ɖeke mekpɔ nyaa ɖeke gblɔ le eŋu o.
“Mina míayi aɖakɔ nubablaɖaka la gbɔe, elabena eyae nye Mawu ƒe
lɔlɔñu be nubabablaɖaka la nanɔ mía gbɔ le afii, bene míate ŋu anɔ
gbe biam Mawu to nubablaɖaka sia dzi.” Nusi, nyo kaka glo. Miebui
nenema oa? Esɔ gbe.
159 Miɖo ŋku dzi, gake la, esi wònye fia, eye wòxɔ ɖeɖefia ta la, eɖe
afɔ gbɔ eƒe ɖoƒe la ŋu. Nyagblɔɖilaa aɖe le anyigba la dzi woyɔna
be Natan, eyae nye amesi woɖo daɖi be wòaxɔ ɖeɖefia la. Ne nane
li woagblɔ la, Egblɔ bena, “Aƒetɔ la mewɔa naneke vaseɖe esime
Wòaɖee fia Eƒe dɔla nyagblɔɖilawo o.” Gake, mikpɔea, Dawid esi
wònye fia, eye amisisi le edzi la…Azɔ, ɖe ema nye Ŋɔŋlɔa? Amisisi
le edzi, eye wòxɔ ɖeɖefia vavãtɔa; gake hã eda ƒu: Elabena Natan nye
agbenɔɣi ma ƒe nyagblɔɖila; eye ɖeɖefia la meva na Natan kura o;
eye esi ɖeɖefia la va na Dawid la, mebia gbe Natan gɔ̃ hã kura kuɖe
eŋu o. Ele edzi yi ge awɔ nusi wòdi be yeawɔ. Uh-huh.
160 Gake mide dzesi amesi Dawid bia gbe se le afisia le ta 13 lia me,
“Ke boŋ ebia gbe ame akpewo kple alafawo ƒe tatɔwo,” etrɔ yi eƒe
ƒuƒoƒea gbɔ. Mikpɔea? “Azɔ, ɖe miebui be edze be míawɔe…?” Menye
nua enye ma o. Azɔ, enɔ agbagba dzem be yeawɔ dɔa ɖe na Mawu,
gake womeɖoe be wòawɔe o; mikpɔea, elabena mɔ le Mawu si.
161 Egasɔ kple alesi Mawu ate ŋu aƒo nu na—na fia kuɖe eƒe abi kple
hayahaya ŋuti, gake Mewɔe o, mɔa ɖe le Esi woɖo ɖi na ewɔwɔ, eyae
nye Eƒe nyagblɔɖila. Eyata Eƒo nu na nyagblɔɖila, Yesaya, hegblɔ nɛ
be netrɔ yi ɖagblɔ na Xizkiya nusi ava adzɔ.
162 Azɔ, Xizkiya ƒoa nu na Mawu ŋku me kple ŋku me, eye—eye eme
kɔ be, Mawu hã ate ŋu aƒo nu na Xizkiya, gake Eta mɔa ɖewo! Mise
egɔmea? Mawu Ŋutɔ ƒe mɔ tata le Esi na nuwo wɔwɔ: nyɔnyɔ̃ dɔdɔ
ɖa, nufofo, nya gbɔgblɔ, ɖesiaɖe si wònye. Eƒe mɔ le Esi na ewɔwɔ,
eye mimenye naneke be míagblɔ Nɛ alesi woawɔe o. Ewɔnɛ alesi dzro
Eyama be yeawɔe.

163 Eyata, mikpɔea, Dawid, esi wògbɔ ɖe eme la…Azɔ, miɖo ŋku dzi
be megblɔ be, amisisi, amisisi alakpatɔ la? Miɖo ŋku dzi be Gbɔgbɔ
Kɔkɔe ate ŋu ava eye wòasi ami na amea ɖe, gake ame aganɔ Mawu
ƒe lɔlɔñu godo. Le afisia, Eɖo kpe edzi tututu le afisia. Mikpɔea? Ele
na mí be míazɔ to Mawu ƒe mɔ si wòtsɔ wɔnɛ la dzi, menye míaƒe
mɔwo o, Mawu ƒe mɔ si wòtsɔ wɔnɛ. Elabena, Dawid, esi wònye fia
ta la, wosi ami nɛ, wosi ami nɛ kple Mawu ƒe Gbɔgbɔ si le edzi (Yesu
Kristo ƒe kpɔɖeŋu), gake menye Mawu ƒe mɔ la enye ma o.
164 Eye ƒuƒoƒea katã, “nua dze wo ŋu,” Biblia gblɔ nenema. Mide
dzesi, ame akpewo kple ame alafawo ƒe tatɔwo, eye nunɔlawo kple
mawuŋusrɔl̃awo hã susu be “enyo ŋutɔ.” Afima miaƒe Biblia sukuwo
kple nu bubu ɖesiaɖe le, wosusu be “enyo ŋutɔ.” Eye gɔ̃ hã dukɔ la
katã lɔ̃ ɖe edzi, eye nunɔlawo, kple—kple wo katã wolɔ̃ ɖe edzi bena
fia la ƒe amisisi nyo. Mide dzesi! Gake Mawu medo ŋugbe be yeaɖe
Eƒe Nya le Eƒe azãgbe la fia na woawo o. Mawu ƒe mɔ le Esi wòtsɔ
ɖena Eƒe Nya la fianɛ, gake meyi na woawo o. Miɖo ŋku dzi, etsi tre
ɖe Mawu ŋu.
165 Enye nane sigbe le Mixa Imla vi ƒe ŋkekewo me ene. Miɖo ŋku
ŋutinya la dzia? Yuda kple Israel womã, eye wozu fiaɖuƒe vovovo
eve, ke Axab nye fia ɖe fiaɖuƒe ɖeka dzi. Eye Yosafat le fia ɖum
ɖe Yuda fia—fiaɖuƒea dzi, mexɔse be eyae; eye Axab ɖu Israel dzi,
Yerusalem.
166 Mide dzesii, amedzrowo ƒe ha aɖe va hexɔ anyigba si Mawu na
wo la ƒe akpaa ɖe le wo si esi Mawu tsɔ na Israel, eye Filistitɔwo
siawo le afima, alo Siriatɔwo, wole anyigba dzi henɔ nuɖuɖu ɖem
le eme na woa ŋutɔ ƒe viwo kple anyigba si nye Israel tɔ. Eye wohiã
anyigba la hena woa ŋutɔ ƒe viwo kple woa ŋutɔ ƒe ƒome la ƒe nyinyi.
Mawu tsɔe na wo…Ezu woƒe dzena si Mawu na wo.
167 Ke ale Axab yɔ Yosafat va egbɔ, gblɔ bena, “Va gbɔnye.” Egblɔ
be, “Kpɔ nusi wɔm míaƒe futɔwo le le afima ɖa. Ɖe wodze be míawo,
sinye Mawu ƒe dukɔ la, kple dzena si Mawu na mí be anyigba sia
nanye míatɔ la, míatɔ wònye, Mawu to Eƒe nyagblɔɖila, Yosua dzi,
mã anyigba sia na mí, ele be wòanye míatɔ, míatɔ wònye, na mía
viwo, ke azɔ kɔmunisteawo va xɔe mahã? Eye míekpɔ…Dɔ le míawo
ya wum, ke woawo xɔ dzena si Mawu na mí le mía si. Mèbu be ele
be míayi ɖe afima aɖaxɔ míaƒe anyigba la agbugbɔ gbɔe oa? Ne nalɔ̃
atsɔ wo aʋakɔ akpe tɔnye: ne Metodistetɔwo, kple Presbiterianwo,
kple wo katã, kple Presbiterianwo, kple Lutheranwo, kple bubuawo,
mi katã miexɔ haƒoƒuwo ƒe adaŋudeha la fifia, mí katã míanɔ du,
eye míaxɔ nua.” (Mele gblɔm hele nu ƒom le lododo me azɔ.) “Miayi
aɖaxɔe.”

168 “Nukaŋutie,” egblɔ bena, “kakaɖedzitɔe, míakatã míele ɖeka.”
Uh-huh.
169 Azɔ, Biblia gblɔ be, “Aleke ame eve ate ŋu azɔ ne womeɖo gbe
ɖi o mahã?” Mikpɔea?
170 Le afima si ame gã ma, Pentekosteawo ƒe ame gã ma, Yosafat,
va ƒoƒu kple ameha si medze o. Ke numae nye nusi dzɔ ɖe míaƒe
Pentekostewo dzi egbe. Ame ɖɔʋuia ɖewo le wo dome afima, gake
wotsaka ɖe kɔmahatsɔŋkɔ ƒe ameha ma me. Mido go le numa me!
Aƒetɔ la ƒo fi dee!
171 Miede dzesii azɔ! Eyae nye ma le afima, ke eɖo eŋu be, “Ɛ,̃ nua
dze nya si ɖota.” Ebe, “Míaƒe tasiaɖamwo nye miatɔ; míaƒe dukɔ la.
Le esia katã megbe la, mí katã Yudatɔwo ko míenye. Kakaɖedzitɔe,
míayi kpli mi.” Gake mawusubɔsubɔ via ɖe gakpɔtɔ le Yosafat me be
wogblɔ be, “Mèsusu be ele be mía—míabia gbe Aƒetɔ la gbã o mahã?”
Mikpɔea? “Mesusu be esia anye susu nyuiea ɖe.”
172 Nukaŋutie, Axab, “Godoo ɖe.” Ebe, “Nukaŋutie, oo,
kakaɖedzitɔe, ɖe wòle be mabu tame nenema hafi.”
173 “Enyo, ɖe Mawu ƒe amea ɖe li le afiaɖea? Ɖe nyagblɔɖila aɖe le
mia sia?”
174 “Ah, wole asinye de alafa ɖeka. Woƒe adaŋudeha blibo
aɖe le asinye le afii, kɔmahatsɔŋkɔ blibo la. Wonye Hebrivi
nyagblɔɖilawo.”
175 Azɔ miɖo ŋku dzi, Biblia gblɔ be wonye “nyagblɔɖilawo,
Hebrivi nyagblɔɖilawo,” menye nyagblɔɖila trɔs̃ubɔlawo o, Hebrivi
nyagblɔɖilawo; woƒe suku, mawuŋunusrɔl̃awo ƒe bibliasuku.
176 “Enyo, kplɔ wo vɛ!”
177 Eye fiawo do awu hebɔbɔ nɔ anyi ɖe eŋku me bene yeaɖo ho ɖe
nyagblɔɖila dzi. Eye amesia va do, mexɔe se be eyae nye Zedekiya
ezɔ va, nutome adaŋudeha la ƒe dzikpɔla gã, alo nuka ke wòɖanye la,
ezɔ va wo dome afima. Ewɔ dzo gã eve na eɖokui, egblɔ bena, “Mese
gbe tso Mawu gbɔ. ALE AƑETƆ GBLƆ ESI, ‘Kpakple dzo eve siawo la
miatutu Siriatɔwo enumake le anyigba la dzi.’”
178 “Oo, ŋutikɔkɔe!” amesiame susu be esia nyo ŋutɔ, enyo.
179 Le ŋku ɖe alesi geluhɛ ƒe lãnu la ɖa ŋu azɔ, le nyui kple vɔ̃ dome.
Eye ɖo ŋku dzi be amu dze akpa ɖeka alo evelia, ʋuu le ɣea ɖewo ɣi la
eva zuna abe geluhɛ zɔzrɔẽ ene le vovototo si nɔna nyui kple vɔ̃ dome.
Ele be wòanye Mawu ƒe Nya ɖesiaɖe; menye Nya ɖesiaɖe kloe ko o,
ke boŋ Nya ɖesiaɖe! Ke egbe la eɖiɖi va ɖo, menye Lutheranwo dzi
o, menye Metodistetɔwo dzi o, menye va Pentekosteawo dzi o, gake
eɖo agbenɔɣi zɔzrɔẽ ma dzi, le agbenɔɣi sia me, le agbenɔɣi sia si me

antikristo ƒe amisisi de blibo alegbegbe, be aflu Ametiatiawo gɔ̃ hã,
wòamu dze akpa gbegblẽtɔa ne womekpɔ nyuie o, sigbe efia ene. Milé
ŋku ɖi! Mikpɔ nyuie! Míegalé agbe le Pentekosteawo ƒe agbenɔɣi me
fifia o. Mieto agbenɔɣi ma ŋuti, abe alesi ko míeto Lutheranwo ƒe
agbenɔɣi la ŋu ene, eye míeto…Mikpɔea?
180 Mide dzesii. Azɔ nyagblɔɖilawo katã wogblɔ nya ɖi, wo ame alafa
ene sɔŋ, si wonyi nyuie, wokpɔ lame nyuie, Hebrivi nyagblɔɖilawo
wɔ wo be wotri nyuie, wosɔ nu be, “ALE AƑETƆ GBLƆ ESI, ‘Miheyi,
Aƒetɔ la li kpli mi.’”
181 Yosafat gblɔ be, “Enyo, nua—nua nya sese nyui. Gake,” ebe, “ɖe
bubu gale asiwòa?”
182 “Ame bubua? Kɔmahatsɔŋkɔ ɖeka blibo le mía si le afisia,
aɖaŋudeha blibo la katã ƒoƒu ɖe mía ŋu le afisia. Nuka miagahiã
ame bubu?”
183 Egblɔ bena, “Ah, gake mesusu be ame bubu aɖe agate ŋu
anɔ anyi.”
184 Eɖo ŋu be, “Oo, ɛ,̃ ame bubu li, gake eya mele adaŋudeha la me
ŋutɔ hã o.” Uh-huh. “Enye amesi wogbe. Eyae nye Mixa, Imla vi,
ke melé fui.” Mikpɔea? Ebena, “Womalɔ̃ axɔe ɖe woƒe habɔbɔ me o,
eye enye amesi wotsɔ ƒu gbe hafi dze egɔme. Eye ɖaasi, nusianu si
wògblɔna ɖi la, medoa ŋusẽ nye bibliasuku la kura o.” Uh-huh. “Eye
etsɔ nusiawo katã wɔ vɔẽ, gbegblẽ ko wògblɔna ɖi ɖe ŋunye ɖaa, ko
bene yeato vovo ta.”
185 “Oo,” Yosafat gblɔ be, “megana fia nanɔ nu ƒom nenema o. Ke hã
medi be maɖo to nya si le esi wòagblɔ.”
186 Ebena, “Enyo, miaɖayi adii vɛ.” Ale wodɔ ame ɖo ɖe gbedzi
afiaɖe, ke wodɔ amea ɖe ɖa.
187 Wobe, gblɔe nɛ, bena, “Azɔ, èdze mɔ trɔ yina azɔ, medi be magblɔ
nyaa ɖe na wò. Ɖe èdi be yeagatrɔ yi kɔmahatsɔŋkɔ la me akea?”
Mikpɔea? “Ɖe èdi be yeagaɖo habɔbɔ me kple wo akea? Ne èdii
la, gblɔ nusi tututu nutome hanɔƒea dzikpɔla gblɔ, gblɔ nya ma ke
si bishof gblɔ, ekema woatrɔ wò agbɔe kaba ŋutɔ. Fifi enye ɣeyiɣi
be nàwɔe.”
188 Gake ɖe miate ŋu abu be Mawu ƒe nyagblɔɖila vavã, si wosi ami
na la nawɔ kpɔmewɔe le Mawu ƒe Nya ŋua? Gbeɖee koŋ o!
189 Egblɔ be, “Zi alesi Aƒetɔ le agbe la, nusi Mawu gblɔ la ko magblɔ!”
Míehiã Imla ƒe vi. “Zi alesi Aƒetɔ le agbe la, nusi Wògblɔ nam la ko
magblɔ.” Ele teƒe, “Nusi Eya gblɔ.”
190 Ke esi wòɖo afima le amewo ŋku me, nyagblɔɖilawo katã ŋku
me la, wogblɔ be, “Azɔ, èbe wo…”

191 Egblɔ be, “Milala, minam egbe zã me, ne makpɔ nusi Aƒetɔ la
agblɔ.” Ale, le zã ma me la, Aƒetɔ la ɖe eɖokui fiae le ŋutega me
hegblɔ nusi wòagblɔ la nɛ.
192 Esi ŋu ke la egblɔ be, “Nya ka gblɔm nèle, Imla?” esime wo katã
wòle tsi tre la…medi be magblɔ be, “Mixa, Imla vi,” egblɔ be, “nya
ka gblɔm nèle azɔ? Mí katã míeƒoƒu ɖe afisia, vɔsalawo katã, kple
nyagblɔɖilawo katã hã, kpakple fiawo katã, kple nusianu woƒoƒu keŋ.
Nya ka gblɔm nèle azɔ le adaŋudeha gã sia me?”
193 Ebena, “Miheyi,” ebe, “gake mekpɔ Israel wòkaka abe alẽ siwo
si kplɔla mele o.”
194 Eye Axab gblɔ be, “Aleke megblɔ nawò! Megbedela ma gbegblẽ
ko wòate ŋu agblɔ ɖi ɖe ŋunye!”
195 Aleke lawɔ wòagblɔ nu bubu esime Mawu le nya ma ke gblɔm?
Nyagblɔɖila la wobunɛ be enye Mawu ƒe nu si le nu ƒom, menye eya
ŋutɔ ƒe susu o. Eƒe…Mikpɔea, esɔ kpl-…eɖe asi le eɖokui ŋu na Mawu
keŋkeŋ, medina be yeade abi naneke ŋu o, gake ele be wòagblɔ nusi
Mawu gblɔ, elabena eya ŋutɔ meɖo tɔ ɖe Edzi o. Mikpɔea?
196 Egblɔ be, “Azɔ, ɖe nyemegblɔe na wò oa?”
197 Eye emegbe la ame—ame gã la va do kple eƒe dzoawo, heƒo nu dzi
nɛ, gblɔ bena, “Afika Mawu ƒe Gbɔgbɔ yi esime Wòdzo le dzinye?” Le
gbɔgblɔ bubu me la, mina madze agbagba aɖe eme, “Kpɔ eme afii…
Kpɔ afii, medi be magblɔ nya aɖe na wò, Mixa. Ɖe enya be menye
nufiala le Ŋɔŋlɔ la mea? Ɖe ènya be mexɔ amisisia?” Alo, “Nyɔnyrɔ̃
la,” nenema míagblɔe egbe. “Ɖe ènya be mexɔ esia?”
198 Imla be, “Nyemele ɖi kem esia o.”
199 Egblɔ be, “Ke ɖo to! Mawu ƒe Gbɔgbɔ gblɔ nam, heɖi ɖase kpe
ɖe nye ame alafa eneawo katã le afisia ŋuti, bena míele ‘Siriatɔwo
nya ge ɖa le anyigba la dzi.’ Ke wòenye ameka be nàva afii agblɔ
be wole míaƒe fia gã la wu ge?” Egblɔ be, “Mawu ƒe Gbɔgbɔ lae gblɔ
nam nenema.”
200 Mina maɖe egɔme ale be miase eme. Eye ɖewohĩ míate ŋu akpɔ
be Mixa agblɔ be, “Eto zãme le ŋutega me la, amegã, mekpɔ Mawu
bɔbɔ nɔ Fiazikpui dzi. Eye mekpɔ Dziƒo ʋakɔ la katã ƒoƒu ɖe Eŋu, uh—
huh, eye wonɔ takpekpe me le Dziƒo. Wogblɔ bena, ‘Ameka míate ŋu
akpɔ si ayi afima aflu Axab? Elabena le Fiazikpui te afii la nyagblɔɖila
aɖe li, nyagblɔɖila vavã, eŋkɔ enye Eliya. Eye egblɔ nya ɖi le Nye
Nya nu gblɔ bena “Ame vɔɖ̃i Axab ma, le esi wòwu Nabot ta, avũwo
aɖuɖɔ ame vɔɖ̃i ma ƒe ʋu,” ke ele be míana be Esia nava eme elabena
Wogblɔe ɖi vɔ xoxo, Enye ALE AƑETƆ GBLƆ ESI! Ele be wòva eme
godoo, ele be wòanɔ nenema. Ke aleke míele ewɔ gee?’”

201 “Ale tso ame siwo bu ƒe nuto me, le keke eme ɖa ke la gbɔgbɔ aɖe
ta va do, egblɔ be, ‘Ameblela menye. Ne mate ŋu atsɔ dɔ aɖe na Wò la,
mayi anyigba dzi aɖage ɖe eƒe nyagblɔɖila me.’” Elabena wowɔ ɖoɖo
ale gbegbe, nu ɖeka gɔme ko woate ŋu ase, ke eye nye seselelãme
sue aɖewo. “‘Eye mana be woagblɔ aʋatso nya ɖi. Eye mana be Axab
naɖo to bubume mawo tsɔwu Wò nyagblɔɖila vavãtɔ; elabena eya
adzro nusianu si wòagblɔ la me kpakple Wò Nya, adzro eƒe ŋutegawo
me kpakple Nya la, adzro nusianu si wòawɔ la me kpakple Nya la,
eye ne mesɔ kple Nya la o la maɖo toe o. Gake ne esia…Mate ŋu
aflu ame mamlɛ siawo o, eye mele…woawo…Axab kpɔ kakaɖedzi le
ɖekawɔwɔ gã ma me na woƒe dedienɔnɔ ale gbegbe, eyata wo katã
wole zɔzɔm ɖe du eye wole ɖeka wɔ ge. Eye mana be Ahab naɖo to
wo, ayi afima. Ke nenemae míele ewɔ gee.’”
202 “Mawu gblɔ be, ‘Àte ŋu awɔe, ènye ameblela vavã; heyi ɖe
afima.’”
203 Eye ale Zedekiya ƒo nu dzi nɛ, gblɔ bena, “Afika nènɔ…?”
204 Egblɔ be, “Èle enya ge ne èva le gaxɔ titina tɔ la me.” Uh-huh.
205 Egblɔ be, “Heyi afima!” nenema Zedekiya gblɔ na fia la. Ebena,
“Heyi afima nagbɔ le ŋutifafa me!”
206 Axab gblɔ be, “Milé asimesi ma míadee gaxɔ me. Mide kunyowu
wòe, minɛ hiãbolo kple hiãtsi. Eye ne metrɔ gbɔ tso afisia kple nye
dziɖuɖu, si ke nyagblɔɖilawo gblɔ ɖi nam be ‘nyɔnyɔ̃ sia le vava ge
godoo la,’” ebe, “makpɔ asimesi ma gbɔ!”
207 Mise Mixa ƒe nya mamlɛwo na ŋutsu ma ɖa: “Ne ègbɔ fii, ekema
Mawu meƒo nu nam kura o.” Amen.
208 Mikpɔea, Mawu ƒe mɔ le Esi wòtsɔ wɔa nuwoe. Amesiawo bu be
yewole dɔ aɖe wɔm na Mawu. Mikpɔ nyuie! Menye seselelãme ye o,
menye zazã ye o, menye tamebubuwo ye o, ke boŋ ele be wòanye
“ALE AƑETƆ GBLƆ ESI,” ele be wòanɔ teƒe. Esɔ gbe, meka alesi…
Míekpɔ be nusiawo le nenema.
209 Mide dzesii azɔ be esi Dawid wɔ gbeƒãɖeɖe gã sia vɔ, eye nu la
dze abe ɖe esia nyo ene, nu nyuitɔ si woawɔ. Emegbe míekpɔ bena
(Mele ɖeɖi tem mia ŋua? Ɖe metsi megbe akpa be matsɔ bubua?)
wowɔ gbeƒãɖeɖe gã sia, mebia gbe nyagblɔɖila o.
210 Azɔ, amesiame siaa nya be Amos 3:7 gblɔ bena Mawu do
ŋugbe be Yemawɔ naneke vaseɖe esi Yeaɖee afia Yeƒe nyagblɔɖila
o. To hamea ƒe agbenɔɣiwo me la míexɔ nudzraɖolawo; ke edo
ŋugbe to Maleaxi 4 dzi bena nyagblɔɖila anɔ anyigba dzi le ŋkeke
mamlɛawo me (elabena ele be wòasɔ kple kpɔɖeŋu la, mikpɔea) hafi
nuwuwuɣi naɖo.

211 Hafi Yesu nava zi gbãtɔ la, Eliya va, Maleaxi 3 ƒe Eliya. Mateo 11
gblɔ ale, “Ne miate ŋu ase egɔme la, esia nye amesi ŋuti wogblɔ nya
ɖo bena, ‘Kpɔ ɖa, Mele Nye—Nye dɔla dɔm ɖe Ŋgɔnye.’” Azɔ, Egblɔe
ɖi, mawuŋunusrɔl̃awo katã xɔ ema dzi se: bena le ŋkeke mamlɛa
me la, Eliya ƒe Gbɔgbɔ agava, ake. Ele be wòava zi atɔ,̃ Mawu zã
Gbɔgbɔ ma: Elisa, Eliya, Yohanes Amenyrɔl̃a, eye na Trɔs̃ubɔdukɔa
ƒe hame, eye emegbe na Yudatɔwo le Nyaɖeɖefia ta 11 lia me. Emae
nye, Mawu ƒe g-r-a-c-e [amenuveve le Iŋlishgbe me—Gɔmeɖ.], f-a-i-
t-h [xɔse], J-e-s-u-s [Yesu], Yesu, ŋɔ—ŋɔŋlɔdzesi atɔ.̃ Mate ŋu asẽ ɖe
ene dzi o, ele be wòade atɔ.̃ Mikpɔea? Mide dzesii!
212 Azɔ, Edo esia ŋugbe, eyata esia ɖo Biblia pɛpɛpɛ ɖe ŋkeke sia,
kple Sodom kple Gomora nu. Ke Eliya menye…Ema la menye Eliya
ye o; Ema la Mawu ƒe Gbɔgbɔ si nɔ Eliya dzie; Eliya ya nye ame ko.
Azɔ, míekpɔ Eliyawo, kple Eliya ƒe awuwo, kple Eliya ƒe awuʋlayawo,
kple Eliya ƒe nu ɖesiaɖe. Gake egbeŋkeke sia ƒe Eliya enye Aƒetɔ
Yesu Kristo. Egale vava ge le Mateo ta wuiadre-…Luka 17:30, enye,
Amegbetɔvi si aɖe Eɖokui afia le Eƒe dukɔ la dome. Menye ame o,
Mawu! Gake ava to nyagblɔɖila dzi. Azɔ, nyagblɔɖila gã eve menɔ
Esi kpɔ le ɣeyiɣi ɖeka me, kpɔ, le xexeame o. Mikpɔea? Meka alesi
gbegbe wo…ta—ta eve mate ŋu…Ele be wòanye ta ɖeka. Ele be
Mawu nakpɔ ame ɖeka ɖe Eƒe kpɔkplɔ te. Mikpɔea? Mawu ɖekae
li; eli nye Fofo, Vi, kple Gbɔgbɔ Kɔkɔe, gake Mawu ɖeka si ƒo ye katã
ta, mide dzesii, eye ɖeko wòzã dɔwɔƒe mawo. Nenema Wònɔ anyi
kple Eliya, Eliya ƒe Gbɔgbɔ; Ezã Gbɔgbɔ ma, gake Mawu ɖeka ma le
Esia dzi ɖum ɣeawo katã ɣi be wòawu Eƒe Nya nu.
213 Azɔ, mide dzesii le nusia me azɔ be, Dawid bu be nusianu le ɖoɖo
me na ye. Eye wogbɔ ɖe ye me. Mikpɔ alesi Gbɔgbɔ Kɔkɔe ate ŋu asi
ami na amea? Gake ele be wòanɔ amisisi ƒe ɖoɖo me. Gbɔgbɔ Kɔkɔe
ate ŋu asi ami na gbɔgbɔ si le egodo la, ke luʋɔ ya anyrɔ̃ kaka wu ze
yibɔ. Ŋudzagbe miena ɖe tsi ɖeka ma dzi si tsina…de agbe lu me, de
agbe ŋudzagbe me; gake le ŋudzagbe la ƒe gu nu la, enye ŋudzagbe ƒe
agbe. Ele dzidzɔ kpɔm, hele se ƒom, eye agbe le eme, hele nusianu si
lu la ate ŋu awɔ wɔm, gake eƒe luʋɔ nye ŋudzagbe. Mikpɔea? Aʋatso
nufialawo ate ŋu atsi tre, anɔ trinita nufiafia ɖesiaɖe ƒomevi kple
nu bubu ɖesiaɖe keŋ fiam, eye woasi ami nɛ kple Gbɔgbɔ Kɔkɔe,
eye woawɔ nukunu geɖewo abe alesi ko Nyanyuie vavã ate ŋui ene.
Gake kple Nya si le afisia la, eyae nye nusi wɔnɛ. Mikpɔ nusi medi
be magblɔa? Azɔ, esɔ gbe be woafia esia, mesusu be, mele—mele
agbadɔ sinye hawodomeha aɖe me ŋdi sia, le—le amedzrodzeƒe sia
me le afisia.
214 Mide dzesii, mile ŋku ɖe nusi gblɔm míele la ŋu. Azɔ, enyo, miɖo
to. Dawid xɔ seselelãme si nɔna nyɔnyɔ̃ vavãtɔ si. Mide dzesii! Wodo

ɣli, wodo aƒa, woɖu ɣe, vavã la woxɔ nane tso amisisi ma me. Woxɔe
vavã! Nuwo katã abe nyɔnyɔ̃ vavã la ene, gake, mide dzesii be, Mawu
mele eme o. Mawu mele eme o. Eda nyagblɔɖila ɖe anyigba la dzi
afima tututu. Edze be woanya hafi. Mikpɔea? Ele be Dawid nanya
numa hafi.
215 Nane egbe, aɖaŋunuwɔwɔa katã le mía si, sigbe
kɔmahatsɔŋkɔwo, míaƒe ɣeyiɣi me dutoƒo takpekpewo, gake
emetsonu gatrɔ zu nu ɖeka ma kea be alesi wònɔ tsã; míaƒe
emetsonuwo le míaƒe dutoƒo takpekpewo me, kple míaƒe susu nyui
kɔkɔwo katã, míaƒe xɔtutuwo, kple míaƒe nu gã…akpeakpewo tutu,
kple hameviwo tsɔtsɔ kpee kple nuwo, esia katã trɔ zu nenema ke,
anyidzedze blibo. Nyemele esia gblɔm be mato vovo ta o, mele
egblɔm be maɖi anukwaɖe le Mawu ŋku me, Esi ƒe Agbalẽ gbɔ metsi
tre ɖo ŋdi sia. Mikpɔea? Ye katã trɔ zu anyidzedze blibo, emetsonu
ɖeka ma ke.
216 Azɔ mina míakpɔ nusi dzɔ esime Mawu (le Eƒe ɣeyiɣi kple
agbenɔɣi me) eye womede bubu Eƒe nyagblɔɖilawo ŋu o, ɖeko wòziɔ
ɖe mawuŋunusɔsrɔ,̃ nunɔlawo, kɔmahatsɔŋkɔwɔwɔ ŋu abe egbe ene.
Azɔ, miɖo to nyuie. Nua katã tɔtɔ. Nenye Mawu ƒe Gbɔgbɔ vavãe le
afima la, Eya akplɔe yi ɖe Nya la me; menye teƒe ɖeka le Nya la me
ko o, Nya blibo la na agbenɔɣi blibo la. Mikpɔea?
217 Le Pentekoste Ŋkeke dzi la, Gbɔgbɔ la kplɔe tẽ yi ɖe Ema gbɔ,
yi ɖe Yoel 2:38. Mikpɔea? Le Luther ƒe ŋkeke me la, Ekplɔe tẽ yi ɖe
Ema gbɔ; Wesley; le Pentekosteawo ƒe zɔɖeɖe mamlɛ sia me; gake
esia nye agbenɔɣi bubu, esiae nye Ŋugbetɔ ƒe yɔyɔ do goe. Menye ƒe
akpe eve si va yi le Pentekoste o, alo eƒe gbugbɔwɔea, alo eƒe trɔgbɔe
o. Pentekoste…
218 Gbɔgbɔ Kɔkɔe la nɔ Luther me, Gbɔgbɔ Kɔkɔe la nɔ Wesley me;
enye Mawu ƒe Nya si wosi ami na. Eye Gbɔgbɔ Kɔkɔe la gatrɔ va
agbenɔɣi la ƒe amewo gbɔ eye wode asi nunanawo ƒe ɖɔɖɔɖo kpɔkpɔ
me. Wokpɔ bena, to asiɖeɖe le wo ɖokuiwo ŋu na Mawu la, Gbɔgbɔ
Kɔkɔe ƒo nu le aɖeɖeye me to wo dzi. Woda woƒe asiwo ɖe dɔlélawo
dzi, eye wokpɔ lãmesẽ. Woɖu ɣe le Gbɔgbɔ me. Mikpɔea? Ema
nye Nudzraɖolawo ƒe agbenɔɣi si gakplɔ hamea de ɖoɖo me. Eye
hamea ƒe ɖoɖo mamlɛ enye nunanawo ɖoɖo ɖe hamea me; sigbe
alesi Luther ɖo afiatsotso, Wesley ɖo kɔkɔewɔwɔ ene la, Pentekoste
ɖo nunanawo. Gake nuka wowɔ? Vodada ma ke, abe alesi dzɔdzɔmea
tsɔ wɔ kpɔɖenu na bliti ene, wozu kɔmahatsɔŋkɔ, nusi tsitre ɖe Mawu
ŋu, eto vovo na Mawu.
219 Azɔ, míekpɔ bena esime…Emegbe esi bliti siawo vaƒoƒu la, wowɔ
woa ŋutɔwo ƒe susu. Eye meka alesie…Esime “nya yeye,” abe alesi
woyɔe ene, do go tso Mawu ƒe Ƒuƒoƒeawo me la, nuka wowɔ? Womete

ŋu xɔ Esia o. Meku ɖe alesi gbegbe wònye Nyateƒe la ŋu o, nyɔnyrɔ̃
le Aƒetɔ Yesu ƒe Ŋkɔ me nyee o la, wotrɔ zu Adaŋudeha Gã la xoxo.
Amegbetɔ xɔ dziɖuɖua, Gbɔgbɔ la gblẽ wo ɖi kenkeŋ. Esɔ gbe! Eye
emegbe nusia do mo ɖa…Meƒo nu na miaƒe kplɔla nyuitɔwo dometɔ
aɖewo; wogblɔ bena, “Enyo, nuka míate ŋu awɔ fifia?” Woaɖe fu na
wo ɖokuiwo. Esime, wonya be enye Nyateƒe; ne womenyae o la, ke
woƒe ŋku gbã le gbɔgbɔme eye wonye Biblia manyalawo. Menye be
magblɔ ema abe nya vlo ene o, azɔ, mele egblɔm bubutɔe. Elabena,
teƒe aɖeke mele Biblia me afisi wonyrɔ̃ amea ɖeke le bubuŋkɔ mawo
me le o, “Fofo, Vi, kple Gbɔgbɔ Kɔkɔe.” Eye womezãe kpɔ hã vaseɖe
haƒoƒuwo ƒe adaŋudeha ɣi, le Roma Katoliko hamea me o. Woawo
ŋutɔ ƒe katekism ɖi ɖase le numa ke ŋu. Enye Katoliko ƒe nuɖoanyi!
Menye Biblia ƒe nufiafia o, ke boŋ Katoliko ƒe nuɖoanyi. Ke mi
Metodistetɔwo miɖe miaƒe katekism kple nusianu toe pɛpɛpɛ abe esi
le wo si ene, blewu blewu la miele tsitsim le tetem ɖa le eŋu. Gake
azɔ esi mieva ɖo Pentekoste, hekaka nuɖoanyi ma ɖewo la, migaku
ɖe esiawo ŋu kokoko.
220 Gake azɔ enye Ŋugbetɔ-yɔyɔ la, fifi enye esime woʋu Nutrenu
Adreawo, fifi esi wòle be wòaʋu nu blibo si nudzraɖolawo gblẽ ɖi
la; eye Maleaxi 4 ɖeka koe ate ŋu awɔ esia, elabena ehiã ɖeɖefia tso
Mawu gbɔ yi ɖe ame ɖeka ɖesiaɖe gbɔ be woawɔ esia. Ele teƒe! Mate
ŋu ava na hatsotso o, meva nenema kpɔ o. Ame ɖeka ko! Ema nye
nusi ƒe ŋugbe Mawu do le vɔvɔli me na Eƒe Ŋugbetɔ ƒe vava, Eliezer
aɖe. Mikpɔea?
221 Mide dzesi esime nunɔlawo, osɔfowo, kple bubuawo, woxɔ woa
ŋutɔwo ƒe gbɔgbɔɖeameme, hexɔ amisisi vavã. Wosi ami na Dawid.
Nenema Biblia gblɔ. Gake, mikpɔea, eto tsidzɔƒe si menyo o, heyi ɖe
tó si menyo o la me. Etsɔ eƒe amisisi la to akpa gbegblẽ, yi amewo
kple nusi wosusu la gbɔ, yi ŋgɔnɔlawo, kple nusi wosusu la gbɔ, tsɔwu
be wòayi Mawu ƒe tó kɔkɔe la me be woadi nusi ALE AƑETƆ GBLƆ
ESI nye, “Ɖe game lae nye esi na esia? Ɖe azãgbe lae nye esi na esia?
Ɖe wònye Mawu ƒe lɔlɔñua?”
222 Ekema ne enye Mawu ƒe nyagblɔɖila vavã la, ayi Mawu ƒe ŋku me
gbã, agblɔ be, “Fofo, nukae nye nua?” sigbe alesi Natan wɔ emegbe
na Dawid ene.

Dawid gblɔ be, “Ɖe wòdze be nyea manɔ aƒe si wòtu kple seda
me, eye Mawu ƒe nubablaɖaka la nanɔ agbadɔwo te le afima mahã?”
223 Ke mikpɔ Natanael ɖa, egblɔ be, “Dawid, wɔ nusianu si le
wò dzime, elabena Mawu li kpliwò. Wòenye Mawu ƒe goe si wosi
ami na la.”

224 Ke ema nye nyagblɔɖila, kple eƒe vodada, ke enye dɔdeasi bla
Mawu ɖoɖe Eƒe nyagblɔɖila gbɔ. Le zã ma me la Edze nɛ, gblɔ bena,
“Heyi ɖagblɔ na Nye subɔla Dawid bena, Mekpɔ ŋudzedze le eƒe
kalẽwɔwɔ ŋu, Melɔñɛ ɖe esia ta, elabena enye ame ɖe Nye Ŋutɔ nye
dzi nu, eye Menya be ɣeyiɣi de be Nye Nubablaɖaka la nanɔ nenema,
woatsɔe aɖo nane te, gake ɖeko Me…Menye azãgbe la na esia be
wòava eme o. Mana be via nawɔe, gake Nyemaɖe mɔ be wòawɔe o.”
225 Azɔ Natan esi gbɔna kple, “ALE AƑETƆ GBLƆ ESI, Dawid, ɖeɖefia
gã si exɔ la da abe esi exɔ esime ekɔ nubablaɖaka la gbɔe ene.” (Uh-
huh! Uh-huh! Mikpɔea?) “Mègawɔe kpɔ gbeɖe o. Mègatee kpɔ o! Ke
Mawu gblɔ be Yeana ‘viwò nawɔe.’” Afima! Mikpɔea? Ye koe ma!
226 Wosi ami na Dawid be wòagblɔ nenema elabena do ŋgɔ la ate
ŋu akpɔe, abe alesi ko Abraham nɔ Du la dim le anyigba dzi ene.
Minyae, enɔ edim elabena ele agbe nɔ ge le afisia gbeɖeka, Abraham
le, Du ma me. Eye wonɔ tsa ɖim nɔ edim. Eye le teƒe ma tututu si
wònɔ dim le la, ele eƒe tame tututu hafi, eye agatrɔ va le Milenium
me eye wòava nɔ Du ma me. Gake esi wònye nyagblɔɖila la, wòɖoe
daɖi eye wogbɔ ɖe eme, enya be Du aɖe le afiaɖe, eye wònɔ edim.
Gake, mikpɔea, eƒe ɖeɖefia blibo la nɔ ɣaɣla. Menye eƒe agbenɔɣi la
tɔ o. [Nyaƒoka la dzi ɖi ƒuƒlu—Tala.] …kaka va ɖo Yohanes dzi, afisi
wòkpɔe wògbɔna tso Mawu gbɔ le Dziƒo. Emae nye Du la.
227 Mikpɔea, ele be nusianu nava le eƒe azãgbe dzi. Midona miaƒe lu
le adame eye…alo le keleme heŋẽ nɛ le dzome si lava. Mikpɔea? Ele
be wòatsi ato luti la me, eye emegbe wòaɖo ahadza me, emegbe tsro
la, eye wòayi dzi aɖo…Ele be wòava le azãgbea dzi. Dzodzɔmea katã
zɔna le dziyiyi me. Mawu ƒe Gbɔgbɔ wɔ dzɔdzɔmea, eye Mawu kple
dzɔdzɔmea katã wole dziyiyi me. Nusiwo katã wotsɔ ɖo gbedoxɔ la
me nye kpɔɖeŋu na nusiwo wòkpɔ le Dziƒo.
228 Ne èkpɔ ati wòle kutri kum hele agbagba dzem be yeanɔ agbe la,
efia be ati aɖe li si mekuna o. Ne èkpɔ ame aɖe wòle ʋiʋlim na agbe
la, efia be agbadɔ aɖe le lalam le afiaɖe si mekuna o. “Ne anyigbadzi
ƒe agbadɔ sia gbã la bubu le mía lalam xoxo.” Dziƒo Fofo nyuie la ɖe
mɔ nam be mezɔ yi dometsovɔ la godo gbeɖeka eye mekpɔe. Ame
nenie se…?…Mikpɔea? Ɣeyiyi la ƒe dometsovɔ la godo kpɔkpɔ. Le
afima ele pɛpɛpɛ abe alesi mele gbeƒã ɖem na mi katã ene, wotsi
tre ɖe afima. Luʋɔ siwo le vɔsamlekpui la te, hele ɣli dom, “Vaseɖe
ɣekaɣi?” Menye glinya ko o, amea ɖe si si nunya le: “Vaseɖe ɣekaɣie,
Aƒetɔ?” Mikpɔea? Esime míele esem fifia, sigbe míaƒe agbenɔɣi me,
abe Nɔviŋutsu Bill Dauch si nɔ anyi ɖe afima xɔ ƒe blaasieke vɔ etɔ̃
ene. Nane li si dzro vevie be yeatrɔ yi ɖekakpui ma me ake. Nane li…
Àte ŋu atsɔ nusianu ana. Ale gbegbe madii. Nɔviŋutsu Jack, kple mí
ame mamlɛawo katã hã. Gbugbɔ yi, Nɔviŋutsu Gerholtzer, eme afii,

yi ɖe ɖekakpuinyenye ma me. Nukata míedi be míawɔ nenema ɖo?
Be miagazu ɖekakpui anɔ yiyim ake? Gbeɖe, amegã! Elabena míese
le mía ɖokuiwo me be míakpɔ ɣeyiɣi geɖe wu be míado Mawu sia si
míelɔña la ɖe dzi.
229 Ke nɔvinye lɔlɔãwo, mexɔ Gbedeasi sia ŋdi sia bena, Anyigba ɖe
le tɔ la godo si woyɔna be viviƒe tegbee. Afima míado Eyama ɖe dzi
heyi agbenɔɣiwo, kple le agbenɔɣiwo katã me, kple Mavɔmavɔ me.
Nukaŋuti míele esem nenema? Elabena gogloƒe le Gogloƒe yɔm. Eye
zi alesi gogloƒe le yɔyɔm la, ele be Gogloƒe nanɔ anyi aɖo yɔyɔ ma
ŋu nemenye nenem o la yɔyɔ manɔ anyi kura o. Hafi nuwɔwɔ nanɔ
anyi la, ele be Wɔla nanɔ anyi gbã be wòawɔ nuwɔwɔ la, alo naneke
meli…Esia fia kpeɖoɖodzi la ŋutɔ si li.
230 Mide dzesi nunɔla siawo, wo katã wodo go le fli me. Mide dzesi
amisisi la, esɔ gbe, naneke megblẽ le amisisi la ŋu o. Nenema ke
enye mi Pentekosteawo, gake lé ŋku ɖe tó si me tom nèle la ŋu fifia.
Ŋkeke la trɔ tso keke Pentekoste, nu bubu le edzi yim. Ne nyagblɔɖila
aɖeke mele anyigba la dzi o la, ɖewomahĩ Dawid tɔ adzɔ. Ele teƒe.
Gake Natan le afima, xɔ kpeɖodzi, woɖoe, Mawu ɖi ɖase le eŋu be
enye nyagblɔɖila.
231 Milé ŋku ɖe eŋu! Nubablaɖaka le Biblia me la enye Nya la ƒe
kpɔɖeŋu na mí kokoko, elabena Mawu ƒe Nya lae le nubablaɖaka la
me. Enye enye…Mide dzesi nubablaɖaka si wotsɔ gbɔe, mikpɔ alesi
wowɔe la ɖa. Wometsɔe daɖe ɖoƒe gɔmedzetɔa si Mawu ɖoɖi nɛ la o.
Azɔ, Mawu gblɔ le afima tsã le Se la me bena ele be wòa…alesi wòle
be wòawɔe, alesi wòle be woakɔ nubablaɖaka siae, kple amesiwo
wòle be woakɔe. Gake Dawid, le eƒe amisisi te la…
232 Nɔvinyeŋutsu, migada esia ƒu o. Eye nɔvinyenyɔnuwo, mi
amesiwo dina be yewoanye nyɔnu mawunyagblɔlawo kple bubuawo
la, migada esia ƒu o. Meka alesi gbegbe miaƒe amisisi la le o hã, ele
be mianɔ ɖoƒe si Mawu na mi la. Dawid ƒe amisisi la sɔ gbe, gake le
ewɔwɔ me la zãzã ɖo lãme nɛ eye wòɖe afɔ gbɔ liƒo fli la ŋu. Nuka
wòwɔ? Eɖe afɔ gbɔ liƒo fli la ŋu. Le esime wòatsɔ nubablaɖakala daɖe
eƒe ɖoƒe gbãtɔ la, ekɔe ɖe tasiaɖam yeyewo dzi ke menye ɖe Lewiviwo
ƒe dzi ƒe tame o. Ɖe wòle be woakɔe ɖe Lewiviwo ƒe abɔta, esi nye
woƒe dzi ƒe tame. Nya la menɔna susu me o, dzi me Wònɔna! “Menye
tasiaɖam yeye dzi o.” Nuka enye ema? Ɖewo…Eɖi nu yeye aɖe, esi
Dawid wɔe le afima la, ele nu ƒom tso kɔmahatsɔŋkɔ ɖesiaɖe si ava
nɔ anyi la ŋuti. Mawu ƒe Nya la mele be wòanye na…ekɔlawo nanye
dukɔa ƒe hamemegã alo bishofwo, kple bubuawo, le kɔmahatsɔŋkɔwo
me o. Gbɔgbɔ Kɔkɔe ƒe Nyɔnyrɔ̃ le ame ƒe dzi mee, eye menye le
kristohanunɔlawo ƒe zɔɖeɖe aɖeke me o. Gbɔgbɔ Kɔkɔe enye Mawu

ƒe lɔlɔ̃ ƒe kesinɔnu le ŋutsuwo kple nyɔnuwo ƒe dzi me be woaɖo to.
Mikpɔea?
233 Enɔ Eƒe osɔfowo ƒe abɔtawo, Eƒe osɔfowoe nye Lewiviwo.
Wotsɔnɛ ɖona woƒe miame ƒe abɔta dzi hekɔna nubablaɖaka la
nenema, elabena ele woƒe dzi ƒe tame. Wodro Nya la ƒe agba ɖe woƒe
dzi dzi. Amen! Azɔ miedro miaƒe kɔmahatsɔŋkɔ la ƒe agba ɖe miaƒe
dzi dzi, miaƒe ƒuƒoƒea ƒe agba: ne ɖe miatu esia loo, alo miawɔ ekemɛ,
alo awɔ nu bubu aɖe. Ame nenie si ƒe agba miagate ŋu akpɔ akpe ɖe
miaƒe kɔmahatsɔŋkɔ la ŋu; le esi wòle be wòanye Aƒetɔ la ƒe Nya ƒe
agba, ale be dukɔ ma nakpɔ Mawu ƒe Nya la ɖeɖeko eye menye nu
bubu aɖeke o. Gake mitsɔ Esia daɖe tasiaɖam yeye dzi azɔ. Mikpɔea?
Wole Edrom ɖe afisia gɔ̃ hã le haƒoƒuwo ƒe adaŋudeha me, ɖe abɔta.
Nyemedi be mato nyahehe o, ke Mawu nekpe ɖe ŋunye dzro azɔ.
Ɖeko mele Nyateƒe la gblɔm fia mi.
234 Azɔ, esi dzixɔsewo kple haƒoƒuawo ƒe adaŋudeha ɖo ho ɖe wo
dzi ta la, woɖi gbɔ Nya la, azãgbe la ƒe Nya vavãtɔ na agbenɔɣi
ma, elabena woɖo seselẽlãme geɖe fũ. Gake Dawid, fia si wosi ami
na la…Enye fia, ke enye fia amesiamina la. Miagblɔ be, “Menye
osɔfo, amesiamina.” Ekema kpɔtɔ nye osɔfo, megadze agbagba be
yeazu nyagblɔɖila o. Mikpɔea? Ne ènye nyanyuigblɔla la, kpɔtɔ nye
nyanyuigblɔla.
235 Miɖo ŋku Uziya dzi, le Yesaya ƒe ŋkekeawo me, sinye
fia ɖekakpui…ɖekakpui nyagblɔɖila la. Uziya nye ame gã aɖe,
amesiamina, Mawu yrae; eya ŋutɔ nye ameyayra. Ɛ̃ ɖe, megblɔ
mawunya tso esia ŋu na mi ɣeaɖeɣi. Eye gbeɖeka edo eɖokui ɖe
dzi ʋuu wòsusu be yeate ŋu axɔ nunɔla ƒe dɔwɔƒe, eye wòtsɔ dzo ge
ɖe Aƒetɔ la ŋku me. Eye la…Nunɔla mawo gblɔ nɛ bena, “Mègawɔ
nenema o, Uziya!” Gake edo eɖokui ɖe dzi. Nyagblɔɖila mate ŋu
agblɔ nyaa ɖeke nɛ o. Nunɔlawo nya woƒe ɖoɖo, wole woƒe ɖoɖo
la me ɖe asi, egblɔ be, “Ema menye wò ɖoɖo o, Uziya. Megawɔ
nenema o!”
236 Enyo, ena wo “Zi ɖoɖoe!” Eye wòyi kple—kple dzo, be yasa vɔ,
axɔ nunɔla ƒe dɔ awɔ; enye fia si wosi ami na, menye nunɔla o. Eye
nunɔla mawo nɔ agbagba dzem be yewoagblɔe nɛ, “Ènye fia nyui
vavã, wosi ami na wò, Mawu yra mí to dziwò. Gake fia nènye, menye
nunɔla o.”
237 Ke mi kplɔlawo mele be miagblɔ nusi nyagblɔɖila nawɔ la nɛ kpɔ
gbeɖe o, alo mi nyanyuigblɔlawo miagblɔe na kplɔla o. Mikpɔea, ame
ɖesiaɖe ƒe dɔwɔƒe le esi nenye be wode dzesii blibotɔe la.
238 Ale wòyi kple dzo la, eye wotsɔ anyidɔ ƒoe wòku.

239 Azɔ Dawid nye esi le afii, fia. Dawid le agbagba dzem be yeawɔ
numa ke le afisia. Etsɔe ɖo eɖokui dzi. “Enyo, esia nyo ŋutɔ, ele be
yeayi.” Eda ŋku ɖe dukɔ la dzi, “Nuka gblɔm miele, aʋakɔnunɔla?
Wò amewo de akpe ewo.”
240 “Ŋutikɔkɔe na Mawu, Dawid, mese Gbɔgbɔ ŋkɔ le menye.” Oo,
esee! Ese Esia ŋkɔ ƒã. “Aleke susum nèle, Dawid? Ɖe èle Eŋkɔ sema?”
241 “Ŋutikɔkɔe na Mawu, Ele dzinye kpeɖo! Mina miadoe kpɔ akpɔ
bena ele teƒe mahã, mina míakpɔe ɖa. Afika nubablaɖaka nɔna?”
242 “Míagbɔe! Enɔna mía dome.”
243 “Ameka dze be míabia gbee? Kakaɖedzitɔe la, nubablaɖaka ye.”
Nenema ke tututu abe alesi anyigba ma nye—nye Israel tɔ ke menye
Filistitɔwo tɔ o ene. Enye nyateƒe, wonye míatɔ. “Ke alesi nye hã,
mese amisisi ŋkɔ.”
244 Alafawo ƒe tatɔwo, ƒuƒoƒea katã, “Ŋutikɔkɔe na Mawu!” Woƒu
akpe, wodo ɣli, woɖu ɣe, woti kpo yi-ga-gbɔ.
245 Woxɔ Gbɔgbɔ, kake nuka miebu be Fofo la susu? “Aleke Medɔ
Natan, nyagblɔɖila ma ɖe afimae! Wonya nusi woawɔ, eye nenema
kee nye Dawid hã, gake azɔ la ɖeko zazã ɖo lãme nɛ eye woɖe afɔ
gbɔ eƒe liƒo fli la ŋu heyi ɖawɔ esia.”
246 Esɔ gbe, mide dzesii, “mikɔ Esia ɖe abɔta” eyae nye Mawu ƒe
ɖoɖo gɔmedzetɔ la. Ɖoɖo atɔẽ li. Medi be miaŋlɔ esiawo ɖi, nenye be
miele…Mekpɔ be miele nu ŋlɔm.

Eye eƒo ga ewo to eŋu minuti blaeve, minuti blaeve kple
edzivɔwo, eyata madze agbagba be mawu enu le ga wuiɖeke lɔƒo, ne
anɔ bɔbɔe. Maɖe abla kabakaba alesi ko mate ŋui.

Mekuɖe alesi gbegbe ame ɖi anukwaɖe le dɔ aɖe wɔwɔ na Mawu
me o la, mekuɖe alesi gbegbe wòɖi anukwaɖe, alesi gbegbe wosi
ami nɛ, alesi gbegbe wònye Presbiterian, Baptiste, Pentekostetɔ o
la; mekuɖe eŋu be eɖanye bishof, subɔla, ɖesiaɖe si nènye, kplɔla,
nyanyuigblɔla, nyagblɔɖila, ɖesiaɖe si wòate ŋu anye la; ɖoɖo atɔ̃ li
si ŋu woalé ŋku ɖo gbã. Mekuɖe alesi gbegbe wosi ami nɛ, wòdze
be enyoe o la, alesi amewo do ɣlie o la, nusianu si Gbɔgbɔ wɔna la,
ɖoɖo le eŋu.
247 Azɔ, nɔvinyewo, esime miele miaƒe pepa dzram ɖo la, ɖe miate
ŋu ase nusitae la me azɔa? Azɔ miɖo ŋku dzi, mi katã miefia nu,
eye wofia nu le mia dome, menye…(mikpɔea, mele nuƒom le dukɔa
katã me)…be nyemexɔ aɖeyeyewo dodo dzi se o. Mexɔ aɖeyeyewo
dodo dzi se, gake, nàte ŋu aƒo nu kple aɖeyeyewo eye maxɔ Gbɔgbɔ
Kɔkɔe o. Korintotɔwo Gbãtɔ 13, gblɔ bena, “Ne metsɔ amewo kple
mawudɔlawo ƒe gbegbɔgblɔ ƒo nui hã, nyemenye naneke haɖe o.”

Mikpɔea? Emae nye Gbɔgbɔ Kɔkɔe ƒe amisisi, si meɖo naneke awɔ
kple luʋɔ si le mewò o. Nàte ŋu aƒo nu kple aɖeyeyewo evɔ nàgbe
nu le Nya la gbɔ. Mekpɔ wowɔ esia, eye miawo hã mikpɔ wowɔe.
Mikpɔea? Nyɔnu ate ŋu agblɔ Nyanyuia eye…Mikpɔea? Woate ŋu
awɔ nusianu…Wokpana woƒe ɖa, eye wogadoa ɣli heƒoa nu kple
aɖeyeyewo kple nu bubu ɖesiaɖe. Uh-huh, esia le teƒe tututu. Ele be
miaɖo ɖe fli me kple Nya la ƒe Nyateƒe.
248 Mide dzesii! Meka ale gbegbe ame ate ŋu aɖi anukwaɖe o la,
meka ale gbegbe Mawu zu numãme nɛ kakaka o la, meka nusi ke
wònye o la, ele be wòanye ale: ele be wòanye…Nusi ƒe nya gblɔm
wòle la ele be wòasɔ kple Biblia ƒe game. Amea ɖe agblɔ be, “Enyo,
Mose le afima tsã ɖe.” Menya be Mose wɔe, gake menye numa wɔm
Mawu le egbe o. “Enyo, le tsã gbaɖegbe, anɔ ƒe blaetɔ̃ va yi la, Luther
gblɔ be…” Esia ate ŋu anyo, gake ema menye nusi wɔm Wòle egbe
o. “Enyo, le ƒe blaene siwo va yi me la, Pentekoste dze anyi.” Gake
menye nusia wɔm Wòle egbe o. Mikpɔea? Ele be woasɔ kple game la.
249 Ele be wòasɔ ɖe Ŋɔŋlɔ la nu. Ele be wòanye azãgbe la, evelia
ekem. Etɔl̃ia la, eye ele be wòasɔ kple alesi Mawu ƒe Nya la gblɔe
be wòanɔ.
250 Eye miagblɔ be, “Ŋutikɔkɔe na Mawu! Gbɔgbɔ Kɔkɔe ɖiɖi ɖe
dzinye, Aleluya, tututu abe alesi Wòwɔe le Pentekoste Ŋkekea dzi
ene.” Gale ele be esia nato vovo egbe. Edze Dawid hã, dzi, menye
nenema oa? Kakaɖedzitɔe, Edze edzi. Edze Uziya dzi, gake mele teƒe
o! Mikpɔea, ele be miayi gogloƒe wu ema azɔ. Mikpɔea? Ele be miayi
gogloƒe wu ema. Azɔ, megave mi o, minɔ—minɔ anyi kpoo ko.
251 Eye mide dzesii, eye ele hã be wòava na Mawu ƒe ame tiatia.
Menye kɔmahatsɔŋkɔ ƒe tiatia o, menye amewo ƒe tiatia o, gake le
Mawu ƒe tiatia nu. Eye nenye gbedeasi wònye tso Mawu gbɔ la,
le ɖeɖefia gãa ɖe si tso Mawu gbɔ ŋuti la, ele be wòava na Eƒe
nyagblɔɖila. Azɔ, ne miedi Ŋɔŋlɔ na esia la, ele Amos 3:7. Mikpɔea?
Azɔ, ele be wòanɔ nenema.
252 Nu atɔ̃ li si wòle be wòanye: Ele be wòanye azãgbe la. Ele be
wòanye game si Mawu gblɔ be wòanye. Ele be wòaŋlɔe ɖe Mawu ƒe
Nya la me. Ele be wòanye Mawu ƒe game la ƒe azãgbe, mikpɔea. Eye
ele be wòava to Mawu ƒe tiatia dzi.
253 Ke Mawu mehiã mía dometɔ ɖeke be wòaɖe Yeƒe Nya gɔme o,
Mawu enye Eya Ŋutɔ ƒe Gɔmeɖela. Mehiã míaƒe bibliasukuwo o.
Mehiã míaƒe nunya o, enye abunɛnya. Mikpɔea? Xawa xɔ esia, uh-
huh, hetsɔ Gɔmeɖeɖe la tsaka kple eƒe nunya.
254 Woagblɔ be, “Oo, vi, ŋutsuvi ma ƒe tagbɔ ɖa.” Enyo, numa
meɖi naneke o. Kakaɖedzitɔe. Axab nye tagbɔɖaɖɛtɔ. Belsazar nye

tagbɔɖaɖɛtɔ. Satana dze aye wu wo katã hesẽŋuta, edrã, mia dometɔ
aɖeke mate ŋu anɔ te ɖe enu o, amea ɖeke kura o.
255 Nyemeku ɖe…ɖeke…nunyaa ɖeke, Mawu ko ŋuti meku ɖo.
Mikpɔea? Aleke Mawu le? Enye Nya la. Ekema ɖe aleke Mawu ɖena
Ye Ŋutɔ ƒe Nya la gɔmee? Miɖo to nyuie azɔ, migada nusiawo ƒu o.
Aleke Mawu ɖena Ye Ŋutɔ ƒe Nya la gɔmee? Ne Ewɔe be wòva me,
menye ɖeka aɖe ko le afisia o, ke boŋ wo katã hena azãgbe ma.
256 Menye gbɔgblɔ be, “Noa heyi nagblɔ mawunya, wogbɔ ɖe
mewò,” gake, “Kpa aɖaka, nàɖe mɔwo ɖe eŋu, dae ɖe nɔnɔme sia
me, kple nɔnɔme ma me.” Nukae nenye be eɖe mɔnu la ɖe ta me
le esime wòaɖee ɖe gɔme? Nukae ne eɖe frese ɖe gɔme, mɔnu ɖe
ta me? Mikpɔea? Ele be wòafia nui ɖe ɣeyiɣia nu, elabena numa
tututue Mawu le ezã ge na. Ele be wòanɔ nenema, eye ele be wòava
to gbɔgbɔɖeameme dzi.
257 Mese amea ɖe gblɔ kpɔ ɣeaɖeɣi bena, ebena, “Mexɔ se be
ame nado gbe ɖa ɖe dɔnɔwo ta, mexɔe se be enyo ŋutɔ. Gake
sigbe nyagblɔɖila ene la,” egblɔ bena, “mexɔ se be enye Mawu ƒe
nyagblɔɖila; gake abe nufiala ene, nukaŋuti, enye ‘Yesu ɖekatɔ.’”
Nuka ƒo…Ameka ƒomevi miayɔ na ame ma? Ame la menya nusi
gblɔm wòle o.
258 Nyagbe nyagblɔɖila la ŋutɔ gɔme enye be “enye Mawu ƒe Nya ƒe
gɔmeɖela,” gɔmeɖeɖe la vana na eya ɖeka ko. Eye numatae míele
hiahiã me egbe ale gbegbe be amegã ma si wòle be woadɔ ɖo ɖe mí
le nyagblɔɖila Eliya ƒe nɔnɔme me, elabena elanye Mawu ƒe ɖeɖefia
si wòana míanya to kpeɖoɖodzi me, si afia bena enye ŋkeke kple
gaƒoƒo kple azãgbe si Mawu do eŋugbe be wòava lae. Ke, miɖo ŋku
dzi, woaƒo nu tsitre ɖe eŋu; nenema ko wònyena ɖaa, nenema ko
nɔ ge wòala ɖaa. Wòagbee, abe alesi ko tsro la ahe yi ɖa…Gbã la
woaxɔe, elabena tsro la ɖeko wòlé lula ɖi vaseɖe esi wòate ŋu ado
ɖe ŋdɔ nu. Pentekoste la ɖeko wòtsyɔ̃ akɔ ɖe Gbedeasi la dzi, Aɖe mɔ
si le nuvo ɖi Nɛ vaseɖe esi Wòakaka, ekema tsro la ate ɖa, eye lu la
ado ɖe Vi la ƒe Ŋku me, mikpɔea, bene wòaɖi.
259 Kɔmahatsɔŋkɔ aɖeke mele anyi nɔ ge o, miɖo ŋku dzi. Nɔviŋutsu
Jack si le afii la nye blemanyaŋlɔla, ame geɖewo le mía dome hã.
Nyɔnyɔ̃ aɖeke menɔ anyi kpɔ esi le eƒe etɔ̃ megbe tso nyɔnyɔ̃ ma
dzi la womedze kɔmahatsɔŋkɔ gɔme kplii o. Esɔ gbea? Eye Mawu ƒe
nukunu zɔɖeɖe gãtɔ mamlɛ sia le ŋkeke mlɛa siawo me, eva yi ƒe
blaeve xoxo; eye edidi boo agbadroƒe millionwo tso kɔmahatsɔŋkɔ
gbɔ, hele tetem ɖaa le eŋu ʋii ɣeawo katã ɣi; tsro la le tetem ɖa,
hadɔwɔwɔa ɖeke, naneke wɔwɔ Kplii meli o. Mikpɔea? Ɣesiaɣi la ele
tetem ɖa le Eŋu. Ɖeke magate ŋu anɔ anyi o, lu lae azɔ. Gake mumu
le mía me fũ. Uh-huh. Esɔ gbe. Ele be míanɔ Vi la ƒe Ŋku me bene

míaƒu tsi, nusi katã kuɖe eŋu ema. Mumu sɔgbɔ fũ; anukwaɖeɖiɖi,
kɔkɔetɔnyenye meli o, nusi dze be wòanɔ mía dome, be woanya bena
Mawu gbagbe la ƒe Gbɔgbɔ, si le zɔ ɖem le Eƒe Nya me hele nuwo
fiam mí, vaseɖe fifi.
260 Miekpɔ amesrɔl̃a alakpatɔ siwo tsi tre. Nuka ema lawɔ? Be woaflu
ame. Biblia gblɔ be wole ewɔ ge. “Abe alesi Yambre kple Yane wotsi
tre ɖe Mose ŋu la, nenema ke amesiawo lawɔ le ŋkeke mamleawo
me.” Mikpɔea? Wowɔ nenema ke, wozɔ va tẽ hele Esrɔm̃ wɔ, nenema
tututu. Mikpɔea? Mikpɔ nyuie! Milé ŋku ɖe Biblia ƒe Nufiafia ŋuti.
Milé ŋku ɖe gbedeasi si dze dzesiawo yome la ŋuti! Ɖe wònye
gbedeasi xoxo ɖeka ma kea? Ŋlɔe be!
261 Mawu dɔna nukunuwo kple dzesiwo ɖa be yeahe Etɔwo ƒe susu.
Esime Yesu va henɔ dɔ yɔm dɔnɔwo ko kple bubuawo la, abe alesi
tututu nyagblɔɖilawo hã wɔe ene. Wosusu bena, “Oo, ŋutikɔkɔe,
Egbɔna, Ele tɔtrɔ ge azu Farisitɔ. Ele tɔtrɔ ge azu Zadukitɔ.”
262 Gake Egblɔ be, “Mi dawo kple ƒliwo ƒe dzidzime.” Ebena, “Mitso
mia fofo si nye abosam la me, eƒe dɔwo wɔm miele.” Ebe, “Ne mieɖu
Amegbetɔvi la ƒe ŋutilã, eye mieno Eƒe Ʋu o la, Agbe mele mia me
o.” Meɖe Eme o. Mele nɛ be Wòaɖe Eme o. Aleluya. Ema nye azãgbe
bubu tɔ. Uh-huh. Ɖeko Wògblɔ nya si le esi be Wòagblɔ, “Nusu dzea
Fofo la nu la ko mewɔna ɣesiaɣi, ke eyae nye Eƒe Nya me lelé ɖe
asi. Ne nyemewɔe o la, Nye agbe kple Nye dɔwɔwɔwo mesɔ kpakple
Eƒe Nya si wòle be Mawɔ o la, ekema migaxɔ Dzinye se o, nyemenye
Eyama o; gake ne esɔ kplii la, ekema mixɔ dɔwɔwɔawo dzi se ne miate
ŋu axɔ Dzinye se o,” nenema Wògblɔ.
263 Mide dzesii azɔ ɖoɖo siawo siwo wòle be woawɔ.
264 Azɔ, mikpɔea, Mawu meɖe nu la fia wo to Eƒe mɔ ɖoɖi la dzi o,
Eɖee fia to gbɔgbɔɖeameme dzi, gake eto tó gbegblẽ tɔa me. Mikpɔea,
gbɔgbɔɖeameme ayi dzi nyuie, gake nenye tó gbegblẽ mee la, ato mɔ
gbegblẽ. Abe alesi nàtsɔ tukpe adzidze dzesiɖoƒe aɖe ada, azɔ tẽ ɖe
dzesiɖoƒe la dzi, gake ya sesẽ ate ŋu aƒoe ɖa ƒu gbe. Azɔ, le miaƒe ʋu
me la, miekuna agbadroƒe blaadẽ, blaadre gaƒoƒo ɖeka le mɔ dzi eye
ne ya sesẽ aɖe ƒo mi la, miate ŋu alé miaƒe kuɖɔ la sesĩe, agbugbɔe
va mɔ dzi ake. Gake miate ŋu awɔ nenema na tukpe o; naneke meli
si atrɔ eƒe kuɖɔ la gbɔe sesẽtɔe o, eda dzesiɖoƒe la ƒu. Mikpɔea, ele
be wòazɔ le eƒe mɔ gbãtɔ la dzi.
265 Nenema ke Mawu ƒe Nya azɔ mɔ to Eƒe tó gbãtɔ la me. Ya sesĩe
sue aɖeke mele Eƒo ge ɖa o; kɔmahatsɔŋkɔ suea ɖeke, alo naneke,
mele Eƒo ge ɖa o; yometitia ɖeke mele Eƒo ge ɖa o: Woɖoe ɖoɖe ɖoƒe
aɖe! Ele afima ɖo ge, hã. Eye ekema Mawu, esi Esia ƒo ɖoƒe ma la,
Mawu aɖo kpe Edzi, “Eƒe domedome tututu!” Uh-huh, tututu alesi

Wògblɔ be Yeawɔ. Afii wòle le Ŋɔŋlɔawo me, nenem, “ALE AƑETƆ
GBLƆ ESI, ‘Ele eme va ge!’” Afii wòle. Mikpɔea? Yee ma.
266 Azɔ, Mawu meɖee fia le Eƒe mɔ si wòɖoɖi la dzi o. Eyata woto
exa hewɔe le adzɔge na Eƒe Nya la, eye le azãgbe la godo, nenema
ke tututu abe alesi wole na wo fifia. Ne amewo, meka alesi gbegbe
woɖi anukware o, dze agbagba be yewoawɔ dɔa ɖe na Eyama le Eƒe
mɔ tata godo la, wotsakana nua kokoko. Sigbe Bileam, Bileam susu
be yele dɔ aɖe wɔm na Mawu.
267 Misusu be Mawu daa alakpa? Ɖe Mawu trɔ Eƒe susu kpɔa?
Enyo, amewo wɔna nu egbe sigbe ɖe Wòtrɔnɛ ene. Esime Wògblɔ
na nyɔnuwo be woagalã woƒe taɖa o la, wogblɔ be, “Míate ŋu alãe,
Dk. Ale-kple-ale gblɔ be míate ŋui. Nɔviŋutsu Ale-kple-ale gblɔ be ɖeko
miaƒe susu mede ŋgɔ o.” Uh-huh, uh-huh. Mikpɔea?
268 “Enyo, ɖe esia ate ŋu ava mea? Esia va mea?”
269 “Ɛ̃ ɖe, uh-huh, Ale-kple-ale gblɔ ale.”
270 Mawu metrɔna Eƒe susu o.
271 De miexɔe se be Bileam nye nyagblɔɖila? Biblia gblɔ be enyee.
Miexɔe se be enye nyagblɔɖila? Azɔ, miɖo ŋku dzi, Balak va egbɔ
gblɔ nɛ bena, “Heyi nàƒo fi de dukɔ sia, elabena wokaka ɖe anyigba
katã ƒe ŋku me. Menye kɔmahatsɔŋkɔ hã wonye o, womenye dukɔ
o, ɖeko wonye amehahooaɖe si kaka; evɔ míawoe nye bubumewo le
anyigba dzi. Azɔ heyi ɖe afima ne nàƒo fi de dukɔ ma, eye maxe fe
nawò ɖe eta.”
272 Eye Bileam wɔ nusi wòle be nyagblɔɖila awɔ la pɛpɛpɛ, egblɔ be,
“Nyemayi o. Wò la nɔ afisia ko, ne ŋu nake, mina makpɔ nusi Mawu
agblɔ be mawɔ.”
273 Ale wòge ɖe me, egblɔ be, “Aƒetɔ, amea ɖewo va le gbɔnye le xexe
afima, edi be mayi ɖe afima ne maƒo fi de dukɔ bubu aɖe le afima.”
Egblɔ be, “Nuka Èdi be mawɔ kuɖe eŋu?”
274 Mawu gblɔ be, “Mègayi o, elabena amemawo nye Nye dukɔ!”
275 Bileam do go, gblɔ be, “Mitrɔ yi mia ƒe me. Nyemate ŋu ayi kpli
mi o, Mawu gblɔ nam be magawɔe o.” Azɔ, emae nye Mawu ƒe Nya
gbãtɔa: “Megayi o!”
276 Enyo, ale wotrɔ dzo, ɖagblɔ be, “Ènya, wò bishof la gbe to ɖoɖo.”
277 “Enyo,” fia la gblɔ be, “magblɔ nusi míawɔ la na mi. Ehiã ga via
ɖe, mexɔe se be ema ate ŋu aƒo nya ɖe enu. Alo mawɔe dukɔa ƒe
nunɔla, ɖewomahĩ makpɔ dɔ gã ɖe nɛ wòawɔ. Mate ŋu awɔe bishof
faa, miate ŋu agblɔ nusi mate ŋu awɔ. Afii, magblɔ nusi mawɔ la na
mi. Mi amesiawo mienya agbalẽ fũ be miate ŋu aƒo nya ɖe enu o
alekekee hã; miaƒe his kple hain’two, kple tote kple fetch kple carry,

mesɔ gbe o. Eya mele to ɖo ge mi o, míadɔ ame nyagbalẽ vavãwo do
ɖe afima, bubumewo tsɔwu.”
278 Woyi ɖe afima, gblɔ bena, “Dɔkta Bileam, Dɔkta Bileam, míedo
gbe na wò. Mexɔ fia ƒe gbedoname vɛ nawò.”
279 “Ŋdi na mi, nɔviwo.” Mikpɔea?
280 “Azɔ, Dɔkta Bileam…” Eye, oo, nyagbewoa, alesi gbegbe wotrɔe
kɔ ɖi la. Eye wobena, “Azɔ, fia bena yeado wò ɖe dzi, eye yeade bubu
gã ŋuwò hã. Eye, minyaa, ɖeko wona ga ale gbegbe be nàte ŋu atsɔ
wɔ dɔ siae la wò, ke fia la gblɔ be yeadzii ɖe dzi zi gbɔ zi etɔ,̃ zi gbɔ
zi ene, nenye be nàlɔ̃ ava wɔ dɔa ko.” Ale, Bileam la asiwo fie, alekee
hã. Susu dadawo ɖo tame nɛ eye eƒe susu tra.
281 Azɔ, miɖo ŋku dzi, eyɔ Mawu ɖe eŋu, amesiamina, gake ete
Mawu ɖa tso ameɖoɖo gɔmedzetɔa gbɔ. Eya tututue nye nusi
Pentekoste wɔ! Be woaxɔ ŋkɔ, mi Ɖekanyenyetɔwo, mi Trinitatɔwo,
le ŋkɔxɔxɔ ta mizu kɔmahatsɔŋkɔ be miato vovo, miewɔ ɖoɖo eye
mieku! Miagafɔ̃ akpɔ o. Gake, mikpɔea, ɖe wòdze be mianɔ anyi kple
Mawu ƒe gɔmed-…Ehe mi do goe tso Ƒuƒoƒe ma me be yeawɔ mi dukɔ
aɖe, gake miwɔ ɖoɖo hegatrɔ yi xeɖeɖe ma ke si me miedo (taflatse)
go le la me, nu mawo ke si me miedo go le, “Abe avũ si trɔ yi eƒe
xeɖeɖe gbɔ kple ha si trɔ yi eƒe ba me.” Taflatse be megblɔ nenema,
mitsɔe kem, esia menyo na nyagblɔkpe dzi le afisia o. Mikpɔea? Ɖeko
megblɔ esia le ŋutilã me. Mide dzesii azɔ be…eya medi be magblɔ, yi
xeɖeɖe gbɔ. Nenema wòle be magblɔe. Nyagbe la sɔ gbe, gake ɖeko
nyemezãe nyuie o. Mikpɔea? Wozãe nyuie, gake ɖeko meɖi ɖe to me
nyuie o, minyae. Xeɖeɖe, “Abe avũ si trɔ yi eƒe xeɖeɖe gbɔ ene.”
282 Ne Mawu ƒe Ƒuƒoƒeawo, Adaŋudeha Gã la, wotsɔ Pentekoste wɔ
ɖoɖoe le ɖoƒe gɔmedzetɔ me hehe wo de numa me ale be womate ŋu
axɔ ɖeɖefiawo o, ɖe mienya be mi, Ɖekanyenyetɔwo la, miewɔ numa
ke o mahã? Aleke miate ŋu axɔ Gbedeasi kuɖe “da ƒe nuku, dedienɔnɔ
Mavɔ ŋu,” kple nusiawo si do go la? Miwɔ ɖoɖo sesĩe vaseɖe esi miate
ŋu aɖe asi le Eŋu wòato miaƒe ʋɔtru nu ayi o, uh-huh, uh-huh, numa
kee Bileam wɔ. Gake Mawu metrɔ Eƒe susu o.
283 Ale Bileam yi afima hegblɔ bena, “Aƒetɔ, azɔ kpɔ, gomekpɔkpɔ su
asinye vavã azɔ be mazu amea ɖe. Menya be tsã nyemenye nanake
o, gake gomekpɔkpɔ su asinye be mazu amea ɖe. Nuka gblɔm Nèle
le eŋuti azɔ, Aƒetɔ?” Azɔ, mele be wòagblɔ nenema kura o! Ènya kɔtɛ
nusi Mawu gblɔ be wòawɔ!
284 Nemema wɔm mi amesiwo katã si wonyrɔ̃ le “Fofo, Vi, Gbɔgbɔ
Kɔkɔe,” ƒe ŋkɔ me kuɖe Biblia me ƒe nyabiase bubu siawo ŋu siwo
le be wòanɔ anyi le ŋkeke sia me, minya nusi miawɔ kuɖe Eŋu, eyae
nye be miaxɔ Esia! Ne miekpɔ Mawu keŋ woɖo kpe dzi be “Enye

Nyateƒe la,” emae nye Mawu si le Eya Ŋutɔ ƒe Nya gɔme ɖem. Gake ɖe
miawɔea? Gbeɖee, miaƒe ɖoɖowɔha la maɖe mɔ na mi be miawɔe o!
285 Osɔfo geɖewo le afima le Tucson siwo le to ɖom ŋdi sia.
Nɔviŋutsu Gilmore, nyemeɖo naneke tsitre ɖe ŋuwò o; Nɔviŋutsu
Brock, Gbã Ƒuƒoƒeawo, kple Xɔlɔw̃ɔwɔ hame. Mi amewo, menɔ afima
le ɣeyiɣi mawo katã me, miete ŋu ɖe mɔ be mava miagbɔ hã o. Me…
Kakaɖedzitɔe la, miete ŋu wɔe o, miate ŋu awɔe agakpɔtɔ anye nusi
mienye o. Miate ŋu axɔ ɖeɖefia la o, elabena miezu kɔmahatsɔŋkɔ.
Ke miɖo to, abe alesi tututu wowu Uza elabena enɔ gbɔgbɔɖeameme
gbegblẽ te la, nenema ke Kristotɔ vavã geɖewo buna woƒe numetoto
le kɔmahatsɔŋkɔ kuku xoxoe mawo me, elabena wotsɔ woƒe asiwo ɖo
Nubablaɖaka la dzi gake womeɖo wo be woawɔ nenema o. Azɔ miate
ŋu axɔ Edzi se, alo mimaxɔ Edzi se o, eya le mia gbɔ. Mawue nye
miaƒe Ʋɔnudrɔl̃a. Mawu megbugbɔ gaxɔna Eƒe Nya o. Nusi Wògblɔ
zi gbãtɔ la, ye Wògblɔna ga sia game.
286 Egblɔ na Bileam be, “Mègayi o!”
287 Ke emegbe Bileam trɔ va, bena, “Ke Aƒetɔ, mate ŋu ayia?”
288 Azɔ mikpɔ ɖa! Mawu gblɔ be, “Heyi!” Azɔ, Ena mɔe be wòayi.
Mawu ƒe mɔɖeɖe lɔlɔñu li, eye menye Mawu ƒe lɔlɔñu gɔmedzetɔ o.
Mikpɔ tukaɖa si me wòtsɔ eɖokui dea?
289 Eye ame ɖesiaɖe si tu nu ɖesiaɖe ko, ɖoɖowɔha ɖesiaɖe, alo nu
ɖesiaɖe ko si to vovo ɖe Mawu ƒe Nya dzi la, enye ke ʋudu dzi eye
amu! Aku kakaɖedzitɔe abe nu ɖesiaɖe ene, elabena Mawu ƒe Nya
enye Ŋugbetɔ la ƒe Ŋutilã si le tsitsim la. Màte ŋu atsɔ Ye katã be afɔ
o, katã be abɔ o, katã be ata o. Nusiawo vana ɖe woƒe azãgbe dzi.
290 Ke Pentekoste, mitsɔ nua katã wɔ nu ɖeka, eyata miate ŋu alɔ̃
ɖe ɖeɖefia la dzi o. Ematae mitsi afisi miele heku. Eɖe zɔ yi ŋgɔ.
(Esɔ gbɔ ale gbegbe; nyemedi be mate ɖeɖi mia ŋu akpa o.) Gake
Mawu metrɔna Eƒe susu o, Eƒe nyametsotso gbãtɔ la enye esi le teƒe
tututu. Ekema Mawu metrɔna Eƒe susu o, ɖeko Wòaɖe asi le mia ŋu
miayi le miaƒe mɔɖeɖe lɔlɔñu la me. “Mawu nye Mawu si ƒe dɔme
nyo,” abe alesi Oral Roberts gblɔe nenema ene. Eganye Mawu si dze
be woavɔ!̃
291 Mikpɔ ɖa, abe alesi migblɔna ene, “Ŋutikɔkɔe na Mawu, medi be
maƒo nu kple aɖeyeye!” Aɖe mɔ be miawɔe, gake ema menye dzesi
be mixɔ Gbɔgbɔ Kɔkɔe o.
292 Miɖo ŋku nusi Toma, ɖikela xoxoe lagblɔ dzia? “Ne nyemekpɔ
kpeɖodzi aɖe o la, atsɔ nye asibidɛ ade Eƒe gatagbadzɛbiwo me, Eƒe
asiwo, kple Eƒe axada me o la, nye—nye—nye—nyemaxɔ Edzi se
akpɔ o.” Azɔ, mikpɔe vɔ, nu ɖeka ma ke.

293 Yesu gblɔ be, “Èkpɔe vɔ, Toma, tra wò asi ɖe eme afii azɔ nenye
emae nye nusi èdi be yeanya la.” Mikpɔea? Mikpɔea? Azɔ, ne midi
Toma ƒe mɔ la, miyi edzi. Gake nuka Wògblɔ? “Amesiwo mekpɔe o
gake woxɔe se la ƒe fetu sɔgbɔ geɖe wu.”
294 Mide dzesii, mide dzesii, to esia wɔwɔ me la, ehe ame
ɖianukwaɖe aɖe ƒe ku vɛ, si tsɔ eƒe asi ɖo nubablaɖaka la dzi esi mele
be wòawɔe o. Anukwaɖe me, gã sia, susu be nusianu keŋ sɔ gbe, gake
wole nubablaɖakala tsɔm le mɔ gbegblẽ dzi. “Nyiwo,” Biblia gblɔ be,
“wodze ɖe aga,” menye Lewiviwo o. Nyiawo dze ɖe aga eye tasiaɖam
la yi mumu ge; ke ame ɖianukwaɖe, si ƒe dzi yɔ fũ kple lɔlɔ,̃ do asi
ɖa lé nubablaɖaka la be wòagage o, eye woƒoe woku elabena amea
ɖeke mate ŋu aka nubablaɖaka ma ŋu nemenye Lewivi o. Mikpɔ alesi
Mawu dzoa Eƒe Nya ŋua, dzoa Eƒe tó la ŋua, dzoa Eƒe ɖoɖo la ŋua?
Uziya la wotsɔ anyi ƒoe. Ke Dawid enye esi, he ame aɖe ƒe ku vɛ
sã, kple dzɔgbevɔẽ gã vɛ; wònye wosi ami nɛ kple Gbɔgbɔ la, woa
kple eve siaa, gake wodo go le Mawu ƒe tó la me. Esia sɔ gbea? Eku.
Oo, nua na Dawid vɔ̃ yina kuku ge, eyɔ te—teƒe ma la ƒe ŋkɔ, alesi
Nɔviŋutsu Jack xlẽe. Mikpɔea? Ede dzesi afima.
295 Zi nenie kɔmahatsɔŋkɔwo mewɔ nu ɖeka ma ke ɖoɖe xɔsetɔ
ɖianukwaɖewo gbɔ o mahã. Katoliko hame, Metodiste, Baptiste,
Kristo ƒe hame, kple Pentekosteawo gɔ̃ hã, wohe gbɔgbɔme ku vɛ
kpakple nenem nu ma ke. Esime Wòva, kple nusiawo la, woke ɖe…
eye womagate ŋu ayi ŋgɔ o, elabena numa dzie woƒe kɔmahatsɔkɔ
la xɔ se.
296 Mikpɔ egbe ɖa, dutoƒo takpekpe gãwo, nu ɖeka ma ke.
Womewɔna naneke wu be woawɔ wo “dzomavɔʋẽ me vi teƒe eve
o, si nyrã wu alesi wònɔ le ɖoƒe gbãtɔ.” Wowɔ wo wogasesẽ ɖe dzi
wu, vavã, wova Nyateƒe la gbɔ. Woawɔ nyɔnyɔ̃ gã siawo ƒe ɖe, eye
wo katã woava, ayi dzi sẽ ko, eye woagatrɔ dzo agadze nuvɔ̃ sia gɔme
ake. Woagase nyɔnyɔ̃ bubu ŋkɔ, agblɔ be, “Ah, mekpɔ numawo tɔgbe
aɖe kpɔ, medoe kpɔ. Naneke mele numa me o.” Mikpɔea? Womenya
tó la o. Womekpɔnɛ o.
297 Mese míaƒe nyanyuigblɔla gã Billy Graham, gbeɖeka ŋdi esi wònɔ
ŋdinuɖuƒe alea la, egblɔ be, “Me…” Le afii la, edo Biblia ɖe dzi, le
Louisville, Kentucky, gblɔ bena, “Afimae Mawu ƒe kpɔɖeŋu le.” Eye
wònye nyateƒe, ŋutsua gblɔ nyateƒe. Egblɔ be, “Miheyi…Paulo ayi ɖe
du aɖe me eye akpɔ dzimetrɔla ɖeka, ne etrɔ va le ƒe ɖeka megbe la
ekpɔna ame blaetɔ to dzimetrɔla ɖeka ma dzi.” Egblɔ bena, “Ke nyea
la meyi ɖe du aɖe me eye mekpɔ dzimetrɔla akpe blaetɔ,̃ eye ne metrɔ
va le ɣleti adẽ megbe la nyemagakpɔ ame blaetɔ̃ hã o.” Egblɔ be,
“Minya nusie nye kuxi la?” Ebena, “Mi mawunyagblɔla kuviatɔwo,”
ebe, “minɔna anyi atsɔ afɔ da ɖe kplɔ̃ dzi eye—eye miaƒo ka ayɔ

amesiawo esi wòle be miayi aɖasrã wo kpɔ le fiẽnuɖuɖu megbe aƒo
nu na wo.”
298 Oo, nye dzi le dzo. Mesusu be, “Oo Mawu ƒe ame gã, metsri be
nyemawɔ ɖeka kpli wò le afisia o, gake amekae nye mawunyagblɔla
kuviatɔwo na Paulo ƒe dzimetrɔla ɖeka? Nuka wòwɔ, ekplɔe yi ɖe
Nya la me, ekplɔe yi ɖe Gbedeasi la me, ekplɔe yi ɖe teƒe si wòkpɔ
Mawu le; eƒe dzi le dzo, wòna dukɔ la le dzo! Eye nu ɖeka si miawo
miewɔ la enye be mitsɔ wo de Baptiste alo Metodiste hamea me, alo
nane me, mewɔ nuku be naneke meli si ale dzo o.” Uh-huh. Ɛ,̃ amegã!
299 Azɔ mikpɔ nusi Nya la do ŋugbe na egbe. Mina miakpɔ ɖa be
ɖe wònye Metodiste, Baptiste, Pentekosteawo, alo nukake, na egbe
mahã. Azɔ miate ŋu ayi ɖaxlẽ miaƒe Ŋɔŋlɔwo. Mitsɔ Ŋɔŋlɔ siawo siwo
dzi metɔ asii na mi la. Kpe ɖe Nyaɖeɖefia…
300 Ne ɖe ɣeyiɣi le asinye la, maxlẽe, gake ɖeko mele asinye o.
Egasusɔ abe minuti wuieve alo wuiene ene. Ele be makpa ɖe game
dzi, le ga wuiɖeke, nenye be mete wu nu nyuie.
301 Mide dzesii Maleaxi 4, Nyaɖeɖefia 10, Nutrenu Adreawo.
Ɖe Biblia megblɔ be…Azɔ mile ŋku ɖe eŋu! Mawudɔla aɖe li,
sinye Gbedeasitsɔla tso Dziƒo, kple gbedeasitsɔla anyigbadzitɔa. Eye
gbedeasitsɔla ɖesiaɖe li na hame la ƒe agbenɔɣi. Egblɔ bena, “Le
ŋkekeawo me…” ele nu ƒom azɔ, “Mawudɔla aɖe va, Gbedeasitsɔla”
(nyati mawudɔla, Iŋlisigbe ƒe nyati la gɔme enye “gbedeasitsɔla”).
“…eɖi tso Dziƒo va, eye Wòtsɔ Eƒe afɔ ɖo anyigba kple ƒu dzi, heta
Amesi le agbe yi mavɔ me bena ɣeyiɣi aɖeke maganɔ anyi o.” Esɔ
gbea? Anyieʋɔ ƒoxlã Eƒe ta, tete esiawo katã le eme vam. Mawudɔla
ma enye Kristo! Kakaɖedzitɔe! Gake nuka Wògblɔ? “Ke le mawudɔla
adrelia ƒe ŋkekewo me, hamea ƒe agbenɔɣi adrelia.”
302 Ɣesiaɣi ko la hamea ƒe agbenɔɣi la ƒe nuwuƒe tututue wokpɔna
nua le eyata…kristohanunɔlawo tsakana ale gbegbe vaseɖe esi Mawu
nadɔ gbedeasitsɔla ɖa, eye emae nye Gbedeasi na agbenɔɣi ma.
Ekema wotsɔna eƒe gbedeasi, elabena enɔ agbe ɣeyiɣi ʋeea ɖe ko, eye
Mawu…ekema wotsɔna eƒe gbedeasi la le esia teƒe be woayi kplii kpe
ɖe Eƒe mamlewo ŋu, wowɔna kɔ—kɔmahatsɔŋkɔ. Eye wogava wɔna
kɔmahatsɔŋkɔ bubu; gbedeasitsɔla bubu, tsɔna bubu aɖe.
303 Mi katã mikpɔe le nye agbalẽ me, woata wo katã ɖe Hamea
Ƒe Agbenɔɣi Adreawo me, esi ke Eya gblɔ be; esi ta manɔ tsitre abe
ɖasefo ene na Mawu be woadrɔ ʋɔnum ɖe Eta le Ʋɔnudrɔg̃be. Etso
Mawu gbɔ, menye tso nye susu me o. Mide dzesii, afisia. Mesusu—
mesusui bubue tovo na esia, ne ɖe matsɔ nye ŋutɔ nye susu. Sigbe
alesi Nɔviŋutsu Jack gblɔ nam tso Mawudɔla la ŋuti le afima, alesi
ke “Kristo ma le ŋutikɔkɔe ŋutilã me.” Gake menye nenemae o,

ele fafiam be Gbedeasi la le teƒe, Mawunyenye Gã, Enye Mawu.
Mikpɔea? Nusi tututu menɔ gbe ƒã ɖemee le Nya la me. Nya la ɖia
ɖase le Nya la ŋu kokoko.
304 Azɔ, netsɔ kaba azɔ, esi miele klalo be miakpa le ɣeyiɣi ʋeea
ɖewo me.
305 Azɔ, Egblɔ be, “Le mawudɔla adrelia ƒe Gbedeasi ŋkekewo
me, mawudɔla anyigbadzitɔa, hamea ƒe agbenɔɣi adrelia, ekema
nyaɣaɣla siawo katã siwo bu le hamea ƒe agbenɔɣi adẽ mamlɛ siawo
me la woaɖee fia le ɣemaɣi tututu.” Enyo, nenema tututue Mawudɔla
mawo gblɔ. Afisiae Nutrenu Adreawo le, alo nyaɣaɣla siawo ƒe ʋuʋu.
Ke miadze agbagba be míalé Esia do ŋgɔ na kɔmahatsɔŋkɔ mawo. Eto
vovo na nusi woawo…Nɔviŋutsu, womiã abe ƒumedɔkɔe ene, gake
nenema ko wowɔna. Gake enye azãgbe la!
306 Ame nenie nya be esia nye hamea ƒe agbenɔɣi adrelia? Migblɔ be,
“Amen.” [Ƒuƒoƒea gblɔ be, “Amen!”—Tala.] Laodikea ƒe Agbenɔɣi, si
yrɔ eye Mawu tui ƒu gbe tso Eƒe nu me. Eye wotu Mawu ƒu gbe tso
woƒe nu me; agbenɔɣi bubua ɖeke megale Biblia me afisi wokpɔ Yesu
le le egodo hele ʋɔa ƒom, le didim be yeage ɖe eme o. Wotsɔ Eyama
ƒu gbe, hadɔwɔwɔ aɖeke o. Amekae nye Yesu? Nya lae! Wotsɔ Nya
la ƒu gbe. Tsro la ɖe lu la ɖe xexe! Egblɔ be, “Mele tsitre ɖe ʋɔa nu
le eƒom, ame ɖesiaɖe si le egodo le gaxɔ siawo me ase Nye Gbe.” Oo
Mawu, ve mía nu!
307 Le ɣemaɣie, esime ame ma ku, eyako Dawid kple amisisi la kpɔ
nusi wòwɔ be mele teƒe o. Oo Dawid, wò kplɔla, màte ŋu akpɔ wò
dzixɔse kuku la kple kɔmahatsɔŋkɔ siwo ŋu èku ɖo o mahã? Ɖe
miate ŋu akpɔ nusi wɔm esia le oa? Ele Uza wum. Gbɔgbɔme ku,
eye miele biabiam se be nukaŋuti nyɔnyɔ̃ megali o mahã; heɖe asi le
miaƒe nyɔnuwo ŋu wokpa woƒe ɖa, sisi nu ɖe woƒe mo, le atakpuiwo
dom; ɖo mia viŋutsuviwo ɖe ricky sukuwo, kple nenem nuwo keŋ
nenema, afisi wo dome ame afã trɔna gbɔna va aƒe me azu ame
asiƒomeɖekadilawo, kple nusianu.
308 Mide dzesi Dawid ƒe taɖodzinu: ekɔ nubablaɖakala gbɔna ɖe ye
ŋutɔ ƒe me. Afima menye fiadu la o, afima menye teƒe la o, enɔƒe enye
Yerusalem. Ke Dawid ya kɔe gbɔna ɖe ye ŋutɔ ƒe me, edi be nyɔnyɔ̃ la
nanɔ ye ŋutɔ ƒe kɔmahatsɔŋkɔ la me. “Oo, ne ènye Ƒuƒoƒeawo la, esɔ
gbe. Ne ènye Ɖekanyenye la, esɔ gbe. Ne ènye Pentekostetɔ la, enyo.”
309 Abe alesi amea ɖe gblɔ ene, ebe, “Nɔviŋutsu Branham, aleke nate
ŋu awɔ be amesiame naɖo to wò?” Ebe, “Mate ŋu akpɔ Billy Graham,
kɔmahatsɔŋkɔ siwo katã le dukɔa me ƒoƒu ɖe eŋu. Mate ŋu akpɔ Oral
Roberts, Pentekosteawo katã ku ɖe eŋu. Gake,” ebe, “wò ya etsitre

ɖe nu bliboa katã ŋu.” Uh-huh. Ebe, “Aleke pɛ nawɔ le xexeame akpɔ
amea ɖe?”
310 Megblɔ be, “Mawu ye!”
311 “Nye Aƒetɔ medo esia hafi woɖo xexeame gɔme anyi. Mawu tsii
le zã kple keli negbe dzaa wo dometɔa ɖewo xɔe sesẽe le Nye asi me,”
Yesaya. “Mawu tsii, Nyee doe. Meŋlɔ woƒe ŋkɔwo ɖe Agbalẽ me hafi
woɖo xexeame gɔme anyi, to ɖoɖoɖi me. Mawu tsii, yi dzi nazɔ ko.
Mana tsi, ɖeko miawu tsi Esia.” Esɔ gbe. Mikpɔea? “Mawu tsii zã kple
keli negbe ne wo dometɔ aɖe gbee le Nye asi me.” Mikpɔe vɔ.
312 Edi be esia neva Dawid ƒe du la me, le esime wòayi Yerusalem.
Teƒea ɖeke mesɔ gbe daɖi nɛ le ɣemaɣi o, eye nenema kee nye egbe
hã. Nyaɣaɣla gã sia si dzi Nutrenu Adreawo klo nu le la, teƒe aɖeke
mele kɔmahatsɔŋkɔ aɖeke me…ele be nàdzo le kɔmahatsɔŋkɔ nyenye
gbɔ hafi Axɔe. Tso keke Luther dzi va ɖo Pentekoste ƒe Ɖekanyenye
dzi la, teƒe aɖeke meli si ate ŋu Axɔe o. Nenema ke ame mate ŋu Axɔe
aganɔ kɔmahatsɔŋkɔ me o. Ele be wòakplɔ lu la ɖo alo ayi kple tsro
la, wo dometɔ si wòdi la.
313 Kristo enye míaƒe Nubablaɖaka la, Nya la. Wodi woa ŋutɔwo
ƒe kɔmahatsɔŋkɔ. Womate ŋu akɔe ɖe, mide dzesi, mate ŋu akɔe ɖe
kɔmahatsɔŋkɔ ƒe tasiaɖam yeye dzi o, Eƒe Gbedeasi la mate ŋu ayi
le kɔmahatsɔŋkɔ ƒe tasiaɖam yeye dzi o esime wòle be Wòadroe eye
wòava nyagblɔɖila ƒe dzi dzi o. Mate ŋui o. Edo eŋugbe, Anɔ nenema,
eye nenema ko Wòdze be wòanɔ.
314 Eyata kɔmahatsɔŋkɔ Maxɔe gbeɖe o, nenema ke woawo hã mate
ŋu Axɔe o. Woƒe ŋkuwo gbã ɖe Eŋu abe alesi Yudatɔwo ƒe ŋku gbã
esime woklã Yesu ɖe atitsoga ŋuti ene, le esime Yesu gblɔ be, “Fofo,
tsɔe ke wo, womenya nusi wɔm wole ŋutɔ hã o.” Mègalé fu wo o,
ke boŋ bu tame ko bena: nuka wònye nenye wòe le nɔnɔme ma ke
me eye wò ŋkuwo gbã ale gbegbe be màte ŋu anyɔ̃ akpɔ nusi le edzi
yim la o ɖe?
315 Nenema ke womate adze sii bena Emae nye woƒe Mawu la
ŋutɔŋutɔ o. Esime Wohee ɖe ati ŋu le afima, ke woawo le Psalmowo
22 lia xexlẽ dzi le gbedoxɔ la me, le abɔkuglui alafa eve dome, “Nye
Mawu, Nye Mawu, nukaŋuti Nègblẽm Ɖi? Woŋɔ Nye afɔwo kple Nye
asiwo.” Mikpɔea? “Nye ƒuwo katã, wofɔ ŋku ɖe Dzinye. Nukaŋuti
Negblẽm Ɖi?” Ke le afima la, Mawu la ŋutɔŋutɔ si ŋuti wodzi ha le la,
woƒe ŋku gbã ale gbegbe be Woklãe ɖe atitsoga ŋuti, ke womenyae o.
316 Azɔ, ɖe Biblia megblɔ be Laodikea hamea, si susuna be ye kpe
kple yeƒe kɔmahatsɔŋkɔ hameviwo ale gbegbe, enye “amamanɔla,
nublanuitɔ, amedahe, ŋkuagbãtɔ, eye menyae o mahã”? Nuka
ŋkuagbãtɔ fia? Ŋkuagbãtɔ fia na Laodikea hame sia nusi tututu wòfia

le Yudatɔwo ƒe hamea ƒe nuwuwu, woƒe ŋku gbã na Kristo la ŋutɔŋutɔ
si woɖe daɖe egodo, wòle ʋɔa ƒom, hele didim be yeage ɖe eme;
“amamanɔla, nublanuitɔ, amedahe, kotɔ, ŋkuagbãtɔ, ke womenyae
o.” O Mawu, kpɔ nublanui!
317 Nukaŋuti lu la mate ŋu asia eɖokui ɖe Vi la Ŋku me le gama,
ahakpɔ gaƒoƒo si me míele agbe le la o mahã? Ɛ,̃ Kristo enye míaƒe
Nubablaɖaka, gake Eƒe mɔ gbãtɔ si wòtsɔ wɔnɛe. Ekema le afii la
Ele…Woxɔ Eƒe Gbɔgbɔ la pɛpɛpɛ, míenya nenema. Wolala kpɔ Aƒetɔ,
wokpɔ Eƒe ɖoɖo kuɖe Eƒe Nya gbãtɔ ŋu le Eƒe azãgbe la be woaɖo
kpe edzi, numae nye nusi wòle be míanɔ wɔwɔm fifi laa. Eye E—Eɖea
woƒe xɔse fiana to Eƒe Nya me, wokpɔ alesi Wòɖo kpe ɖoɖo ɖesiaɖe
si ŋugbe Wòdo la dzi, menye ame ƒe ɖoɖo tataɖi na kɔmahatsɔŋkɔ o,
menye be awɔ hameviwo na mía ŋutɔwo ƒe nubablaɖaka o.
318 Woɖo Metodiste ƒe nubablaɖaka, Baptiste ƒe nubablaɖaka,
Presbiterian ƒe nubablaɖaka, amesiame le nubablaɖaka sia me
ɖom hena yometiti gã si gbɔna; “Ŋutikɔkɔe na Mawu! Wonyrɔm̃
le Metodiste ƒe nubablaɖaka me, Presbiterian, Pentekosteawo ƒe
nubablaɖaka me.” Nubablaɖaka ɖeka koe li, eyae nye Yesu Kristo,
ke Eyae nye Nya la!
319 Mide dzesi, Mawu gblɔ na nyagblɔɖila, bena, “Ɖu agbalẽ ŋɔŋlɔ
la,” le Nubabla Xoxoa me. Nubabla Yeyea me ƒe nyagblɔɖila la, Egblɔ
bena, “Ɖu gbalẽvi la.” Nukaŋuti? Bene nyagblɔɖila la kple Nya la
wozu ɖeka! Mikpɔea? Eyae nye Nubablaɖaka la, Mawu ƒe Nya la.
320 Mawu do ŋugbe, Eƒe Nya la, alesi Esia nawu enue kple alesi Esia
nava va eme ne Etia Eƒe Ŋugbetɔ la, alesi wòawɔe. Ele eme vam le mia
ŋku me laali, le Aƒetɔ la ƒe Ŋkɔ me, ke eyae nye ne eto Nya gɔmedzetɔ
la me! Fiẽwɔɣi ƒe Gbedeasi la le afii.
321 Ame nenie ɖo ŋku Haywood esime wòŋlɔ be:

Kekeli ava do le fiẽwɔɣi,
Míakpɔ mɔ si yi Ŋutikɔkɔe me.

322 Ɛ,̃ fiẽwɔɣi ƒe ŋugbedodo kuɖe Nutrenu Adreawo ŋu, le
Nyaɖeɖefia 10, Maleaxi 4, Luka 30 kple 10. Mixlẽ Mose V 4, 4:1 kple
4, emegbe kpukpui 25 lia kple 26 lia, eye miakpɔ nusi Wògblɔ kuɖe
nuwuwu ŋkeke la ŋu. Afisia la Mose le gbɔgblɔm na Israel be “milé
Nya ɖesiaɖe me ɖe asi, migatsɔ naneke kpee o!” Mose, nyagblɔɖila
ma nɔ toa dzi afima hekpɔ Mawu ƒe Nya ma. Ke Woŋlɔe fiae keŋ
eye Mawu Ŋutɔ ƒe asi si le eŋlɔm la ɖo kpe Edzi. Egblɔ be, “Milé Nya
ɖesiaɖe me ɖe asi, migatsɔ naneke kpe ɖe Eŋu alo aɖe naneke le Eme
o.” Miate ŋu axlẽe le kpukpui 25 lia kple 26 lia me le Mose 4.

323 Mide dzesii! Migatsɔ ɖeke kpe Esia o, migaɖe ɖeke le Eme o;
elabena ne miewɔe la, Mawu aɖe miatɔ gome ɖa le Agbe Gbalẽ la
me. Eye esia fia be mienye Eƒe nuku o.
324 Miɖo ŋku dzi! Nusianu si Mawu do ŋugbe na mí la, nusianu si
Mawu ƒo nu gblɔ na mí la, nusianu si wogblɔ na mi le Aƒetɔ ƒe Ŋkɔ
dzi la, edzɔ! Mawu medo ŋugbe ɖeka pɛ kpɔ dzodzroe o, gake Elé
ŋugbedodo ɖesiaɖe me ɖe asi esi ke Wògblɔ, wògblɔ na mí, be enye
Nyateƒe. Hena ƒe blaave siawo la, Shreveport, megblɔ mawunya na
mi le Mawu ƒe ŋusẽ me, kple le miaƒe kplɔla ƒe amewɔwɔ ta, ke metsɔ
mi wɔ ɖasefo egbe. Nyɔnu siwo to vidzidzi me hã; ŋutsuwo, ɖeviwo,
dɔleléwo, dɔyɔyɔwo, nyagblɔɖiwo, nusiwo ava dzɔ, esiawo ƒe ɖeke
meda ƒu kpɔ o! Azɔ, minɔ adzɔge na kɔmahatsɔŋkɔ mawo, wokplɔ mi
yina ku me.
325 Samuel tsi tre gbeɖeka, eye wogblɔ be, “Míele fia dim, míele
didim be míanɔ abe ame mamlɛwo le xexeame ene.”
326 Wo…Samuel gblɔ be, “Migatia fia ma o. Axɔ miaƒe ŋutsuviwo,
kple nyɔnuviwo, eye awɔ esia kple ekemɛ.”
327 Egblɔ bena, “Ɛ̃ ɖe, menya be ènye ame dzɔdzɔe.”
328 Gake Samuel gblɔ be, “Miɖo tom. Ɖe mexɔ ga le mia si kpɔa?
Ɖe mebia nu tso mia si me be manɔ agbe ɖe ŋua? Ɖe megblɔ na
mi kpɔ be ele be miana fetu sɔgbɔm hafi mawɔ takpekpe na mia?”
Azɔ midrɔ̃ ʋɔnu mia ɖokuiwo, fifi gɔ̃ hã! Mikpɔea? Egblɔ bena, “Ɖe
megblɔ nane na mi kpɔ le Aƒetɔ la ƒe Ŋkɔ me eye meva eme oa?” Nu
ɖeka pɛ hã o.
329 “Oo, ɛ,̃ Samuel, mèbia ga tso mia si kpɔ o, mèdi gãa ɖeke kpɔ
o. Samuel, nyateƒee, eye nusianu si ègblɔ na mi le Aƒetɔ ƒe Ŋkɔ
me la va me. Gake, Samuel, míawo míedi míaƒe kɔmahatsɔŋkɔ la
alekekee hã!”
330 “Ekema miheyi miaxɔe. Ele mia ŋutɔ gbɔ.” Ele teƒe.
331 Miate ŋu asusu be yewo le dɔ aɖe wɔm na Mawu, gake ne miedzo
le Mawu ƒe mɔ si wòtsɔ wɔnɛ dzi la, ɖeko miayi dzi anɔ etsakam,
ɖaa ɖaa. Oo Mawu gbagbe la ƒe Hame! Taflatse mitsɔ nye Irishtɔ
ƒe nɔnɔme kple nye kokoedoname la, gake le anukwareɖiɖi kple
dzi ƒe kɔkɔenyenye me la, mi Mawu ƒe Ƒuƒoƒeawo, mi Ɖekanyenye,
Presbiterian, Metodiste, ɖesiaɖe si mienye la, misi miaɖe miaƒe agbe.
Miɖo ŋku dzi, mido go le afima.

Dukɔwo le anyi dzem, Israel gatsi tre (hele klalo
na amema siwo kpɔtɔ ɖi)

Dzesi sia nyagblɔɖilawo gblɔ ɖi;
Kɔmahatsɔŋkɔ ƒe ŋkekewo le xexlẽm,
Vi siwo ka hlẽ mitrɔ gbɔ.

Míaƒe xɔxɔgbe la gogo,
Ŋɔdzi ɖe to ɖe dziwo,
Yɔ fũ kple Gbɔgbɔa,
Na wòa kaɖi naklẽ,
Kɔ ta dzi, wò xɔxɔgbe ɖo.

332 Ɖe miexɔ esia sea? Míeɖo nuwuwuɣi, míeɖo afisia. Asinuŋɔŋlɔ ɖe
gli ŋu, Vava Evelia gogo, wotia Ŋugbetɔ la, wowu tsii, wohe do goe.
333 Azɔ, menye esia gɔme enye be wohe wo do goe tso hamea me
o, egɔmee nye be wohe wo do goe tso kɔmahatsɔŋkɔtɔnyenye me.
Miate ŋu ayi hamea me, gake migaɖo ɖoɖowɔha aɖeke me o. Yesu
yi kple ɖoɖowɔhawo katã, gake Eya meɖo ɖeke me o. Nenema ke
Mexɔ ɖe wo dometɔ ɖeke dzi o, gbeɖe kpɔ o, gake Enɔ wo dome.
Afimae wòle be Kekeli la naklẽ ɖo. Ke minɔ afisi tututu miele, miana
Kekeli la naklẽ. Miekpɔea? Numae Mawu le miazãm na. Amesiwo ƒe
dzi dɔ le wuwum, mina woanyae be Yesu Kristo nye nu vavã, nenema
ke ko abe alesi Wònye etsɔ si va yi la, Enyee egbe; eye wòanyee yi
mavɔmavɔ.
334 Ele bɔbɔe be, ŋutsu alo nyɔnu siwo ɖi anukware, hele agbagba
ɖesiaɖe dzem be woawɔ dɔ aɖe na Mawu, ke wotrɔe ɖe mɔ gbegblẽ
dzi. Kpakple Gbɔgbɔ Kɔkɔe ƒe amisisi vavãtɔ si le wo dzi, gake wotrɔe
tsitre ɖe Mawu ƒe ɖoɖo na agbenɔɣi la ŋuti, eye wogblẽ nu blibo la
katã. Azɔ, ne miexɔe se be eyae nye Nyateƒe la, migblɔ be, “Amen.”
[Ƒuƒoƒea gblɔ be, “Amen!”—Tala.] Fifi laa ko míexlẽ Esia. Wogblẽ nu
bliblo la le esi womeva le mɔ si Mawu ta ɖi nu o.

Mina míado gbe ɖa.
335 Oo hame, si le afii kple le dukɔ la katã me, miɖo to miaƒe subɔla
bɔbɔɖokui la ŋdi sia. Mialɔã? Mikpɔ afisi mienɔ ƒea ɖewo va yi la ɖa
esime nusia dze egɔme gbã; azɔ mikpɔ amesrɔsrɔ̃ siwo ti ɖe edzi ɖa,
eye dɔlla million kple billion geɖe woyi ɖoɖowɔhawo me. Mikpɔea?
Egakpɔtɔ le adzɔ ge le Mawu ƒe Nya ŋu. Xɔtutuwo kple ɖoɖowɔhawo
menye mɔ si dzi Mawu trɔ Eƒe Gbɔgbɔ ɖoɖa o. Etrɔ Esia ɖoɖe Eƒe
Nya la me tẽ, be woagbɔ Agbee. Eye ne woɖo wò ɖi tso anyigba ƒe
gɔmedzedze me na Nya ma la, Nya la ŋutɔ ava dze Nya la dzi tututu.
Abe alesi ame ƒe agbekui ɖeka mate ŋu anye ame ƒe agbekui, eye
le egbɔ la avũ ƒe agbekui, eye le eya gbɔ la adadi ƒe agbekui o; ele
be woanye ame ƒe agbekuiwo. Gake ele be wòanye ame ƒe agbekui
atsɔ dze egɔme. Ele eteƒea? Migblɔ be, “Amen.” [Ƒuƒoƒea gblɔ be,
“Amen.”—Tala.] Enyo, ne enye Nya ƒe agbekui tsɔ dze egɔme la, Nya
ƒe agbekui bubuwo la woɖoe be woazu ŋutilã blibo.
336 Miganye ɖeviwo, le lɔlɔ̃ me ɖeɖeko o, ke boŋ mizu ŋutsuwo
le Gbɔgbɔ kple ʋɔnudɔdrɔ̃ me. Midrɔẽ ne miakpɔ ɖa be ɖe megblɔ



AGBAGBA DZEDZE BE WOAWƆ DƆ AƉE NA MAWU SI MENYE… 51

Nyateƒe alo nyemegblɔe o na mi mahã. Midrɔẽ kpɔ ɖa be Enye alo
menye Mawu ƒe Nya o mahã. Midrɔẽ kpɔ ɖa be enye alo menye gaƒoƒo
si ƒe nya gblɔm miele lae o mahã. Midrɔẽ kpɔ ɖa be ɖe womedo
nusiawo ŋugbe o mahã. Azɔ, ɖe woɖo kpe wo dzia? Kple nusiwo
amegbetɔa ɖeke mele xexeame ate ŋu awɔ o. Gake Eva zu numame
na mí ale gbegbe be míele asi ɖem le Eŋu wòtsra to mía ŋu. Milala,
hame, milala.
337 Ne ame ɖeka aɖe le afisia ŋdi sia si menya Yesu Kristo o la, si ke
wometso afia na wòle tsitre ŋdi sia o la, wò nuvɔw̃o katã bu sigbe ɖe
miewɔ wo kpɔ gbeɖe o la, eye miedi be mianɔ nenema la…elabena
miaɖo ŋku dzi be, gbeɖeka la, ɖewomahĩ egbe, ɖewomahĩ le minuti
atɔ̃ siwo gbɔna me, gake gbeɖeka la dzi ma le te tɔ ge. Eye ema si
le ememe la le dzodzo ge ava tsitre ɖe Mawu ƒe Ŋku me be woadrɔ̃
ʋɔnui ɖe nusi nèwɔ kple Gbedeasi sia ŋdi sia, ɖe Gbedeasi sia si èkpɔ
la nu. Menye…Game mesu haɖe o, nye la eƒe nuƒola ko menye. Abe
mikrofone sia ene, mate ŋu gblɔ naneke o negbe ɖe meƒo nu ɖe eme.
Eye nenema ke nyemate ŋu agblɔ naneke o negbe ɖe Mawu le nu
ƒom to eme, gake mikpɔa Mawu ɖo kpe edzi be enye Nyateƒe. Midi
be mianye Kristotɔ vavã.
338 Azɔ, teƒea ɖeke meli na yɔyɔ va vɔsamlekpui gbɔ o, gake le kplɔ̃
ŋuti tututu afisi mienɔ anyi ɖo. Teƒe la ɖɔ hemimi ɖo, egbagba.
Nyemate ŋu ayɔ mi va vɔsamlekpui gbɔ o, vɔsamlekpui aɖeke mele
afisia mayɔ mi va egbɔe o. Gake vɔsamlekpui la le miaƒe dzi me. Ɖe
maɖe asi le nyaƒoɖeamenu sue ma ŋu be “Yesu Kristo nye nu vavã la”
nate va egbe ahayɔ Eƒe ŋutilã ƒe mamlɛa ɖe ŋuwò, eye naxɔ Eyama ɖe
wò dzi me mahã? Ne Mele afima o la, ɖe nakɔ wò asi yi dzi, abe dzesi
ene na Eyama, si le gbɔgblɔm be, “Aƒetɔ, yɔ menye, yɔ menye kple
Wò Nya kpakple Wò Anyinɔnɔ, bena manɔ agbe le Gbɔwò oa”?
339 Esime ta sia ta bɔbɔ ɖe anyi la, eye ŋku sia ŋku le miamia la,
afisiafi le dukɔa katã me, mikɔ miaƒe asiwo yi dzi le afii le nyasela
siwo woate ŋu akpɔ la dome kple le egodo ɖaa hã; eye mado gbe ɖa ɖe
mia ta. Eya katã ko mate ŋu awɔ, nyemate ŋu ayɔ eme o. Mawu nayra
wò. Nyemate ŋu ayɔ eme o. Mawu nayra wò; wò hã. Mawu koe ate ŋu
ayɔ eme. Mawu nayra wò. Asiwo le dzi le afii le nyasela siwo kpɔm
mele dome, le afisiafi. “Yɔ eme. Yɔ menye, Oo Aƒetɔ. Yɔ menye.” Ke
azɔ, emegbe ne me…Akpe nawò, nɔvinyɔnu. Akpe nawò, nɔviŋutsu.
Mawu nayra wò. Emegbe ne me…Mawu nayra wò, nɔvinyɔnu lɔlɔã.
Wò. Emegbe…Mesusu azɔ be melé ame anukwaretɔwo ƒe akpa gãtɔ
wu, esiwo le didim be yewoanyee dzi, nye hã medi be makɔ nye
asiwo yi dzi kpe ɖe mia ŋu azɔ.
340 Oo Aƒetɔ, megaɖe mɔ be mava ɖo teƒe si nyemagate ŋu ayi ŋgɔ o.
Ɖaasi la, Aƒetɔ, megana be matɔ te ɖe nu ɖeka gbɔ o, na maɖe zɔ yi



52 NYA SI WOGBLƆ LA

ŋgɔ, Aƒetɔ, vaseɖe esi mawu nusianu si Nèɖom be mawɔ la nu. Meka
fetu la o, meka asixɔxɔ la o, meka nyaheɖeameŋuwo o, alesi gbegbe
atitsoga la sesẽ o, maɖo ŋku atitsoga si Nèdro la dzi.

Ke matsɔ vɔsa titsoga la
Seɖe si ku nadrom ɖii;
Ekem maxɔ agbefiakuku,
Fiakukua ɖe li nam.
Yesu koe latsɔa’ titsogaa,
Yea’mewo keŋ navo faa?
O, ‘titsoga li na Evia ɖesiaɖe,
Eye tɔnye hã li.

341 Mawu lɔlɔã, Nya la do go. Mate ŋu atrɔ gbɔ ƒuƒlu o, Akpɔ Eƒe teƒe
le afiaɖe. Ne wodo nuku la xoxo la, Awu tsii vaseɖe esi wòatsi. Eye
amea ɖeke mate ŋu axɔe le Wò asime sesẽe o, “Amesiwo katã Fofo
la tsɔ Nam la, woava Gbɔnye, amea ɖeke mate ŋu axɔ wo le Asinye
sesẽe o. Fofo nye tsɔ wo Nam hafi woɖo xexeame gɔme anyi”; le
esime wota ɖoɖo la katã daɖi, le esia me, Yesu xɔ Eƒe Hame la, Eƒe
Ŋugbetɔ la.
342 Srɔɖ̃eɖe gbeglẽ siawo le xexeame, kple kɔmahatsɔŋkɔ siawo. Èva
heku le xexeame, Èɖe Eyama, Ètso afia Nɛ, Mèwɔe kpɔ hã le ɖoƒe
gbãtɔ o. Ɖe wotre gamɔ̃ ɖee le eme, eƒe ŋku gbã. Abe alesi hadzidzi
la gblɔ ene be:

Tsã la mebu ke èdim hekpɔ,
Tsã menɔ Laodikea me, nye ŋku gbã, ke azɔ mekpɔ

nu.
Ke amenuveve fia vɔvɔ̃ nye dzi,
Ye amenuveve ɖe nye vɔvɔ̃ ɖa;
Amenuveve sia xɔ asi nam
Tso esime mexɔ edzi se.

Eye Mawu ƒe tsi dza ɖe nye luʋɔ me. Menɔ ƒuƒum.
343 Mawu, le dzi ɖesiaɖe si le afisia kple ƒoxlã dukɔ la ƒe vɔsamlekpui
sue sia dzi la, na be tsiwo nado tso Mawu ƒe vɔsamlekpui la te akɔ ɖe
Wò Hame la dzi ŋdi sia; eye wòawu tsi Esia, Aƒetɔ, elabena azãgbe la
yina nuwuƒe vɔ. Na Esia Agbe, Agbe Tsi la, ale be Wòate ŋu anɔ Vi la
Ŋku me be wòaɖi hena Wò ava gã la.
344 Fofo, mele gbe dom ɖa ɖe Wo ta. Gake ele be lutsi la naƒu, eyata
nyemate ŋu ado gbe ɖa ɖe eta o; ele be wòaku, eyata eku. Gake mele
gbe dom ɖa ɖe Lu la ta, Aƒetɔ, esi le Kristo ƒe Ŋutilã ƒe nɔnɔme xɔm.
Na neva me, Aƒetɔ, bena Mawu ƒe tsi fafɛwo nawɔ be dzidzɔ kple
nugɔmesese ƒe aɖatsiwo naƒo Eƒe alɔgowo dzi vaseɖe esi nuŋehɛ la

nava kɔ Esia yi aƒe. Le Yesu ƒe Ŋkɔ me, metsɔ wo katã de asi Wò me,
Aƒetɔ; emetsonu la nye Tɔwò. Amen.
345 [Nɔvinyɔnu aɖe na gbedeasi le ƒuƒoƒea me—Tala.] Amen.
346 Eyata Fofo, Mawu, míeda akpe na Wò. Eye, Fofo, míele gbe dom
ɖa ɖe mía nɔvinyɔnu la ta, sinye kpeɖeŋutɔ le afisia, hena eƒe ŋusẽ
kpɔkpɔ. Nye susu yi ɣeyiɣi si me me—mezɔ le eƒe ŋku me la, alesi
Gbɔgbɔ ma va edzi henɛ gbedeasi ɖeka ma si Aƒetɔ la ƒe Dɔla na le
Tɔsisi la dzi gbemagbe: “Abe alesi wodɔ Yohanes Amenyrɔl̃a ɖa be
wòado ŋgɔ na Aƒetɔ Yesu ƒe vava gbãtɔ la, wodɔ wò be nado ŋgɔ
na evelia.”
347 Esi míekpɔ be ele nɔnɔme trɔm ɖe lu ƒe akpa dzi la, Mawu, míele
akpe dam na Wò ɖe nusianu si Nèwɔ la ta. Míaƒe dziwo yɔ fũ wu
gbɔgblɔ. Mese le menye be meyɔ gbago, Aƒetɔ, nyemeganya alesi
magblɔ nyaa ɖeke o. Gake akpe na Wò Fofo, ake, ɖe nusiwo katã
Nèwɔ na mí la ta. Le Yesu Kristo ƒe Ŋkɔ me.

Melɔ̃ Nɛ,…
Mina míadzi ha Nɛ, azɔ. Miɖo ŋku dzi be, Ele afisia.

Labe Etrem lɔlɔ,̃
Exe nye ɖeɖekpɔkpɔ fe
Le Kalvaria ti ŋu.

348 Ɖe esia wɔ be mikpɔ mia ɖokuiwo sue ŋutɔa, sue vavã? Atrɔ
eɖokui kɔ ɖi keŋkeŋ, anɔ gbesɔsɔ na Gbɔgbɔ la ko, mikpɔea.

Lé Mawu ƒ’asi ɖ’asi!
Lé Mawu ƒ’asi ɖ’asi!
Do ŋu ɖe Agbemavɔnuwo ŋu,
Lé Mawu ƒ’asi ɖ’asi!
Ke gabiã ŋu xexeame nu,
Siwo gblẽna kaba o,
Di kesinɔnuwo ɖe Dziƒo, (menye kɔmahatsɔŋkɔ,

azɔ o)
Lé Mawu ƒ’asi ɖ’asi!
Lé Mawu ƒ’asi ɖ’asi!
Lé Mawu ƒ’asi ɖ’asi!
Do ŋu ɖe Agbemavɔnuwo ŋu,
Lé Mawu ƒ’asi ɖ’asi!

349 Ame nenie le agbagba dzem be yeawɔ nenema? Mikɔ miaƒe asi
yi dzi. Azɔ mido asi ɖe kplɔ̃ la ƒe akpa kemɛ, mida asi ɖe mianɔewo tɔ
dzi, sigbe aleke, ɖe du. Miate ŋu anɔ anyi, esɔ gbe, alo ɖesiaɖe si miedi
ko. Miɖo to nyuie. Mina mí katã míadzii azɔ. Esia fia míaƒe Mawu
lɔlɔ̃ ƒe kɔsɔkɔsɔ matsomatso la. Míele mía nɔewo ƒe asi elabena míexɔ

Mawu dzi se. Míeka mía nɔewo ŋu elabena míenye nɔviŋutsuwo kple
nɔvinyɔnuwo, Gbɔgbɔ ɖeka si ʋuʋuna, Mawu ƒe Nya Mavɔ la ɖe ɖe
go le míaƒe dziwo me.

Ne wò mɔzɔzɔ la wu nu,
Ne nèwɔ nuteƒe Nɛ la,
Wò luʋɔ akpɔ Kɔkɔdzoe,
Yiɖe ŋutikɔkɔe me!
Lé Mawu ƒ’asi ɖ’asi!
Lé Mawu ƒ’asi ɖ’asi!
Do ŋu ɖe Agbemavɔnuwo ŋu,
Lé Mawu ƒ’asi ɖ’asi! (Aƒetɔ la ƒe Gbɔgbɔ!)
Lé Mawu…

Mitsɔ miaƒe susu daɖe Edzi ko, mikpɔea. Esia enye takpekpe si
tɔgbe me míava anɔ le tsɔme.

…ƒ’asi ɖ’asi!
Ɖo ŋu ɖe Agbemavɔ-…

Nya la koe nye nu ɖeka si li nye Mavɔ.
Lé Mawu ƒ’asi ɖe asi!
Migabia ŋu xexe sia me ƒe ŋkɔxɔxɔ,

agbalẽnyanyadzodzro la o,
Siwo gblẽna kaba o, (Mikpɔe ɖa egbe, nusi wòwɔ.)
Di kesinɔnuwo ɖe dziƒo,
Siwo nu mayi kpɔ o!
Lé Mawu ƒ’asi ɖ’asi!
Lé Mawu ƒ’asi ɖ’asi!
Do ŋu ɖe Agbemavɔnuwo ŋu,
Lé Mawu ƒ’asi ɖ’asi!

350 [Nɔvinyɔnua ɖe ƒo nu kple aɖeyeye. Nɔviŋutsu Branham de asi ha
dzidzi ɖe gbe me Lé Mawu Ƒ’asi Ɖ’asi. Nɔvinyɔnu bubu na gɔmeɖeɖe
la—Tala.]
351 Ale gbegbe míeda akpe na Wò, Aƒetɔ. Esi míele ɖoɖoezizi kpoo
ƒe ɣeyiɣi sia me, kloe abe kuteƒe ene, elabena míele xexe kuku aɖe, si
le kukum la ƒe ɖiɖi teƒe kpɔm; hame kuku aɖe, si le kukum la.

Oo Mawu, ƒo Wò lu la nuƒu kaba, Fofo. Va kaba, Aƒetɔ Yesu.
352 Yra Wò dukɔ la, Fofo, he anukwareɖiɖi kple gegeɖeme va dukɔ
la ƒe dziwo me. Na be míate mía ɖokuiwo ɖa le gogbagba flafla
mawo ƒe ɣeɖuɖu me gbɔ, be miali ke ɖe Mawu ƒe anyitsi ƒe kesinɔnu
deto me. Na wòava me, Aƒetɔ. Na míaƒe dziwo nali ke le lɔlɔ̃ kple
anukwareɖiɖi me.

353 Yra Wò dukɔ le afisiafi, Fofo. Esi mile dzodzom le teƒe sia la
na míayi le Aƒetɔ Yesu ƒe Ŋkɔ me be míagblɔ nusi nye anukware,
nusi nye Nyateƒe, nusi le teƒe, na míasi le nusi nye alakpa gbɔ, Aƒetɔ.
Ne amea de asi alakpa dada na mí la, na míatrɔ megbe dee kaba,
atrɔ míaƒe megbe ade dzefefe ƒoɖi, makɔmakɔ ɖesiaɖe kple xexeame
nuwo keŋ, ke míatrɔ megbe dee ko azɔ dzo. Kpe ɖe mía ŋu, Mawu
lɔlɔã. Mè mí, wɔ mí, gbã mí, eye nàwɔ mí ɖe Mawu viŋutsuwo kple
vinyɔnuwo ƒe nɔnɔme nu ale be míaɖe zɔ kple Gbɔgbɔ Kɔkɔe ƒe
amewɔwɔ. Míetsɔ mía ɖokuiwo na Wò, esi míaƒe asiwo le mía nɔewo
tɔ me, le Yesu Kristo ƒe Ŋkɔ me. Amen.

Mina míatso. Nɔviŋutsu Nolan. 



AGBAGBA DZEDZE BE WOAWƆ DƆ AƉE
NA MAWU SI MENYE MAWU ƑE LƆLƆ̃NU O EWE65-1127B
(Trying To Do God A Service Without It Being God’s Will)

Nɔviŋutsu William Marrion Branham ƒe Gbedeasi sia, nye esi eya ŋutɔ gblɔ ɖe Iŋlisigbe
me Memleɖa ŋdi, Adeamakpɔxe 27 lia, 1965 me, le Full Gospel Business Men’s
Fellowship International ƒe ŋdinuɖuƒe, le Washington Youree ƒe Amedzrodzeƒe le
Shreveport, Louisiana, U.S.A., wolée ɖe nuƒoka dzi hetae pɛpɛpɛ le Iŋlisigbe me.
Eʋegbe gɔmeɖeɖe sia nye esi Voice of God Recordings ta hemã.

EWE

©2019 VGR, ALL RIGHTS RESERVED

VOICE OF GOD RECORDINGS

P.O. BOX 950, JEFFERSONVILLE, INDIANA 47131 U.S.A.
www.branham.org



Copyright ƒe kaklãnana

Dzenawo katã nye etɔ. Woate ŋu ata agbalẽ sia le ame ŋutɔ 
ƒe agbelẽtam dzi hena eŋudɔ wɔwɔ na ame ɖokui alo na 
emamã, femaxee, sigbe Yesu Kristo ƒe Nyanyuie kaka ƒe 
dɔwɔnu ene. Womate ŋu adzra agbalẽ sia loo atae le agbɔsɔsɔ 
gã me, adae ɖe website dzi alo aƒo tee ɖe ma ɖe me daɖi 
be woagava tsɔe, alo aɖe egɔme ɖe gbe bubuwo me, alo azãe 
atsɔ bia gae mɔɖeɖe si woŋlɔ maxɔmaxɔ tso Voice Of God 
Recordings gbɔ o ®.

Hena nananyanya bubu geɖewo alo nu bubu geɖewo ƒe xɔxɔ 
la, taflatse miŋl nu na:

Voice of God RecoRdinGs
P.o. Box 950, JeffeRsonVille, indiana 47131 U.s.a.

www.branham.org


